
Монгол Улсын Их Хурлын 2018 оны намрын ээлжит чуулганы
 Эдийн засгийн байнгын хорооны 

10 дугаар сарын 16-ны өдөр /Мягмар гараг/-ийн 

хуралдааны товч тэмдэглэл

Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр хуралдаан 09 цаг 34 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Л.Болд, Х.Болорчулуун, Б.Дэлгэрсайхан, З.Нарантуяа, Я.Содбаатар, Б.Чойжилсүрэн, Л.Энх-Амгалан.
Нэг. “Төрөөс мөнгөний бодлогын талаар 2019 онд баримтлах үндсэн чиглэл батлах тухай” Улсын Их Хурлын тогтоолын төсөл /хэлэлцэх эсэх/
Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, мөн банкны Мөнгөний бодлогын газрын захирал Б.Баярдаваа, Хяналт шалгалтын газрын захирал Н.Батсайхан, Хууль, эрх зүйн газрын захирал Б.Ганбат, Санхүүгийн мэдээллийн албаны дарга Х.Батчулуун, Мөнгөний бодлого төсөөллийн хэлтсийн дарга Н.Ургамалсувд, Санхүүгийн зохицуулах хорооны дэд дарга Д.Баярсайхан нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Г.Баярмаа, Ж.Уянга нар байлцав. 

Хууль санаачлагчийн илтгэлийг Монголбанкны Ерөнхийлөгч Н.Баяртсайхан танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн С.Чинзориг, М.Оюунчимэг, Д.Эрдэнэбат, Б.Баттөмөр, Ж.Ганбаатар, Б.Жавхлан нарын тавьсан асуултад Монголбанкны Ерөнхийлөгч Н.Баяртсайхан, мөн банкны Санхүүгийн мэдээллийн албаны дарга Х.Батчулуун, Санхүүгийн зохицуулах хорооны дэд дарга Д.Баярсайхан нар хариулж, тайлбар хийв. 


Төслийн талаар Улсын Их Хурлын гишүүн Д.Эрдэнэбат, О.Баасанхүү, М.Оюунчимэг, Б.Баттөмөр, Ж.Ганбаатар нар үг хэлэв. 


Д.Дамба-Очир: “Төрөөс мөнгөний бодлогын талаар 2019 онд баримтлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
 10

Татгалзсан: 

   1

Бүгд:


 11

90.9 хувийн саналаар дэмжигдлээ.

“Төрөөс мөнгөний бодлогын талаар 2019 онд баримтлах үндсэн чиглэл батлах тухай” Улсын Их Хурлын тогтоолын төслийг хэлэлцүүлэгт бэлтгэх үүрэг бүхий ажлын хэсгийн ахлагчаар Улсын Их Хурлын гишүүн Б.Баттөмөрийг томилов. 

Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 23 минутад хэлэлцэж дуусав.
Хоёр. Жижиг, дунд үйлдвэр, үйлчилгээг дэмжих тухай хууль /шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүд /Улсын Их Хурлын гишүүн Ж.Ганбаатар нарын 5 гишүүн 2018.05.04-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга Я.Эрдэнэсайхан, мөн яамны Жижиг, дунд үйлдвэрийг хөгжүүлэх сангийн дэд захирал А.Амаржаргал, мөн сангийн Санхүүгийн албаны дарга Р.Гантөмөр, Сангийн яамны Төсвийн орлогын хэлтсийн дарга Б.Тэлмүүн, мөн яамны Санхүүгийн хөрөнгийн удирдлагын хэлтсийн дарга Б.Анар, Зээлийн батлан даалтын сангийн гүйцэтгэх захирал Б.Батбаяр, Монголын Үндэсний худалдаа аж үйлдвэрийн танхимын орлогч дарга М.Сарандаваа, мөн танхимын мэргэжилтэн Б.Долгормаа, Улсын Их Хурлын гишүүний зөвлөх М.Энхмэнд нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа, Ж.Уянга нар байлцав. 

Хуулийн төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн гишүүн, Улсын Их Хурлын гишүүн М.Оюунчимэг танилцуулав. 

Ажлын хэсгийн санал, дүгнэлттэй холбогдуулан Улсын Их Хурлын гишүүн С.Чинзориг, Ж.Бат-Эрдэнэ, Д.Эрдэнэбат, Д.Дамба-Очир, Б.Баттөмөр нарын тавьсан асуултад Улсын Их Хурлын гишүүн Ж.Ганбаатар, М.Оюунчимэг, Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга Я.Эрдэнэсайхан, Сангийн яамны Төсвийн орлогын хэлтсийн дарга Б.Тэлмүүн нар хариулж, тайлбар хийв. 
Жижиг, дунд үйлдвэр, үйлчилгээг дэмжих тухай хууль /шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүдийг хэлэлцүүлэгт бэлтгэх үүрэг бүхий ажлын хэсгийн гаргасан зарчмын зөрүүтэй саналын томьёоллоор санал хураалт явуулав. 

Нэг. Жижиг, дунд үйлдвэр, үйлчилгээг дэмжих тухай хууль /шинэчилсэн найруулга/-ийн төслийн талаарх зарчмын зөрүүтэй саналын томьёолол:
Д.Дамба-Очир: 1.Хуулийн төслийн нэрийг “Жижиг, дунд үйлдвэрийн тухай” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             1

Бүгд:                                      11

90.9 хувийн саналаар санал дэмжигдлээ.

2.Төслийн 5.1.1 дэх заалтын “9” гэснийг “10” гэж, 5.1.2 дахь заалтын “251” гэснийг “250” гэж, 5.1.3 дахь заалтын “51” гэснийг “50” гэж, “501” гэснийг “500” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      11

90.1 хувийн саналаар санал дэмжигдлээ.

3.Төслийн 6.6 дахь хэсгийг доор дурдсанаар өөрчлөн найруулах:

“6.6.Жижиг, дунд үйлдвэрийн асуудал хариуцсан төрийн захиргааны байгууллага доор дурдсан үндэслэлээр жижиг, дунд үйлдвэр эрхлэгчийг бүртгэлээс хасна:

6.6.1.ажилтны тоо, борлуулалтын орлогын хэмжээ нь энэ хуулийн 4.1.1-д заасан хязгаараас хэтэрсэн;

6.6.2.жижиг, дунд үйлдвэр эрхлэгч бүртгэлээс хасуулах хүсэлт гаргасан; 

6.6.З.бүртгүүлэхдээ хуурамч баримт бичиг бүрдүүлсэн нь тогтоогдсон; 

6.6.4.аж ахуйн нэгж татан буугдсан;

6.6.5.жижиг, дунд үйлдвэр эрхлэгч байгаль орчин ба хүний эрүүл мэндэд хортой технологи, материал хэрэглэсэн, экологийн хохирол учруулсан нь тогтоогдсон;” гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар санал дэмжигдлээ.

4.Төслийн 8.1.2.Г. дэд заалтын “зөрүүг” гэснийг “татаас” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар санал дэмжигдлээ.

5.Төслийн 11.2 дахь хэсгийг доор дурдсанаар өөрчлөн найруулах:

“11.2.Хуульд заасан Сангийн чиг үүргийг жижиг, дунд үйлдвэрийн асуудал хариуцсан төрийн захиргааны байгууллага хэрэгжүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      11

90.1 хувийн саналаар санал дэмжигдлээ.

6.Төслийн 11 дүгээр зүйлд доор дурдсан агуулгатай 11.8 дахь хэсэг шинээр нэмэх:

“11.8.Дунд үйлдвэр эрхлэгч бүтээгдэхүүнээ экспортод гаргасан тохиолдолд банкнаас авсан зээлийн жилийн хүүгийнх нь 5.0 хүртэл хувийг Сангаас олгож болно.” гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             1

Бүгд:                                      11

90.9 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Д.Тэрбишдагвын тавьсан асуултад Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга Я.Эрдэнэсайхан хариулж, тайлбар хийв. 

7.Төслийн 11 дүгээр зүйлд доор дурдсан агуулгатай 11.9 дэх хэсэг шинээр нэмэх:

“11.9.Сангаас зээл, зээлийн хүүгийн татаас олгоход доор дурдсан хязгаарлалтыг баримтална:
11.9.1.Сангийн тухайн жилийн санхүүжилтийн 80-аас доошгүй хувийг үйлдвэрлэлийг дэмжих зориулалтаар олгоно;

11.9.2.3ээлийн хүүгийн татаасын зориулалтаар олгох хөрөнгийн нийт хэмжээ нь Сангийн тухайн жилийн улсын төсвийн санхүүжилтийн 20 хувиас хэтрэхгүй байна.” гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             2

Бүгд:                                      11

81.8 хувийн саналаар санал дэмжигдлээ.

8.Төслийн 11 дүгээр зүйлд доор дурдсан агуулгатай 11.10 дахь хэсэг шинээр нэмэх:

“11.10.Энэ хуулийн 11.8-д заасны дагуу Сангаас зээлийн хүүгийн татаас олгох журмыг жижиг, дунд үйлдвэрийн болон санхүү, төсвийн асуудал эрхэлсэн Засгийн газрын гишүүн хамтран батална.” гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

9.Төслийн 11 дүгээр зүйлд доор дурдсан агуулгатай 11.14 дэх хэсэг нэмэх:

“11.14.Сангаас хөнгөлөлттэй зээл олгох, төсөл сонгон шалгаруулахад жижиг, дунд үйлдвэр эрхлэгчийг Хөдөлмөрийн тухай хуулийн 111.1, 111.2-т заасныг хэрэгжүүлсэн эсэхийг харгалзан үзнэ.” гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

10.Төслийн 11.11 дэх хэсгийн “болон хөнгөлөлттэй зээл олгосон шийдвэрийг үндэслэлийн хамт” гэснийг “шийдвэрийг” гэж, “цахим хуудсаар дамжуулан” гэснийг “цахим хуудас болон өдөр тутмын хэвлэлээр” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар санал дэмжигдлээ.

11.Төслийн 12.2 дахь хэсгийг хасах саналыг дэмжье гэсэн санал хураалт явуулъя.

Зөвшөөрсөн:                           8

Татгалзсан:                             2

Бүгд:                                      10

80.0 хувийн саналаар санал дэмжигдлээ.

12.Төслийн 13.2.3 дахь заалтыг доор дурдсанаар өөрчлөн найруулах:

“13.2.3.эрхлэх үйл ажиллагаа нь энэ хуулийн 7.1-д заасан чиглэлд хамаарч байвал энэ тухайгаа мэдэгдэж, бүртгэлээс хасуулах;” гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

13.Төслийн 13.2.8 дахь заалтын “зээлийн” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

14.Төслийн 15.1 дэх хэсэгт доор дурдсан агуулгатай 15.1.4 дэх заалт шинээр нэмэх:

“15.1.4.аж үйлдвэрийн парк байгуулах, эдийн засгийн чөлөөт бүсийг хөгжүүлэхэд жижиг, дунд үйлдвэр эрхлэгчийн оролцоог нэмэгдүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

15.Төслийн 16.1.2 дахь заалтын “хөрөнгө” гэснийг “хөрөнгөөр хэрэгжүүлж байгаа төсөл, арга хэмжээ” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

16.Төслийн 17.1 дэх хэсгийг доор дурдсанаар өөрчлөн найруулах:

“17.1.Жижиг, дунд үйлдвэрийн талаарх төрийн бодлогыг хэрэгжүүлэх чиг үүргийг жижиг, дунд үйлдвэрийн асуудал хариуцсан төрийн захиргааны байгууллага эрхлэн дараах бүрэн эрхийг хэрэгжүүлнэ:” гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

17.Төслийн 17.1 дэх хэсэгт доор дурдсан агуулгатай 17.1.5 дахь заалт шинээр нэмэх:

“17.1.5.хүний нөөцийг сургах, чадавхжуулах, бүтээгдэхүүн хөгжүүлэх, олон улсын зах зээлд нэвтрэх болон бусад чиглэлээр сургалт зохион байгуулах;” гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар санал дэмжигдлээ.

18.Төслийн 17.1.11 дэх заалтын “байгуулах” гэснийг “байгуулахад дэмжпэг үзүүлэх” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

19.Төслийн 8.1.9 дэх заалтыг доор дурдсанаар өөрчлөн найруулах:

“8.1.9.кластерийн хэлбэрээр үйл ажиллагаа явуулдаг жижиг, дунд үйлдвэр эрхлэгчийг төрөөс тухайн орон нутаг дахь түүхий эдийн болон ажиллах хүчний нөөц, чадавх бусад онцлогоос хамааран дэмжих;” гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар санал дэмжигдлээ.

20.Төслийн 21.3 дахь хэсгийн “11.5,” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар санал дэмжигдлээ.

Найруулгын саналуудыг бүхэлд нь уншиж, нэг санал хураалт явуулав.

Д.Дамба-Очир: 1.Төслийн 5 дугаар зүйлийн 5.3 дахь хэсгийн “5.1-д заасан” гэснийг “5.1.1-5.1.3-т заасан ангиллын” гэж, 6 дугаар зүйлийн 6.2.1 дэх заалтын “гэрчилгээ” гэснийг “гэрчилгээний хуулбар” гэж, 9 дүгээр зүйлийн гарчгийн “үйлдвэр, үйлчилгээг кпастерийн хэлбэрээр дэмжих” гэснийг “үйлдвэрийн кластерийг дэмжих” гэж, 21 дүгээр зүйлийн гарчгийг “Хууль зөрчигчид хүлээлгэх хариуцлага” гэж, 21 дүгээр зүйлийн 21.4 дэх хэсгийн “11.1-д” гэснийг “11.10-т” гэж, мөн хэсгийн “11.10-т” гэснийг “11.9-т” гэж тус тус өөрчилсүгэй. 2.Хуулийн төслийн нэрийг өөрчлөх, төсөлд зүйл, хэсэг, заалт нэмэх, хасах, өөрчлөн найруулах саналууд дэмжигдсэнтэй холбогдуулан хууль, тогтоолын төслүүдийн үг хэллэг, эшлэл, дугаарлалтыг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар санал дэмжигдлээ.

Хоёр. 3асгийн газрын тусгай сангийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:

Д.Дамба-Очир: 1.Төслийн 1 дүгээр зүйлийн 1 дэх заалт буюу 14.2 дахь хэсгийн ард “Энэ хэсгийг 2030 оны 01 дүгээр сарын 01-ний өдөр хүртэл дагаж мөрдөнө.” гэсэн 2 дахь өгүүлбэр нэмэх саналыг дэмжье гэсэн санал хураалт явуулъя.

Зөвшөөрсөн:                           8

Татгалзсан:                             2

Бүгд:                                      10

80.0 хувийн саналаар санал дэмжигдлээ.

2.Төслийн 1 дүгээр зүйлийн 2 дахь заалт буюу 14.6 дахь хэсгийн “Сангаас” гэсний өмнө “Жижиг, дунд үйлдвэрийг хөгжүүлэх” гэж нэмэх саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

Гурав. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол: 

Д.Дамба-Очир: 1.Төслийн 1 дүгээр зүйлийн 3 дахь заалт буюу 16.21 дэх хэсгийг доор дурдсанаар өөрчлөн найруулах:

“3/16 дугаар зүйлийн 16.21 дэх хэсэг:

“16.21.Энэ хуулийн 17.3-т заасан татвар төлөгчийн энэ хуулийн 8.1.1-д заасан албан татвар ногдуулах орлогыг уг орлогын нийлбэр дүнгээр тодорхойлно.” гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

2.Төслийн 1 дүгээр зүйлийн 4 дэх заалт буюу 17 дугаар зүйлийн 17.1 дэх хэсгийн дугаарыг 17.3 дахь хэсэг болгож, доор дурдсанаар өөрчлөн найруулах:

4/17 дугаар зүйлийн 17.3 дахь хэсэг:

“17.3.Татвар төлөгч нь энэ хуулийн 16.21-д заасны дагуу тодорхойлоход 2.5 тэрбум төгрөг хүртэлх албан татвар ногдох жилийн орлого олсон бол 1 хувиар албан татвар ногдуулна.” гэсэн саналыг дэмжье гэсэн санал хураалт явуулъя.

Зөвшөөрсөн:                           8

Татгалзсан:                             2

Бүгд:                                      10

80.0 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Б.Баттөмөр үг хэлэв.

3.Төслийн 1 дүгээр зүйлийн 6 дахь заалт буюу 21.6 дахь хэсгийн “санхүү, төсвийн” гэснийг “татварын” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар санал дэмжигдлээ.

4.Төслийн 2 дугаар зүйлийг хасах саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.


Найруулгын саналуудыг бүхэлд нь уншиж, нэг санал хураалт явуулав.

Д.Дамба-Очир: 1.Төслийн 1 дүгээр зүйлийн 5 дахь заалт буюу 17.4 дэх хэсгийг доор дурдсанаар найруулах:
“17.4.Энэ хуулийн 7.3 дахь заалтад Жижиг, дунд үйлдвэрийн тухай хуулийн 7.1 дэх заасан үйл ажиллагаа эрхлэгч аж ахуйн нэгжийн орлого хамаарахгүй.”


2.Төслийн 1 дүгээр зүйлийн 6 дахь заалт буюу 21.5 дахь хэсгийг доор дурдсанаар найруулах:

“21.5.Энэ хуулийн 17.3-т заасан хувиар албан татвар ногдуулан төлөх аж ахуйн нэгж жилд нэг удаа хялбаршуулсан татварын тайлан гаргана.”

3.Төслийн 3 дугаар зүйлийн 17 дугаар зүйлийн 17.1 дэх хэсгийн “0-3 тэрбум хүртэл” гэснийг “2,5 тэрбумаас 3 тэрбум” гэж, “17.1.1, 17.2” гэсэн дугаарыг “17.2, 17.3” гэж, “17.2.1-17.2.10” дахь дугаарыг “17.3.1-17.3.10” дахь гэж, 18.1.2 дахь заалтын “17.2.1” дэх гэснийг “17.3.1” гэж, мөн заалтын “17.1” гэснийг “17.1, 17.2” гэж, 18 дахь хэсгийн “17.2.8” гэснийг “17.3.8” гэж, 18.1.2 дугаар заалтын “17.1” гэснийг “18.2” гэж, 21 дэх хэсгийн “17.2.1-17.2.3”, “17.2.7-17.2.9” гэснийг “17.3.1-17.3.3”, “17.3.7-17.3.9” гэснийг хасах саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

Дөрөв. Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:

Д.Дамба-Очир: 1.Төслийн 1 дүгээр зүйлийн “нэгжээр” гэснийг “нэгжтэй тэнцэх хэмжээний төгрөгөөр” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар санал дэмжигдлээ.

2.Төслийн 2 дугаар зүйлийн “хэтэрснийг” гэснийг “хэтэрсэн, жижиг, дунд үйлдвэр эрхлэгчид хамаарахгүй чиглэлийн үйл ажиллагаа эрхлэх болсон тухай” гэж өөрчилж, “эсхүл хуурамч баримт бичиг бүрдүүлэн бүртгүүлсэн,” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                           8

Татгалзсан:                             2

Бүгд:                                      10

80.0 хувийн саналаар санал дэмжигдлээ.

Тав. “Тогтоолын хавсралтад нэмэлт оруулах тухай” Улсын Их Хурлын тогтоолын төслийн талаарх зарчмын зөрүүтэй саналын томьёолол:

Д.Дамба-Очир: 1.Төслийн 1 дэх хэсгийн “19” гэснийг “20” гэж өөрчлөх. 
2. Төсөлд доор дурдсан агуулгатай 2 дахь хэсэг нэмэх:

“2.Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” Улсын Их Хурлын 2016 оны 07 дугаар сарын 21-ний өдрийн 12 дугаар тогтоолын хавсралтаар баталсан “Төрийн захиргааны байгууллагын тогтолцоо, бүтцийн ерөнхий бүдүүвч”-ийн Эрүүл мэндийн сайдын эрхлэх асуудлын хүрээний агентлагийн дугаар “20” гэснийг “21” гэж өөрчилсүгэй.

3.Тогтоолын төслийн гарчгийн “нэмэлт” гэсний дараа “өөрчлөлт” гэж нэмэх саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар санал дэмжигдлээ.
Зургаа. “Жижиг, дунд үйлдвэр, үйлчилгээг дэмжих тухай хууль /шинэчилсэн найруулга/ батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн талаарх зарчмын зөрүүтэй саналын томьёолол:

Д.Дамба-Очир: 1.Төслийн 1 дэх хэсгийн 1 дэх заалтын “2018 оны 3 дугаар улиралд” гэснийг “2019 оны 1 дүгээр улиралд” гэж өөрчлөх. 

2.Төслийн 1 дэх хэсэгт доор дурдсан агуулгатай 5, 6 дахь дэд заалт нэмэх:

5/Жижиг, дунд үйлдвэрийг хөгжүүлэх сангийн ажлын албаны орон тоо, төсвийг жижиг, дунд үйлдвэрийн асуудал хариуцсан төрийн захиргааны байгууллагад шилжүүлэх;

6/жижиг, дунд үйлдвэрийн чиглэлээр үйл ажиллагаа явуулж байгаа сангуудыг жижиг, дунд үйлдвэрийн асуудал хариуцсан төрийн захиргааны байгууллагын бүтцэд шилжүүлэхтэй холбогдуулан холбогдох хууль тогтоомжид нэмэлт, өөрчлөлт оруулах тухай хуулийн төслийг боловсруулж, Улсын Их Хуралд өргөн мэдүүлэх.

З.Төслийн 3 дахь хэсгийг хасах саналыг дэмжье гэсэн санал хураалт явуулъя.

Зөвшөөрсөн:                           8

Татгалзсан:                             2

Бүгд:                                      10

80.0 хувийн саналаар санал дэмжигдлээ.
Долоо. Хөдөлмөр эрхлэлтийг дэмжих тухай хуульд өөрчлөлт оруулах тухай хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос ирүүлсэн зарчмын зөрүүтэй саналын томьёолол:

Д.Дамба-Очир: 1.Төслийн доор дурдсан агуулгатай 1 дүгээр зүйлийг хасах:

“1 дүгээр зүйл.Хөдөлмөр эрхлэлтийг дэмжих тухай хуулийн 7 дугаар зүйлийн 7.1 дэх хэсгийн “бичил үйлдвэрлэл, үйлчилгээ эрхлэгч,” гэснийг, 12 дугаар зүйлийн гарчгийн болон 12.1, 12.2 дахь хэсгийн, 23 дугаар зүйлийн 23.1.7 дахь заалтын “бичил үйлдвэрлэл, үйлчилгээ эрхлэгч,” гэснийг мөн зүйлийн 12.8.4 дэх заалтын “, бичил үйлдвэрлэл, үйлчилгээг дэмжих” гэснийг тус тус хассугай.” гэсэн саналыг дэмжье гэсэн санал хураалт явуулъя.

Зөвшөөрсөн:                           2

Татгалзсан:                             8

Бүгд:                                      10

20.0 хувийн саналаар санал дэмжигдсэнгүй.

Дээрх саналтай холбогдуулан Улсын Их Хурлын гишүүн С.Чинзориг үг хэлэв. 


Эдийн засгийн байнгын хорооны ажлын албаны зөвлөх С.Энхцэцэг тайлбар хийв. 
Д.Дамба-Очир: 2.Төслийн доор дурдсан агуулгатай 1 дүгээр зүйлийг хасах:

“1 дүгээр зүйл.Хөдөлмөр эрхлэлтийг дэмжих тухай хуулийн 7 дугаар зүйлийн 7.1 дэх хэсгийн “бичил үйлдвэрлэл, үйлчилгээ эрхлэгч,” гэснийг, 12 дугаар зүйлийн гарчгийн болон 12.1, 12.2 дахь хэсгийн, 23 дугаар зүйлийн 23.1.7 дахь заалтын “бичил үйлдвэрлэл, үйлчилгээ эрхлэгч,” гэснийг мөн зүйлийн 12.8.4 дэх заалтын “, бичил үйлдвэрлэл, үйлчилгээг дэмжих” гэснийг тус тус хассугай.” гэсэн саналыг дэмжээгүй санал хураалтыг хүчингүйд тооцох нь зүйтэй гэсэн санал хураалт явуулъя.

Зөвшөөрсөн:                           5

Татгалзсан:                             5

Бүгд:                                      10

50.0 хувийн саналаар горимын санал дэмжигдсэнгүй.
Найм. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийн талаар Төсвийн байнгын хорооноос ирүүлсэн зарчмын зөрүүтэй саналын томьёолол:

Д.Дамба-Очир: 1.Төслийн 1 дүгээр зүйлийн 4 дэх заалт буюу 17 дугаар зүйлийн 17.1 дэх хэсгийн “ногдуулах” гэснийг “ногдох” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар санал дэмжигдлээ.
Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.
Д.Дамба-Очир: 1.Улсын Их Хурлын гишүүн С.Чинзоригийн гаргасан, Төслийн 5 дугаар зүйлийн 5.1.1, 11 дүгээр зүйлийн 11.6.1, 11.7 дахь хэсгийн “бичил” гэснийг тус тус хасаж, 11.7 дахь хэсгийн “банкаар дамжуулж зээл олгоно” гэсний дараа “Банкийг тендер сонгон шалгаруулалтаар сонгоно, банканд Жижиг, дунд үйлдвэрийн сангийн эх үүсвэрийг байршуулах, зээл олгох журмыг Засгийн газар батална” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                           3

Татгалзсан:                             7

Бүгд:                                      10

30.0 хувийн саналаар санал дэмжигдсэнгүй.
Байнгын хорооноос гарах санал, дүгнэлтийг Улсын Их Хурлын гишүүн М.Оюунчимэг Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 43 минутад хэлэлцэж дуусав.

Гурав. Валютын зохицуулалтын тухай хуульд нэмэлт оруулах тухай хуулийн төсөл болон хамт өргөн мэдүүлсэн Төв банк /Монголбанк/-ны тухай хуульд нэмэлт оруулах тухай хуулийн төсөл /Ерөнхийлөгч 2018.10.12-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга З.Энхболд, Монголбанкны Хууль, эрх зүйн газрын захирал Б.Ганбат, мөн банкны Дотоод аудитын газрын захирал Л.Аюуш, Статистикийн хэлтсийн захирал Б.Батсүрэн, Хууль, эрх зүйн газрын ахлах мэргэжилтэн Т.Дэлгэрхүү нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав. 

Хууль санаачлагчийн илтгэлийг Монгол Улсын Ерөнхийлөгчийн Тамгын газрын дарга З.Энхболд танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Т.Аюурсайхан, Д.Эрдэнэбат, Б.Жавхлан нарын тавьсан асуултад Монгол Улсын Ерөнхийлөгчийн Тамгын газрын дарга З.Энхболд, Монголбанкны Хууль, эрх зүйн газрын захирал Б.Ганбат нар хариулж, тайлбар хийв. 


Төслийн талаар Улсын Их Хурлын гишүүн М.Оюунчимэг, Т.Аюурсайхан, Д.Эрдэнэбат нар үг хэлэв. 


Д.Дамба-Очир: Валютын зохицуулалтын тухай хуульд нэмэлт оруулах тухай хуулийн төсөл болон хамт өргөн мэдүүлсэн Төв банк /Монголбанк/-ны тухай хуульд нэмэлт оруулах тухай хуулийн төслийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
 11

Татгалзсан: 

   0

Бүгд:


 11

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Бат-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов. 
Хуралдаан 3 цаг 48 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 13 цаг 22 минутад өндөрлөв.

Тэмдэглэлтэй танилцсан: 


ЭДИЙН ЗАСГИЙН БАЙНГЫН


ХОРООНЫ ДАРГА                                                                Д.ДАМБА-ОЧИР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                            Д.УЯНГА
МОНГОЛ УЛСЫН ИХ ХУРЛЫН 2018 ОНЫ НАМРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 
10 ДУГААР САРЫН 16-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Дамба-Очир: Өглөөний амар амгаланг айлтгая. Ирц 52,6 хувь хүрсэн байна. Өнөөдрийн Эдийн засгийн байнгын хорооны хуралдааны ажиллагааг эхлүүлье. Өнөөдөр 1, 2, 3, 4, 5 асуудал хэлэлцэх юм байна. Хэлэлцэх асуудлууд Төрөөс мөнгөний бодлогын талаар 2019 онд баримтлах үндсэн чиглэл батлах тухай Улсын Их Хурлын тогтоолын төсөл, хэлэлцэх эсэхийг нь шийднэ. Жижиг, дунд үйлдвэр үйлчилгээг дэмжих тухай хуулийн шинэчилсэн найруулгын төсөл хамт өргөн мэдүүлсэн хуулийн төслүүд анхны хэлэлцүүлэг явуулна. Валютын зохицуулалтын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Төв банк Монголбанкны тухай хуульд нэмэлт, өөрчлөлт оруулах тухай хуулийн төсөл хэлэлцэх эсэхийг нь шийднэ. Бензин шатахууны үнийн асуудал цаашид авах арга хэмжээний талаар Уул уурхай, хүнд үйлдвэрийн сайдын мэдээллийг сонсоно. Валютын ханшийн өсөлт цаашид авах арга хэмжээний талаар Монголбанкны Ерөнхийлөгчийн мэдээллийг сонсоно. Хэлэлцэх асуудалтай холбогдуулж саналтай гишүүн байна уу? Алга байна. Хэлэлцэх асуудалдаа ороод явна. 

Нэг. Эхний асуудал. Төрөөс мөнгөний бодлогын талаар 2019 онд баримтлах үндсэн чиглэл батлах тухай Улсын Их Хурлын тогтоолын төслийн талаарх төсөл санаачлагчийн илтгэлийг сонсоно. Илтгэлийг Монголбанкны Ерөнхийлөгч Баяртсайхан танилцуулна. Баяртсайхан Ерөнхийлөгчийг урьж байна. 3 номер өгье. Ажлын хэсэг нь энэ үү. 

Н.Баяртсайхан: Улсын Их Хурлын эрхэм гишүүддээ өглөөний мэнд дэвшүүлье. 
Монгол Улсын эдийн засаг, банк, санхүүгийн салбарт өнгөрсөн жилүүдэд тулгарсан хүнд сорилтын дийлэнхийг амжилттай шийдвэрлэсний үр дүнд эдийн засгийн болон санхүүгийн тогтвортой байдал, ойрын ирээдүйн төлөв сайжирч байна гэж Монголбанк үзэж байгаа. Өнгөрсөн 2 жилд манай гадаад эрэлт өндөр, худалдааны нөхцөл харьцангуй тогтвортой, уул уурхайн хөрөнгө оруулалт нэмэгдсэний зэрэгцээ дунд хугацаанд эдийн засгийн тогтвортой байдлыг хангахад чиглэсэн төсөв, мөнгөний бодлогын хослолыг хэрэгжүүлсний үр дүнд тодорхой бус байдал багасаж, бизнесийн итгэл, идэвхжилийг сэргээж эхэллээ гэж дүгнэж байна. Эдийн засгийн хямралын хамгийн амаргүй үе болох 2016 оны 2, 3 дугаар улирлаас хойш эдийн засгийн дийлэнх салбарууд ерөнхийдөө өсөлттэй гарч байгаа. Энэ оны эхний хагас жилийн байдлаар эдийн засгийн өсөлт эрчимжин 6.3 хувьд хүрч, ажил эрхлэлт 3.1 хувиар өсөөд байна. Энэхүү нааштай үр дүнг бататгахын тулд эдийн засгийн өсөлтийн тогтвортой байдлыг хамгаалах явдал туйлын чухал болоод байна. Үүний тулд бид 3 зорилтыг хэрэгжүүлэх шаардлагатай гэж үзэж байгаа. 1 дүгээрт улсын секторын өрийн дарамтыг бууруулах, 2 дугаарт гадаад төлбөрийн чадварыг сайжруулах, 3 дугаарт банк, санхүүгийн салбарын эрсдэл даах чадварыг нэмэгдүүлэх,  салбарын хөгжлийг шинэ шатанд гаргах бодлогоо үргэлжлүүлэх шаардлагатай гэж үзэж байгаа юм. Эдгээр сорилтыг даван туулахад  макро бодлогуудыг оновчтой хослуулан хэрэгжүүлэх шаардлага хэвээр байгаа тул Төрөөс мөнгөний бодлогын талаар 2019 онд баримтлах үндсэн чиглэлийн төслийг боловсруулж Улсын Их Хуралд өргөн бариад байна.

Монголбанк хэрэглээний үнийн индексээр хэмжигдэх инфляцыг урт хугацааны тэнцвэрт түвшин болох 8 хувийн орчимд тогтворжуулах зорилтыг ирэх 2 жилд үргэлжлүүлэн хэрэгжүүлж, дунд хугацаанд 6 хувь болгон бууруулах зорилтыг дэвшүүлж байна. Гадаад эрэлт, түүхий эдийн үнийн хэлбэлзэл өндөр байгаа энэ үед эдийн засгийн идэвхжил, ажил эрхлэлтийг бүх салбарын түвшинд дэмжихийн зэрэгцээ инфляцын хүлээлтийг тогтворжуулах нь чухал ач холбогдолтой. Инфляц 2018-2019 онд зорилтот түвшний орчимд хадгалах боломжтой гэж харж байгаа. Энэ оны эхний хагас жилийн байдлаар экспорт өсөж, төсвийн гадаад санхүүжилт нэмэгдэж, уул уурхайн бүтээн байгуулалт эрчимжсэн хэдий ч бараа, үйлчилгээний импорт, тээвэр, санхүүгийн үйлчилгээтэй холбоотой гарах урсгал, гадаад зээлийн төлбөр өсөж, улмаар төлбөрийн тэнцлийн алдагдал 2017 оноос нэмэгдэж эхэллээ. 2018 оны эхний 8 сарын байдлаар төлбөрийн тэнцэл 398 сая 400 орчим сая ам.долларын алдагдалтай гарлаа. Энэ бол 2017 оноос 213 сая доллараар муудаад байгаа үзүүлэлт юм. 

Ингэж төлбөрийн тэнцэл муудахад бид 1 дүгээрт  импорт өсөж байгаа явдал нөлөөлж байна гэж харж байна. Гадаад бондын эргэн төлөлтүүд Чингис бонд, Дэмсан бондын эргэн төлөлтүүд бол хийгдсэн явдал бас тодорхой хэмжээгээр нөлөөллөө. Том гүрнүүдийн хоорондох худалдааны хязгаарлалтын бодлого, зарим улс орнуудад тавьсан эдийн засгийн хориг арга хэмжээтэй холбоотойгоор гадаад эдийн засгийн орчинд тодорхой бус байдал нэмэгдэж байна. Гадаад зах зээл дээр хүү өсөж байгаа нь хөгжиж буй эдийн засгууд руу чиглэсэн валютын урсгал татарч эхэллээ. Энэ байдал нь дэлхий нийтийн валютууд болон зарим эрдэс бүтээгдэхүүний үнэ ам.долларын эсрэг сулрахад нөлөөлсөн юм. 170 орныг хамарсан судалгааг хийж үзэхэд 170 орноос 142 орны валютын ханш ам.долларын эсрэг сулраад байна яг одоогийн байдлаар. Энэ ханшийн сулралт бол улс орнуудын нийтлэг хүндрэл болж эхэлж байгааг энэ тоон үзүүлэлт харуулна. Тухайлбал, уул уурхайгаас хамааралтай боловч эдийн засгийн төрөлжилт сайтай эдийн засгууд болох Австрали, Чили улсын үндэсний валютын ханш сүүлийн 9 сар гаруй хугацаанд 9% хувиар сулраад байна. Дэлхийн томоохон эдийн засгууд болох БНХАУ-ын юань, ОХУ-ын рубль, Энэтхэгийн рупи, Бразилын риалын ханш, Индонезийн рупигийн ханш, Туркийн лир, Өмнөд Африкийн рандын ханш тус тус  өнөөдөр сулраад байна. Тухайлбал Туркийн лирийн ханш 38 хувиар, Индонезийн рупи 11 хувиар, Өмнө африкийн ранд 16 хувиар сулраад байнгаа юм. Энэтхэгийн рупи ч гэсэн 14 хувиар сулраад байгаа юм. Ийм орчинд эрсдэл, тодорхой бус байдлыг хуримтлуулж, бугшуулахгүй байх явдал бол дунд урт хугацаанд тогтвортой байдлыг хамгаалахад тус болно гэсэн одоо зарчмыг Монголбанк баримталж байгаа. 
Эдийн засгийн бүх түвшинд эдийн засгийн гадаад орчноос үүдэлтэй эрсдэлээ хянуур тооцож, тэлэлтийн хурдаа зөв зохицуулж, санхүүгийн сайн удирдлагыг хэрэгжүүлэх шаардлага нэмэгдэж байна. Энэ бол улс орны хэмжээнд ч ийм байна, аж ахуйн хувьд ч айл өрхөд ч хувь хүнд ч одоо хамаарна гэж бид үзэж байгаа юм. Эрсдэлээ сайтар хянуулж тооцох явдал чухал боллоо. Томоохон эдийн засгууд ханшаа хамгаалах бодлого хийж байгаа боловч гадаад валютын нөөцөд ирэх дарамтаа харгалзан үзэж, валютын ханшийн зохицуулалтыг хүлээн зөвшөөрч эхэлсэн ийм байдал бол бас ажиглагдаж байна. 2018 он гарснаас хойш улс орнууд эдийн засгийн гадаад тэнцлээ хангахын тулд мөнгөний бодлогын хүүгээ нэмж эхэллээ. Тухайлбал одоо сүүлийн саруудад ОХУ, Малайз, Филиппин, Энэтхэг, Турк, Аргентин зэрэг улс орнууд бодлогын хүүгээ нэмэгдүүлээд байна. Тухайлбал Турк улс 16 нэгж хувиар, Аргентин улс 32 нэгж хувиар бодлогын хүүгээ нэмэгдүүлээд байна. Эдийн засгийн амьдралын 50 орчим хувь нь гадаад зах зээлээс хамааралтай манай улсын хувьд гадаад орчны энэ хүндрэлийг тойрох боломжгүй хомс юм. Валютын ханш сүүлийн 3 сарын туршид оны эхнээс 5.7 хувиар суларсан одоо тогтворжоод байна. Төлбөрийн тэнцлийн дарамтыг тодорхой хэмжээгээр валютын ханшид шингээж явах нь алсдаа эрсдэл үүсэхээс сэргийлэх ёстой гэж бид харж байгаа. 
Цаашид эдийн засгийн бүтцийг олон тулгууртай болгож, эрдэс баялгийн салбараас бий болсон орлогыг урт хугацаанд эдийн засагт оновчтой, үр ашигтай болгох зорилт тулгарч байна. Хуримтлалтай байх хэрэгтэй байна. Монгол улс хуримтлалтай байх хэрэгтэй байна. Энэ хүрээнд гадаад валютын орох урсгалыг нэмэгдүүлэхэд чиглэсэн Монгол Улсад үйлдвэрлэгдэж байгаа бараа, бүтээгдэхүүний өрсөлдөх чадварыг нэмэгдүүлэх, өртгийг бууруулах, гадаадын шууд хөрөнгө оруулалтыг татах хууль, эрх зүйн таатай орчныг бүрдүүлж, тогтвортой байдлыг хангахад чиглэсэн эдийн засгийн цогц бодлого хэрэгжүүлэх шаардлагатай. Иймээс Монголбанк гадаад валютын нөөцийг нэмэгдүүлэх зорилтыг дангаар болон төрийн эрх бүхий бусад байгууллагуудтай хамтран хэрэгжүүлэх байдлаар үндсэн чиглэлд зорилт болгож тусгалаа. Гадаад валютын улсын нөөц нэмэгдүүлэх явдал бол тухайн улс орны ганц Төв банкны үүрэг зорилт бол биш. Энэ бол төрийн бүх байгууллага эрх баригчдын гол үүрэг, хийх ажил бид харж байгаа.  

Нэгэнт гадаад зах зээлээс хамаарах хамаарлыг богино хугацаанд шийдэж чадахгүй тул манай эдийн засаг дэлхийн санхүүгийн зах зээлд улам интеграцчилагдахын хэрээр бодлого боловсруулагч зохицуулагч байгууллагын хувьд  аль болох урт хугацааг харж богино хугацааны огцом өсөлт, тэлэлтээс илүүтэйгээр тогтвортой байдлыг зорьсон бодлого бидэнд чухал болж байна. Иймд Монголбанк бизнесийн тогтвортой байдалд чухал ач холбогдолтой макро эдийн засаг, санхүүгийн зуучлалын тогтвортой орчныг бүрдүүлэх зорилтыг мөнгөний болон макро зохистой бодлогын хэрэгслүүдээр дамжуулан тууштай хэрэгжүүлэхээр 2019 оны мөнгөний бодлогын баримт бичигтээ тусгалаа. 
Мөнгөний бодлогын шийдвэрийн үр нөлөөг нэмэгдүүлэх, санхүүгийн тогтвортой байдлыг хангахын тулд санхүүгийн зах зээлийн дэд бүтэц, институцийг бэхжүүлэх шаардлагатай байна. Иймээс ирэх онд санхүүгийн хэрэглэгчийн эрх ашгийг хамгаалах эрх зүйн орчинг бүрдүүлэх, олон улсад мөрдөж буй тогтвортой санхүүжилтийн нийтлэг зарчим, шилдэг туршлагыг  нэвтрүүлэх, технологийн дэвшилд суурилсан санхүүгийн бүтээгдэхүүн, үйлчилгээний стандартыг тодорхойлох, харилцагчийн мэдээллийн аюулгүй, найдвартай байдлыг хангахад чиглэсэн дэд бүтцийг хөгжүүлэх чиглэлээр холбогдох эрх зүйн зохицуулалтыг бий болгож, санхүүгийн зах зээлд нэвтрүүлэх зорилтыг Монголбанк дэвшүүлж байна. 
Банкнуудын өөрийн хөрөнгө, төлбөрийн чадварыг сайжруулах арга хэмжээг үргэлжлүүлэх, банк санхүүгийн салбарын зохицуулалтыг олон улсын стандартын шаардлага, зарчимд нийцүүлж, мөрдүүлэх, Төв банкны нээлттэй, ил тод байдлыг хангаж олон нийттэй харилцах харилцааг үр ашигтай болгох зэрэг санхүүгийн институцын хөгжилд чухал ач холбогдолтой зорилтуудыг хэрэгжүүлж ажиллахаар Мөнгөний бодлогын үндсэн чиглэлд тусгалаа.

Улсын Их Хурлын эрхэм гишүүдээ,

Төрөөс мөнгөний бодлогын талаар 2019 онд баримтлах үндсэн чиглэлийг хэлэлцэж баталж өгөхийг хүсье. Анхаарал тавьсанд баярлалаа. 


Д.Дамба-Очир: Баяртсайхан ерөнхийлөгчид баярлалаа. Хэлэлцэж байгаа асуудалтай холбогдуулж ажлын хэсгийг танилцуулъя. Баяртсайхан Монголбанкны Ерөнхийлөгч, Баярсайхан Санхүүгийн зохицуулах хорооны дэд дарга, Баярдаваа Монголбанкны Мөнгөний бодлогын газрын дарга, Батсайхан Монголбанкны Хяналт шалгалтын газрын захирал, Ганбат Монголбанкны Хууль, эрх зүйн газрын захирал, Батчулуун Монголбанкны Санхүүгийн мэдээллийн албаны дарга, Ургамалсувд Монголбанкны Мөнгө бодлого төсөөллийн хэлтсийн дарга эдгээр хүмүүс оролцож байна. Хэлэлцэж байгаа асуудалтай холбогдуулж асуулт асуух гишүүд нэрсээ өгье. Б.Жавхлан гишүүнээр тасаллаа. С.Чинзориг гишүүн асуултаа тавья. 

С.Чинзориг: Монголбанкнаасаа юм асууя юм асуухаар энэ манай Д.Эрдэнэбат гишүүн өөдөөс чинь Засгийн газрын гишүүн юм асууж болохгүй гэж загнаад ерөөсөө дуугаргахгүй юм. Тэгэхээр одоо боломж олдсон дээр нь Монголбанкнаасаа л ганц асуулт асууя. 1 дүгээрт Баярсайхан Ерөнхийлөгчид бас талархал илэрхийлмээр байгаа юм. Тодорхой хэмжээгээр зээлийн хүүг бууруулах талаар ялангуяа энэ хэрэглээний зээлийг нөхцөлийг нь сайжруулах талаар тодорхой бас алхмууд хийж байгаа гэдгийг бол бас зориуд онцолж хэлмээр байна. 2 асуулт л байна. 1 дэх асуудал нь зээлийн хүүг бууруулах тодорхой, тодорхой бодлогын бичиг баримт одоо гаргана гэсэн тэр маань ямар шатандаа явж байгаа вэ, хэзээ гарах вэ, ямар үр дүнд одоо хүрэх юм бэ тэр одоо. 2 дахь асуудал нь Засгийн газар дотооддоо бонд бол гаргахгүй байгаа. Арилжааны банкнуудад чөлөөт мөнгөн хөрөнгийн үлдэгдлүүд нэлээд байгаа байх. Тэгвэл энэ мөнгөнүүдийг бол бизнес эрхлэгчдэд очиж байгаа байх. Арилжааны зээл бизнес эрхлэгчдэд очиж байгаа арилжааны банкнуудаас очиж байгаа зээлийн хүртээмж бол нэмэгдэж байгаа болов уу? Түүнийг нь дагаад одоо энэ зээлийн хүү буурч байгаа болов уу гэж бодож байгаа юм. 


Тэгэхээр ер нь энэ Засгийн газраас явуулж байгаа дотоодод бонд авахгүй байгаа энэ бодлого аж ахуйн бизнес эрхлэгчдэд хэр одоо бас зөв тусгал болж очиж байна уу үгүй юу? Ер нь арилжааны банкнуудаас бизнес эрхлэгчдэд өгч байгаа зээлийн хүү тодорхой хувиар буурсан уу үгүй юу? Ямар хувиар буурч байна вэ цаашдаа буух тийм чиг хандлага байна уу үгүй юу гэсэн асуудал. 2 дахь асуудал энэ Санхүүгийн зохицуулах хорооны дэд дарга байгаа юм байна. Энэ банк бус санхүүгийн байгууллагуудын зээлийн хүү ер нь буурах чиг хандлага байна уу үгүй юу. Банк бус санхүүгийн байгууллагуудаас олгож байгаа зээлийн хүүг бууруулах танай Санхүүгийн зохицуулах хороо ямар бодлогын арга хэмжээ бол авч байна вэ? Би бол банк бус санхүүгийн байгууллагуудыг арилжааны банкнуудтай адилхан хадгаламж татахгүй байгаа. Хадгаламж татахгүй байгаа учраас эдний хүү буурах ёстой гэж боддог. Буурахгүй байгаа юм. 

  Иргэдийн хадгаламж татаад байгаа арилжааны банкнуудын зээлийн хүү нь жаахан буурах тийшээгээ яваад байдаг. Иргэдийн хадгаламж татахгүй байгаа банк бус санхүүгийн байгууллагуудын зээлийн буурахгүй бараг өсөх хандлагатай яваад байдаг. Тэгэхээр одоо энэ банк бус санхүүгийн байгууллагуудын хүүг бууруулах талаар Санхүүгийн зохицуулах хороо юу хийж байна вэ, үр дүн гарах нь уу үгүй юу? Ямар бодлого баримтлах вэ гэсэн ийм 2 асуулт байна. 


Д.Дамба-Очир: Монголбанк 3 номер хариулъя. Дараа нь Баярсайхан. 

Н.Баяртсайхан: Баярлалаа С.Чинзориг гишүүнд. Зээлийн хүүг бууруулах стратегийн баримт бичгээ бид боловсруулаад Санхүүгийн тогтвортой байдлын зөвлөлөөр хэлэлцэж баталсан байгаа. Одоо стратегийг хэрэгжүүлэх төлөвлөгөө гэж боловсруулаад бэлэн болсон. Энэ төлөвлөгөөг бид 2019 онд хэрэгжүүлнэ. Ажил үйлс болгоно гээд та бүгдэд өргөн барьсан мөнгөний бодлогын баримт бичигт тусгасан. Тэгэхээр энэ ажил бол 2019 оноос хэрэгжинэ. Зээлийн хүү бол буурч байгаа бид бол энэ бас эдийн засагт гарч ирж байгаа аятайхан чиг хандлагын илрэл гэж ойлгож байна. Одоогийн байдлаар арилжааны банкнуудаас хэрэглэгчдэд олгож байгаа зээлийн дундаж хүү 18 хувь болоод буусан байгаа. Тэгэхээр энэ бол сүүлийн 2 жилд хэрэг дээрээ 21-с 18 болж сүүлийн 2 жилд 2-3 пунктээр буурч байгааг харуулж байгаа. Ерөнхийдөө зээл олгох банкнуудын хоорондын өрсөлдөөн ч бас сүүлийн үед нэлээд идэвхжиж байгааг бид нар бол анзаарч байна. Бизнес эрхлэгчид энэ бол бүр тодорхой харагдаж байгаа байх гэж ингэж харж байгаа. 

2 дахь асуудлын тухайд Засгийн газрын бонд буюу өрийн бичиг Засгийн газар гаргахаа зогсоосон. Энэ бол үүний үр дүн бол олон янзаар л гарч ирж байна. 1 дүгээрт Засгийн газраас Засгийн газрын өрийн түвшний хэмжээ бол ерөнхийдөө буурч байгаа. Анх бид Олон улсын валютын сангийн хөтөлбөрт 2017 онд орж байхад Засгийн газрын өрийн хэмжээ бол ДНБ-ний 85 хувьтай тэнцэж байсан. Тэгэхээр энэ хэмжээ бол нэлээд хэмжээгээр доошоо буугаад 70 орчим руу одоо дөхөж ирлээ. Тэгэхээр үүний тодорхой хэмжээнд энэ Засгийн газар өрийн бичиг гаргахаа болиод урд нь гаргасан өрийн бичгүүдээ буцааж мөнгөжүүлж татаж аваад байгаатай холбоотой юм. 


Нөгөө талаар мэдээж бизнес эрхлэгчдэд очих мөнгөний эх үүсвэр бол энэ хэмжээгээр нэмэгдэж байгаа хэрэг. Гэхдээ Монголбанктай холбоотой 2 асуудал гарч ирж байгаа. Тэр юу вэ гэхээр Засгийн газар ингээд өрийн бичгээ гаргахаа больсонтой холбогдуулаад чөлөөлөгдсөн эх үүсвэр манай Монголбанкны үнэт цаасны худалдан авалтыг бол эрс нэмэгдүүлж байна. Одоо бид нар 4 их наяд 4,2 их наяд орчим төгрөгийн Төв банкны үнэт цаасны үлдэгдэлтэй сууж байна. Үүндээ бол бид нар Монголбанк тодорхой хэмжээний хүү төлж байгаа. Үүнийг бол бас механикаар багасгах бас бололцоо бол байхгүй. Яагаад гэвэл үүнийг багасгах юм бол тэр чөлөөлөгдсөн эх үүсвэр валютын ханшид очоод дарамт болж буцах гээд байгаа юм. Энэ чинь валют болоод хадгалагдаад суугаад үлдэнэ шүү дээ. Тэгээд бидний хувьд бол нэг иймэрхүү нөхцөл байдал үүсэж байгаа. Гэхдээ нэгэнт одоо Олон улсын валютын сангийн хөтөлбөрт орохдоо бид нарын авсан нэг үүрэг бол Засгийн газрын өрийн хэмжээг бууруулан багасгана гэсэн ийм үүрэг авсан учраас тэр хөтөлбөрийнхөө хэрэгжүүлэх зорилтын хүрээнд л хийгдэж байгаа ажил гэж бид ойлгож харж байгаа. Санхүүгийн зохицуулах хороотой холбоотой асуудлыг Баярсайхан хариулъя. 


Д.Дамба-Очир: Баярсайхан 1 номер. Ийшээ суучих зөрөөд. 

Д.Баярсайхан: С.Чинзориг гишүүний асуултад хариулъя. Өнөөдрийн байдлаар Санхүүгийн зохицуулах хорооны хяналт зохицуулалтад 540 банк бус санхүүгийн байгууллага үйл ажиллагаагаа явуулж байна. Манай статистикаар 2 улирлаар бол банк бусын дундаж хүү 3,3  хувьтай байна. Өнгөрсөн жил бол яг 2 дугаар улирлаар 2017 оны 2 дугаар улирлаар 4,6 хувьтай байсан харьцангуй буурч байгаа. Зээлийн хүүг бууруулах стратеги дээр бол Монголбанктай Санхүүгийн зохицуулах хороотой бол хамтраад ажиллаж байгаа. Баяртсайхан ерөнхийлөгч сая ярьсан. Санхүүгийн тогтвортой тогтвортой байдлын зөвлөлөөр бас ярилцаад явна. Хавар Их Хурлын Эдийн засгийн байнгын хорооноос чиглэл өгсөн. Банк бус санхүүгийн байгууллагын хэдийг бас үйл ажиллагааных нь чиглэлээр төрөлжүүлэх гээд. Бид нарын зүгээс бол энэ амжвал намрын чуулганд банк бус санхүүгийн байгууллагын үйл ажиллагааны тухай хуульд бол өөрчлөлт оруулна, нэмэлт, өөрчлөлт оруулахаар бол төслийг нь хийгээд ажиллаж байна. Энэ төслийн хүрээнд бол банк бус санхүүгийн байгууллагуудын үйл ажиллагаануудыг чиглэлээр нь өөрчлөхөөр байгаа. 

Тухайлбал одоо валют солих үйл ажиллагаа эрхлэх, зээлийн үйл ажиллагаа эрхлэх, бусдаас бас хамтарч ажилладаг санхүүгийн факторинг үйлчилгээнүүдийг нэмэлтээр авах гэх мэт ингээд үйлчилгээнийх нь төрөл зүйлээр ангилаад энэ хуулийнхаа төсөлд оруулахаар төлөвлөөд ажиллаж байгаа. 

Д.Дамба-Очир: Яг хүү буулгах асуудлаар ямар арга хэмжээ авч байна вэ гэж асуугаад байгаа шүү дээ 3,3 байгаа юм бол. Банк бус санхүүгийн байгууллагуудын тэр чинь бол хадгаламжийн мөнгө энэ тэр биш шүү дээ наадах чинь хувийнх нь мөнгөнүүд байгаа. Хүү өндөр байгаа гэдэг нь үнэн шүү дээ. Тэгэхээр тэр талаас нь л ганц хоёр юм хэлээд байх даа. 

Д.Баярсайхан: За яах вэ бас нэг харьцангуй онцлогтой л доо. Банк бус санхүүгийн байгууллагуудын хэрэглэгч хэн бэ гээд эхний ээлжид бол банкнаас санхүүгийн эх үүсвэр буюу зээл авах боломжтой аж ахуйн нэгж үйлчилгээнүүд бол банкнаасаа үйлчилгээ аваад явдаг. Эндээс авч чадахгүй этгээдүүд бол банк бус санхүүгийн байгууллага дээр очиж үйлчлүүлдэг. Гэхдээ нөгөө талын нэг давуу тал нь бас банк бус санхүүгийн байгууллагын үйлчилгээ их хурдан түргэн байдагтай бас онцлогтой. Гэсэн хэдий ч бас бид нарын зүгээс бол энэ зээлийн хүүг буулгах стратегийн хүрээнд бас хамтраад оролцоод явж байгаа. Яг одоогоор бол бид нар хүүг бол тэд болго, эд олго гээд ийм ямар нэгэн чиглэл өгөх боломжгүй байгаа. Зүгээр энэ намрын чуулганд өргөн барих тэр бүтээгдэхүүн үйлчилгээгээр ангилаад төрөлжүүлэх юм бол тэр дотроо одоо зөвхөн зээлийн үйл ажиллагаа явуулж байгаа банк бус санхүүгийн байгууллагад бол тэр бусад эх үүсвэр татах боломжийг нь бас нээгээд итгэлцлийн үйлчилгээг нь бол илүү өргөжүүлээд явах юм бол зээлийн хүүг нь бас бууруулах боломжтой гэж ойлгож байгаа. 


Д.Дамба-Очир: М.Оюунчимэг гишүүн асуултаа тавья. 

М.Оюунчимэг: Энэ Монголбанкнаас 2018 онд оруулж ирсэн мөнгөний бодлого 2019 онд оруулж ирсэн мөнгөний бодлогын харьцааг бас би нэлээд сайн харж байна л даа. 2017 оны 11 сарын 16-ны өдөр батлагдсан Улсын Их Хурлын тогтоолоор хэд хэдэн заалтууд бол нэмж орж ирж байсан. Үүний нэг гол заалт нь болохоор энэ банкны салбар дахь чанаргүй зээлийг бууруулах чанаргүй зээл үүсэхгүй байх орчныг бүрдүүлэх стратеги төлөвлөгөөг боловсруулна гэсэн нэг заалт байгаа. Бүр нэг гол зүйл нь юу юм бэ гэхээр 2018 оны мөнгөний бодлогын төсөлд Монголбанкны зүгээс нэг анхаарал татсан арга хэмжээ тусгасан нь энэ тогтоолын төслийн 3.4-т байгаа зээлийн хүүг бууруулах стратеги боловсруулна гэж заасан. Тэгээд би одоо ингээд харж байхад 2019 онд эргээд энэ зээлийн хүүг бууруулах стратеги боловсруулж үүнийгээ хэрэгжүүлнэ гэж заасан байна л даа. Өнөөдрийн байдлаар бид нар гар дээр энэ зээлийн хүүг бууруулах стратеги нь байхгүй байна. Энэ стратеги нь хэзээ гараа хэзээ тэр стратегиа амьдрал дээр хэрэгжүүлээд үр дүнг нь иргэд аж ахуйн нэгжүүд хэзээ хүртэх юм бэ энэ дээр 2018 онд жишээлбэл зээлийн хүүг бууруулах дээр ямар ахиц гарсан бэ эдийн засгийн өсөлт өөрөө 6 хувьтай болсон нь л зээлийн хүүг 3 орчим хувиар буурахад тодорхой хэмжээгээр нөлөөлсөн гэсэн дүгнэлтийг бол эдийн засагчид хийгээд байгаа л даа. 

Монголбанкны зүгээс яаж нөлөөлсөн юм бэ? Монголбанк энэ арилжааны банкнуудын зээлийн хүүд нөлөөлдөг тэр журам дүрмүүдийнхээ хэдийг нь өөрчилж хэдэд нь хэдийг нь хүчингүй болгосон юм бэ, өнөөдрийн байдлаар нөгөө олон atm машинууд нөгөө олон дүрэм журмууд бүгдээрээ хэвээрээ байна л даа. Тэгэхээр энэ дээр жишээлбэл яг Монголбанкны зүгээс юу хийсэн юм бэ энэ нь яаж нөлөөлсөн юм бэ гэдэг дээр нэгт би хариулт авахыг хүсэж байна. 2 дахь зүйл нь энд байгаа юм л даа. Нэг чухал заалт байгаа юм. Монголбанк бол энэ 5-т нь эдийн засгийн төлөв санхүүгийн чадавхтай уялдсан урт хугацаанд тогтвортой хэрэгжих боломжтой орон сууцны ипотекийн тогтолцоог хөгжүүлж хэрэгжүүлнэ гээд 2018 оны энэ юундаа мөнгөний бодлогод бол маш тодорхой зааж орж ирсэн л дээ. Тэгэхээр 2018 онд энэ нөгөө ипотекийн тогтолцоо маань орон сууцны энэ тогтвортой ипотекийн зээл маань хэдэн хүнд хүрч энэ та бүхний амласан орон сууцны ипотекийн тогтолцоог хөгжүүлэх энэ ажил чинь хэдэн хувьтай болж үр ашгийг нь хэдэн хүн хүртсэн бэ? Ер нь ипотекийн зээл бол энэ 2018 турш хамгийн их эрэлт хэрэгцээтэй хамгийн их хүртээмж багатай арилжааны банкнууд ипотекийн зээл орж ирэхгүй байна гээд нөгөө өргөдөлд бол дарагдсан байдалтай ингээд байгаад байгаа л даа. 

Тэгэхээр үүн дээр энэ заалт хэр хэрэгжсэн бэ гэдэг дээр бас би тодорхой хариулт авахыг хүсэж байна л даа. Ер нь бид нар хэлээд байгаа. Энэ Төв банкны зүгээс мэдээж гол нь бол энэ гадаад валютын нөөцийг бүрдүүлэх тал дээр илүү их анхаарч энэ 2018 онд бас үүн дээр тодорхой хэмжээний ахиц гарсныг бол үгүйсгэхгүй байна. Энэ бол харин сайн үзүүлэлт гэж би харж байгаа. Харин бодит секторыг дэмжих дээр энэ орж ирээд байгаа эдийн засгийн 6 хувийн өсөлт валютын нөөц өнөөдөр 3 тэрбум ам.доллараа даваад байгаа гээд энэ нөөц маань харин бодит секторыг дэмжихэд энэ макро түвшиндээ яаж гарч нөлөө үзүүлсэн юм бэ гэдэг дээр бас тодорхой гарт баригдах зүйл юу байна вэ? Ялангуяа бизнес эрхлэгчдийн зүгээс энэ дээр маш их асууж байгаа шүү дээ. Эсрэгээрээ харин төгрөгийн ам.доллартай харьцах ханш 5,5 хувиар буураад байгаа нь нөгөө худалдан авах чадвар эргээд энэ эдийн засгийн өсөлт дээрээ дарамт болоод явчхаад байгаа л даа. 

Тэгэхээр энэ нь мэдээж дан ганц Монголбанкны зүгээс валютын ханшийг бууруулах бололцоо байхгүй. Тэгэхээр Засгийн газартай хамтарч энэ валютын ханшийг бууруулах тогтвортой байлгах төгрөгийн үнэгүйдлийг зогсоох талаар 2018 онд жишээ нь мөнгөний бодлогын түвшинд юу хийсэн бэ гэдэг дээр нэг тодорхой хариултууд эхлээд авахыг хүсэж байна. Баярлалаа. 


Д.Дамба-Очир: Монголбанк 3 номер. 

Н.Баяртсайхан: Чанаргүй зээлийг бууруулах стратеги зээлийн хүүг бууруулах стратеги гэж 2 том бодлогын баримт бичгийг Монголбанк Засгийн газартай Санхүүгийн зохицуулах хороотой хамтарч энэ 2018 онд боловсруулсан. Зээлийн хүү бууруулах стратегийн талаар танилцуулгыг Эдийн засгийн байнгын хороон дээр бид одоо хийж стратегийн баримт бичгээ та бүгдийн гар дээр тавьж байсан шиг санагдаж байна. Тэгэхээр зээлийн хүү гэдэг бол ер нь эдийн засгийн толь юм. Ямар эдийн засаг байна тийм л зээлийн хүүгийн  хэмжээ л одоо байгаа. Тэгэхээр бид бол зээлийн хүүг бууруулах хамгийн гол зүйл бол энэ Монгол орны макро эдийн засгийн орчныг тогтворжуулах чанартай болгох өсөлтийн үндсийг бүрдүүлэх явдал бол хамгийн чухал гэж одоо харж байна. 

Тэгэхээр эдийн засаг бол хэрэг дээрээ сүүлийн хэдэн жил нэлээд тийм царцанги байдалд явж ирлээ. Эдийн засгийн өсөлт хэрэг дээрээ 2018 оны 2 дугаар хагасаас л одоо гарч эхэлж байна. Тэгэхээр энэ эдийн засгийн өсөлт нь зээлийн хүүг бууруулахад шууд нөлөөлж байгаа. Сая би та бүгдэд нэг тоо хэллээ. Өнөөдөр манай банкнуудаас олгож байгаа зээлийн хүүгийн дундаж 18 хувьтай тэнцэж байна. Энэ бол одоо сүүлийн 2 жилд 2-3 пунктээр зээлийн хүү буураад байгааг харуулж байгаа юм гэж. Монголбанк яаж нөлөөлсөн бэ гэхээр одоо зээлийн хүүд нөлөөлөх хамгийн бид нарын хамгийн хүчтэй зэвсэг бол Монголбанкны мөнгөний бодлогын хүү байгаа юм. Та бүгд анзаарсан байх мөнгөний бодлогын хүү сүүлийн энэ жил, жил хагасын дотор байнга тогтмол буурч ирсэн. Энэ бол ерөөсөө зээлийн хүүгийн хамгийн гол суурь үзүүлэлт. Тэгэхээр өнөөгийн байдлаар мөнгөний бодлогын хүү 10 хувьтай болж ингэж буурсан явдал бол зээлийн хүү буурахад нөлөөлсөн томоохон хүчин зүйл гэж бид харж байна. 

Тэгээд олгохтой холбоотой зээлийн хүүгийн хувь зээлийн хүүг тооцох журмуудаа бид нар бол шинэчлээд баталсан. М.Оюунчимэг гишүүнд тэр шинэчилсэн журмыг манай Ганбат хууль, эрх зүйн газрын захирал өнөөдөр ирүүлж танилцуулаарай. Бид бол үүнтэй холбоотой журмуудаа бол шинэчилсэн явдал бас тодорхой хэмжээгээр нөлөөлж байна гэж үзэж байна. Иргэдийн санхүүгийн боловсрол хангалтгүй тааруу байгаа явдал бол энэ банктай ижил түвшний хэлэлцээр хийж чадахгүй тэгээд банкнаас тавигдаж байгаа нөхцөл болзол тулгагддаг ийм байдал гараад байгаа учраас бид иргэдийн санхүүгийн боловсролыг дээшлүүлэх талаар ийм сүүлийн 2 жилд маш идэвхтэй ажиллалаа энэ ч одоо бас нэг том хүчин зүйл болж байна. Ингээд одоо бид ойрын үед санхүүгийн хэрэглэгчийн эрх ашгийг хамгаалах тухай хуулийн төслийг Улсын Их Хуралд бас өргөн барихаар тооцож байна. 

Тэр ипотекийн хөтөлбөртэй холбоотой асуудал дээр бол ер нь бусад улс орнуудад ипотекийн хөтөлбөрийг бол төсвийн шинжтэй санхүүжилт гэж үздэг юм байна. Тийм учраас Засгийн газар нь хариуцаж авдаг юм байна. Төв банк Монгол оронд Монголбанк энэ хөтөлбөрийг анх эхлүүлсэн учраас одоо хүртэл бид энэ хөтөлбөрийг хэрэгжүүлээд л явж байгаа. Олон улсын валютын сан Дэлхийн банкнаас тавьж байгаа нэг болзол нөхцөл бол энэ хөтөлбөрөө Засгийн газарт одоо шилжүүлье гэдэг ийм болзол тавьж байгаа. Тэгэхээр Засгийн газарт бол одоогоор бид шууд ипотекийн хөтөлбөрийг энэ бол Монголбанкны хариуцах ажил биш байна гээд шилжүүлэхэд түвэгтэй байгаа юм. Яагаад гэвэл Монголбанкнаас 4,2 их наяд төгрөгийн санхүүжилт энэ хөтөлбөрт зориулж гаргасан. Энэ 4,2 их наяд төгрөгийн асуудлыг яаж шийдвэрлэх вэ, Монголбанкны баланс дээр гарч ирэх тэр нүх цоорхойг яаж нөхөх вэ гэдэг асуудал байгаа учраас бид үүнтэй арга эвээ олохгүй Дэлхийн банкнаас зөвлөгөө туслалцаа аваад ингээд явж л байна. Одоогийн байдлаар Монголбанк … /үг тасрав/


Д.Дамба-Очир: 3 номер 1 минут тодруулга өгье. 

Н.Баяртсайхан: Монголбанкнаас бол жилд 240 тэрбум төгрөгийн эх үүсвэр гарч байгаа. Засгийн газраас 120 тэрбум төгрөг ингээд 300-400 тэрбум төгрөгөөр одоо санхүүжилт хийгдээд явж байна. Аль аймаг хаана орон нутагт одоо хэдий хэмжээний хүмүүс энэ ипотекийн хөтөлбөрт хамрагдсан бэ гэдэг тооцоог манай холбогдох газрууд М.Оюунчимэг гишүүнд ирүүлээрэй гэж бодож байна. Гадаад валютын улсын нөөцийг нэмэгдүүлэх талаар бол бид нэлээд анхаарч байна. Ханш буурч байгаа үед дэлхийн Төв банкнууд бол 2 л арга хэрэглэж байна. Нэг нь бол бодлогын хүүгээ нэмээд эдийн засагт байгаа чөлөөт эх үүсвэрийг Төв банкнууд нь хамж авах нэг ийм арга хэрэглэж байна. Энэ аргаар бол Аргентин, Турк, ОХУ гэх мэт улсууд бол явж эхэллээ. Бидний хувьд бол энэ аргийг хэрэглэхэд бас одоо цаг нь бол бас болоогүй байна гэж үзэж байгаа. Яагаад гэвэл эдийн засагт бол дөнгөж сэргэлт гарч эхлээд удаагүй ... /минут дуусав/

Д.Дамба-Очир: М.Оюунчимэг гишүүн тодруулах гэж байна уу тийм ээ? М.Оюунчимэг гишүүнд 1 минут өгье тодруулъя. 

М.Оюунчимэг: 1 асуултдаа тодорхой хариулт авъя. Тэр нөгөө бодит секторыг дэмжиж яг энэ бизнес тэлж баялаг бүтээгчдэд хөрөнгө оруулалт хийх тал дээр Монголбанкны зүгээс энэ 2018 онд тусгасан мөнгөний бодлого дээрээ хэр хэрэгжилттэй байсан юм бэ ажлын байрыг 3 хувиар бууруулсан нэмэгдүүлсэн гэж байна л даа. Энэ дээр жишээлбэл яг ямар бизнесийн салбаруудад энэ өөрчлөлтүүд орсон бэ гэдэг дээр бас би хариулт авахыг хүсэж байгаа. Нөгөө нэг зүйл нь өнөөдөр хүссэн хүсээгүй төгрөгийн ам.доллартай харьцах бид нарт бүх юмыг харуулж өгөөд нотлоод байгаа л даа. Тэгэхээр энэ орж ирж байгаа импортын 85 хувийг нефть бүтээгдэхүүн эзлээд байдаг. Бид нефть бүтээгдэхүүнээ энэ 100 хувь ам.доллараар авч байна. Үүнийг бол арилжааны банкнуудаас авч байгаа зээлийн бараг 60, 70 хувь нь нефть импортлогчид байгаад байгаа. Тэгээд долларын ханш өсөхөд энэ гадаад зах зээлээс нь долларын ханш энэ нефть бүтээгдэхүүн өсөлттэй холбоотой энэ өсөөд байгаа нь Монгол төгрөгийн ханш ингэж үнэгүйдэх 5, 6 хувиар буурахад нөлөөлөөд байгаа шүү дээ. Тэгэхээр хүссэн хүсээгүй Засгийн газар ... /минут дуусав/


Д.Дамба-Очир: Монголбанк 3 номер 1 минут хариулъя нэмээд. 

Н.Баяртсайхан: Сая таны ярьсан бүх асуудлаар Монголбанк Засгийн газар хоёр хамтарч ажиллаж байгаа. Бид ерөөсөө энэ Монголбанкны ажил энэ Засгийн газрын ажил гэж хуваахгүй байгаа бүх л түвшинд байдаг. Аль болох хамтарч ажиллахын төлөө байна. Бодит секторыг дэмжихэд ямар үүрэг гүйцэтгэсэн бэ гэхээр бид бол 1 дүгээрт мөнгөний бодлогын хүүгээ буулгаж тогтворжуулахад бол ихээхэн анхаарлаа. Энэ бол бодит секторыг дэмжиж байгаа маш том дэмжлэг бодлогын дэмжлэг гэж ингэж ойлгож байгаа. 2 дугаарт бид нэгэнт мөнгөний бодлогын хүүгээ тогтвортой барьж байгаа учраас эдийн засагт байгаа энэ валютын хэрэгцээг хангахад одоо бол ихээхэн анхаарч байна. Оны эхнээс хойш бид нар 650 орчим сая ам.долларын интервенц хийж тэр дундаа сая таны тэр нэрлэсэн нефть импортлогч компаниуд энэ импортлогч компаниуд эрүүл мэндийн байгууллагуудын энэ тэргүүний яаралтай хэрэгцээг хангах энэ чиглэлээр бид бол ингэж ажиллаж байгаа. Нефть импорттой холбоотой ... /минут дуусав/


Д.Дамба-Очир: Д.Эрдэнэбат гишүүн асуултаа тавья. 

Д.Эрдэнэбат: Баярлалаа. Монголбанк өчигдөр Ардчилсан намын бүлэг Баяртсайхан захирал Дарханд ажилтай байсан. Сонссон л доо. Монголбанкны үйл ажиллагаа Засгийн газрын үйл ажиллагааны уялдаа холбоо тун тааруухан байна гэдэг дүгнэлтийг бид хийгээд байгаа юм. Эдийн засгийн өсөлт хэдий харагдаж байгаа боловч иргэдэд хүртээлгүй байгаа нь хэдхэн хүчин зүйлээс шалтгаалсан байна гэж дүгнэлт гарсан юм. Энэ дээр та нэг байр сууриа илэрхийлж өгөөрэй гэж бодож байна. Яагаад вэ гэхээр эдийн засгийн өсөлт энэ жилийн эдийн засгийн өсөлт ерөөсөө хэрэглээ импорт хоёрыг дэмжсэн гэдгийг бол энэ төрийн мөнгөний бодлогын танай тайлан бичигт бол тодорхой заасан байгаа юм. Би энэ Баяртсайхан ерөнхийлөгчийг зөв хандсан байна гэж харж байгаа юм. Хэрэглээг импорт хоёрыг өдөөсөн хоёр буруутан нь юу вэ гэхээр Монголбанк Засгийн газар хоёр хоёулаа болоод байгаа юм. Импортын асуудал бол импортыг хянах хязгаарлах зохицуулалт хийх асуудал нь бол Засгийн газартаа байдаг юм. Монголбанк хамтарч үүнийгээ яаж уялдуулах вэ гээд импортыг өөрөөр хэлбэл хязгаарлах экспортыг дэмжих бодлого энэ жил орхигдсоны тод жишээ бол үүгээр гарсан. Энэ дээр надад тайлбар өгөөч гэж. 


Тэгэхээр миний ойлгож байгаагаар 2019 онд 2018 оныхоо энэ гарч байгаа дутагдал дээр дүгнэлт хийгээд энэ үндсэн чиглэлийг батлах тогтоол чинь яг энэ чиглэл рүү гарах ёстой юм. Бид хөл толгой хоёроо сольчхоод байгаа юм. Одоо өнөөдрийн яригдаад байгаа энэ бүх дарамтууд энэ бодлогын хүү зээлийн хүүгийн тийм ээ энэ дарамт энэ тэр чинь бидний энэ харилцааг зөв зохицуулахгүйгээр болоод л гарч байгаа зүйл шүү дээ. Тэгэхээр үүн дээр яг ямар бодлогыг бид нар үндсэн чиглэлдээ батлах юм бэ гэдэг дээр оруулаач гэж би танд хэлэх гээд байгаа юм. Би буруу зөв ярьж байна уу мэдэхгүй. Тэгэхээр энэ дээр нэг ийм зүйл анзаарагдаад байна. Төрөөс мөнгөний талаар баримтлах бодлогод ерөнхий нэг валютын нөөцийг нэмэгдүүлэх зээлийн хүү чанаргүй актив бууруулах гээд нэг ийм стратегийн шинжтэй юмнууд хийсэн байна л даа энэ бол ерөнхий юм. 


Бид энэ 2018 онд юун дээр алдсан 2019 онд үүн дээр фокусалж энэ тогтоолын төсөл гарах ёстой гэж би харж байгаа. Энэ хамгийн 1 дүгээрт юу вэ гэхээр гадаад төлбөр тооцооны тухай асуудал. Өөрөөр хэлбэл валютын нөөцийг тогтвортой нэмэх нь гадаад төлбөр тооцоог өөрөөр хэлбэл гарсан бүтээгдэхүүний мөнгө бүрэн Монголд орж ирэх асуудлаар бид нар энэ урсгал данстай холбоотой асуудлаар зайлшгүй нэг заалтыг оруулах шаардлагатай болж байна. Энэ дээр эрх зүйн зохицуулалтыг яаж хийх вэ гэдгийг шаардлагатай болж байна гэж харж байгаа юм. 

2 дахь нь ер нь инфляц үнийг тогтворжуулах үнийн өсөлтийг тогтворжуулах арга хэмжээ авах тухай заалт орж ирж болдоггүй юм уу үүн дээр та юу бодож байна вэ? 3 дугаарт нь экспортыг дэмжих импортыг хязгаарлах бодит үйлдвэрлэлийг дэмжих арга хэмжээ авах тухай заалтыг зайлшгүй оруулах хэрэгтэй. Өнгөрсөн 2018 оны бодлогоос энэ экспортыг дэмжих гэдэг асуудал чинь орхигдсон. Бодлого нь өөрөө хэрэгжээгүй байгаа. Та энэ тайлан дээрээ өнөөдөр их зөв бичиж байна. Одоо богино хугацаанд бол экспорт хэрэгтэй шүү дэмжих хэрэгтэй орлого гээд. Энэ чинь энэ дээр тусах ёстой юмыг та нар орхигдуулсан байна гэж би хэлэх гээд байгаа юм. Тэгэхээр энэ дээр байр суурь нийцэж байна уу нийцэхгүй байна уу? Ер нь тэгээд энэ одоо энэ валютын ханш ярина гэхээр Байнгын хорооны дарга танайхыг сонсоно гээд байх юм. Би эсрэгээрээ Засгийн газрыг сонсмоор байх юм. Нэг эсхүл цуг сууж байгаад хэдүүлээ үүнийг яримаар байх юм. Энэ дээр нэг үл ойлголцол яваад байна даа энэ дээр та бүхэн. Нэг аюултай юу вэ гэхээр би эцэст нь хэлэхэд энэ хэрэглээний зээл огцом өсөж өрхийн өрийн дарамт нэмэгдэж байна гэдэг бол ноцтой мессеж шүү. Үүнийг ийм юмаа энэ ирэх жилийн бодлого дээр бид нар үндсэн чиглэлийнхээ бодлогод тодорхой тусгаж сууж байж энэ дээр арга хэмжээ авах ёстой гэж би ингэж харж байгаа. Тэгээд би таны хариултыг сонсъё. 

Д.Дамба-Очир: 3 номер. 

Н.Баяртсайхан: Д.Эрдэнэбат гишүүнд баярлалаа. Маш чухал асуудлуудыг хөндөж тавилаа. Ер нь энэ валютын ханш ингэж өсөөд байгаагийн үндсэн шалтгаан бол төлбөрийн тэнцэл төлбөрийн баланс алдагдалтай гараад байна. Одоо бидэнд байгаа тоогоор эхний 8 сарын байдлаар манай төлбөрийн тэнцэл 400 сая ам.долларын алдагдалтай гарлаа. Өөрөөр хэлбэл валютын орж ирж байгаа орц нь гарч байгаа гарцаасаа бага байгаа юм. Тэгэхээр цаашид одоо энэ төлбөрийн тэнцлийг сайжруулах гадаад валютын улсын нөөцийнхөө хэмжээг нэмэгдүүлэх экспортыг нэмэгдүүлэх гадаадын шууд хөрөнгө оруулалтыг татах явдал бол амин чухал зорилт болж байна. Төлбөрийн тэнцэл гэхээр энэ бол ганц Монголбанкны асуудал биш л дээ. Би урд нь энэ Монгол Улсын удирдаж явж байсан Ерөнхий сайдаар ажиллаж байсан Сангийн сайдаар ажиллаж байсан ахмадуудтай байнга уулзаж байгаа. Тэд нар юу гэж ярьж байгаа вэ гэхээр бид төлбөрийн тэнцлээ сар сараар нь гаргаж аваад ширээн  дээрээ тавьж байгаад улс орныг удирддаг байсан юм гэж байгаа юм. 


Тэгээд өнөөдөр бид төлбөрийн тэнцэл гэж ярьдаг газар бол өнөөдөр хэрэг дээрээ Монголбанк л болоод байгаа байхгүй юу. Бид ийм хэмжээний юм орж ирж байна. Ийм хэмжээний юм гарч байна гэдгийг л тооцож гаргаж чадаж байна. Энэ төлбөрийн тэнцлийг сайжруулах валютын урсгалыг нэмэгдүүлэх явдал бол аль ч улс орны одоо төр засгийн бүх байгууллагуудын гол үүрэг байдаг. Энэ дээр анхаарч өгөөч гэж би та бүгдээс хүсье. Тэгээд гадаад валютын одоо ханшийн талаар ингээд ярихаар бусад улс оронд төрийн тэргүүний хэмжээнд ярьж эхэллээ. Хятадад төрийн тэргүүн ерөнхийлөгч нь ОХУ-д Туркт, Аргентинд гэтэл манайд болохоор Төв банк гэж ганцхан байгууллага руу одоо ингээд заагаад суугаад байгаа. 


Бид харин ажлынхаа уялдаа холбоог энэ төрийн бүх байгууллагууд хоорондоо нийцүүлэх хамтарч ажиллах явдал бол туйлын чухал байна. Үүнийг би бас одоо та бүгдэд уриалж байна. Гадаад худалдаа ингэж алдагдалтай гараад байгаа ханш түүний үндсэн шалтгаан болоод тэгээд ханшийг ингэж хөөрөгдөөд байгаагийн нэг бас нэг үндсэн шалтгаан бол бид Д.Эрдэнэбат гишүүн ээ, Монгол улсад энэ гадаад худалдааны бодлого алдагдлаа. Гадаад худалдааны бодлого алдагдлаа. Өөрөөр хэлбэл энэ гадаад худалдааг хариуцдаг агентлаг байхгүй боллоо. Одоо Гадаад хэргийн яаманд хамтын ажиллагаа эдийн засгийн хамтын ажиллагаа хөрөнгө оруулалтын газар гээд цөөхөн хэдхэн хүнтэй хүмүүс тэр гадаад худалдааны бодлогыг чинь бариад зангидаад сууж байна. Сая таны ярьсан тэр импорт ингэж өсөж байгаа үүн дээр ямар нэгэн зохицуулалт алга. Одоо орж ирж байгаа энэ машинууд нь гудамжаар дүүрээд өчигдөр би Дархан яваад орой 6 цагт Улаанбаатарт орж ирсэн. Дарханаас би Улаанбаатар хүртэл 2 цаг явсан. Улаанбаатарт орж ирээд гудамжаар дахиад 2 цаг явсан. Энэ бүгд дээр одоо нэг тийм зохицуулалт хэрэгтэй байна. Гадаад худалдааны агентлаг байгуулах явдал чухал байна. 

Болдогсон бол гадаад худалдааны яам баймаар байна. Энэ дээр чинь зохицуулалтын юмнууд үнэхээр дутагдаад байна л даа. Тэгэхээр хүмүүс одоо шүүмжлэх дахиад л нэг яам ярилаа гэж. Гэтэл үнэхээр энэ бодлогыг чинь хариуцсан төрийн байгууллага байхгүй боллоо. Дэлхийн худалдааны байгууллагатай харилцах харилцааг Монгол Улсын 1, 2-хон мэргэжилтэн хариуцаад л сууж байна. Тэгэхээр энэ чиглэлийн одоо ажлууд бол зөндөө байгаа шүү. Би ийм зүйлсийг одоо ярихдаа өөрөөсөө одоо тэр бүх хариуцлагыг бусад руу түлхэх гэж одоо хэлж байгаа юм биш. Нөхцөл байдал бол үнэхээр ийм л байна. Хамтын ажиллагаа бидэнд шаардагдаж байна. Энэ асуудлаар тал талдаа яримаар байна. 

Д.Дамба-Очир: Б.Баттөмөр гишүүн асуултаа тавья. Дараагийнх дээр нь хариулаад яваарай за юу. Одоо ингээд хариулахдаа. Б.Баттөмөр гишүүн асуултаа тавья. 

Б.Баттөмөр: Монгол Улс энэ ази номхон далайн бүс нутгийн бүсийн байгууллагын эрчимтэй хяналтад байгаа. Европын холбооны хар жагсаалтад ороод тэр 2 хэлэлцээрт нь нэгдээд үүнээсээ гарсан байгаа. Энэ яагаад энэ Монголын терроризмтой тэмцдэг энэ хар юмтай тэмцдэг байгууллагууд Монголыг яагаад ингэж онилоод байна вэ юунд байна вэ энэ. Үүнийг одоо Монголбанкны Ерөнхийлөгчийн хувьд яг үүнийг нэг тодорхой хариулж өгөөч. Энэ одоо ямар нэгэн байдлаар Монголыг илүү үзэх ч юм уу ямар нэгэн юм бол би энд байхгүй гэж байгаа юм. Энэ учраас манай үйл ажиллагаатай холбоотой. Тэгэхээр үүн дээр бол би тодорхой хариулт авъя гэсэн ийм саналыг хэлж асуултыг хэлье гэж. 

2 дахь асуудал энэ Монголоос гарал үүсэлтэй валютын эх үүсвэр урсгал хаашаа яваад байна вэ? Би Монголбанкнаас ч асууж л байсан. Сангийн яамнаас ч л асууж байсан. Яг тодорхой юм хэлдэггүй юм. Тэгэхээр энэ Монголоос гарал үүсэлтэй энэ экспортод гарч байгаа ялангуяа уул уурхайн бүтээгдэхүүний үнэ энэ чинь одоо буруу тийшээгээ зарим нь яваад энэ терроризмыг санхүүжүүлдэг ч юм уу энэ байгууллагууд руу санхүүжилт болоод явдаг юм биш байгаа нэг талаасаа. Нөгөө талаасаа бид нар юу гэхээр татварын хэдэн төгрөгөө авбал боллоо. Тэр мөнгө маань өөрөөр хэлбэл Монголын ард түмний өмч, эзэн нь Монголын ард түмэн юм бол яагаад Монголд орж ирээд дахин хуваарилалт хийгдэж болдоггүй юм бэ? Санхүүгийн энэ хүндрэлтэй байгаа үед ийм боломжууд ер нь байна уу үгүй юу? Оюутолгойд юу өнгөрсөн жил эхний хагас жилд л 4,7 тэрбум долларын бараа бүтээгдэхүүн экспортод гарсан. Үүнээс хэд нь Монголд ороод ирсэн бэ гэхээр ерөөсөө мэддэггүй л байгаад байгаа юм. Зүгээр энэ ингээд цаашаа яваад байх юм уу яах ёстой юм бэ? Энэ тооцоог ер нь хэн хийх ёстой юм бэ ийм 2 дахь асуудал байгаа юм. 

3 дахь асуудал яах вэ Засгийн газар Монголбанк хамтраад ажиллаж байгаа гэж байгаа энэ төлбөрийн тэнцлийг энэ эдийн засгийг сайжруулах санхүүгийн зах зээлийг удирдах чиглэлд бол ажиллаж байгаа гэж байгаа юм. Яах вэ ажиллаж байгаа байх үүнийг үгүйсгэхгүй байна. Гэхдээ би бол энэ хамтын ажиллагааг бол тийм их сайн байхгүй байна гэж бодож байна. Ялангуяа одоо энэ Их Хуралтай ажиллах. Өнөөдөр одоо энэ Монголын энэ санхүүгийн зах зээлийн асуудал мөнгөний бодлого ярьж байхад энд Санхүүгийн зохицуулах хорооны үүрэг роль бол асар өндөр гэж ингэж ойлгож байгаа. Ялангуяа мөнгөний бодлоготой хамт өөрөөр хэлбэл банкны бус салбарын шинэчлэлийн асуудал эрх зүйн шинэчлэлийн асуудал банкны бус салбарын өөрөөр хэлбэл бусад орнуудад байдаг тэр нийт эдийн засгийн 30 хувьтай тэнцэх хэмжээний санхүүгийн зах зээл нь байдаг ингэж байж тогтмол юу харьцаа нь зөв байдаг гэдэг. Тэгэхээр энэ мөнгөний бодлого төсвийн бодлого банкны бус салбарын хөгжилтэй холбоотой энэ бодлоготой холбоотой үүнийг одоо шинэчлэх ямар концепци байж болох вэ ямар юу хийж болох вэ гэдгийг Баяртсайхан ерөнхийлөгчөөс асууя гэж ингэж бодож байгаа юм. Асуух ийм хүсэлтэй асуулт байна. Дараагийн асуудал одоо энэ нөгөө 4 дэх асуудал жаахан өөрийн хөрөнгө дутсан банкнуудын асуудал одоо юу болж байна вэ? Хэзээ энэ юугаа өөрөөр хэлбэл дутагдсан хөрөнгөө гүйцээх юм бэ гэсэн 4 дэх асуудал байна. 5 дахь асуудал энэ долларжилттай холбоотой. Долларжилт гэдэг бол юу вэ гэхээр яах вэ Монгол төгрөгөөр хийлгэдэг ... /минут дуусав/

Д.Дамба-Очир: Б.Баттөмөр гишүүн 1 минут тодруулъя. 

Б.Баттөмөр: Долларжилтын байдал дээр нь одоо шинжилгээ хийж байгаа юм байна уу судалгаа байна уу? Одоо энэ банканд байж байгаа их хэмжээний хадгаламж долларжилт болоод байна гэсэн ийм зүйлийг бол эдийн засагчид зарим эдийн засагч нар саналаа хэлж байгаа. Энэ дээр судалгаа ер нь байна уу үгүй юу, цаашдаа ер нь яах ёстой юм бэ үүнийг. Ямар Монголбанкны бодлого энэ дээр юу байна вэ гэсэн ийм 5 асуултад хариулж өгөөч. 


Д.Дамба-Очир: 3 номер Монголбанк. 

Н.Баяртсайхан: Байнгын хорооны даргаа энэ Б.Баттөмөр гишүүн маш том бодлогын 5 асуулт тавилаа. Би энэ 5 асуултад 5 минутад л хариулах ёстой. Тэгэхээр энэ чинь нэг нь одоо хариулсан юм шиг нэг л ийм л болох гээд байна л даа одоо тус бүр дээр нь л яримаар байна. Сая Д.Эрдэнэбат гишүүн надад 8 асуулт тавилаа би талд нь хариулж чадсангүй. Тэгээд одоо яах ёстой юм байгаа юм би сайн мэдэхгүй л байна даа. 


Д.Дамба-Очир: Би цаг нэмж өгнө хариулаад л яв. 

Н.Баяртсайхан: Баярлалаа. Тэгвэл эхний асуултад 1 дүгээрт энэ мөнгө угаах терроризмын санхүүжилтийн асуудлаар бид бол маш түвэгтэй байдалд орсон. Б.Баттөмөр гишүүн энэ асуудлыг одоо хөндөж тавьж байгаад би баярлалаа. Би үүнийг одоо нэг сайн хэлж авъя гэж бодож байна. Яагаад гэхээр энэ бол ерөөсөө Монголбанкны асуудал гэж хүмүүс бас над руу ингээд заагаад суугаад байгаа юм. Өнөөдөр бид нар саарал жагсаалтад ороход ойрхон байгаа. 3 үндсэн зүйлээр бид нар Монголчуудыг буруутгаж байна. 1 дүгээрт Хойд Солонгосын ажилчид танай Монгол Улсад ажиллаж байна. Тэр хүмүүсийн цалин Хойд Солонгосын тодорхой төсөл хөтөлбөрийг санхүүжүүлэхэд очиж байна үүнийгээ тайлбарлаж өг гэж байгаа юм. 

2 дугаарт 2014 онд 2015 онд эдийн засгийн ил тод байдлын тухай хууль гэж гаргаж 35 их наяд төгрөгийн эх үүсвэр гаргаж ирсэн. Энэ бол Монгол улсын дотоодын тэр тухайн үеийн дотоодын нийт бүтээгдэхүүнээс 1,5 дахин хэмжээтэй тоо. Тэгэхээр ийм их хэмжээний мөнгө гарч ирж байна гэдэг бол Монгол улс бол ерөөсөө татвараа авч чаддаггүй юм мөнгө угаадаг юм байна далд саарал эдийн засаг бол асар их болсны дохио үүнийгээ зас гэж хэлж байгаа юм 2 дахь шалтгаан. 3 дахь шалтгаан танайд 546 банк санхүүгийн байгууллага байна 2000 гаруй хадгаламж зээлийн хоршоод байна. Энэ дээр чинь хяналт тавьдаг чаддаг газар алга гэж хэлж байгаа юм. Энэ бүгдийгээ одоо засаж янзал гэж хэлдэг тэгээд бид бол бүхий л чадлаараа ажиллаж байна. Сая Шри-ланкын Коломбод очиж тайлангаа тавьсан. Дахин 1 жилийн хугацаа өгсөн. 2019 оны 7 сар хүртэл. Тайлангаа бид 2019 оны 1 дүгээр сард одоо тэр ФАТФ гэж олон улсын байгууллагад бол хүргүүлэх ёстой. Энэ чиглэлээр бид одоо чадах ядахаараа ингээд ажиллаад явж байна. Тийм учраас энэ бол бүх байгууллагуудын ажил. Энэ нөгөө ганц Монголбанкны ажил биш. Энд бол Дээд шүүхтэй холбоотой зөндөө олон асуудлууд байгаа. Тагнуулын байгууллагатай холбоотой зөндөө асуудлууд байгаа. Авлигатай тэмцэх газартай холбоотой зөндөө олон асуудлууд байгаа, татварын байгууллагатай холбоотой, цагдаагийн байгууллагатай холбоотой. Хууль зүй, дотоод хэргийн яамтай холбоотой. Энэ бүгдэд одоо бид координац хийх гээд үнэхээр л чадах ядахаараа зүтгэж байна л даа. 

Одоо манай санхүүгийн мэдээллийн албаны дарга Батчулуун энд сууж байна. Бид бол чадах ядахаараа зүтгэж байна. Гэтэл ганц Монголбанкнаас хамаарах зүйл бол биш. Тэгээд ямар ч байсан бид үндэсний аюулгүй байдлын зөвлөлөөр асуудлыг хэлэлцүүлээд нэг зөвлөмж гаргуулаад авсан. Одоо энэ зөвлөмжийг хэрэгжүүлэх талаар бүх төрийн байгууллагууд сайн ажилламаар байгаа юм. Тэгээд Засгийн газрын дэргэд үндэсний хороо гэж байгуулсан Хууль зүй, дотоод хэргийн сайд одоо ахалж ажиллаж байгаа. Тэгэхээр энэ чиглэлийн ажилд бол ямар ч байсан ахиц гарах болов уу гэж бид найдаж хүлээж харж байгаа. Бидний зүгээс бол чадах ядахаараа дэмжиж байна, тусалж байна хамтарч ажиллаж байна ингэж л явж байна. 

Тэр бас нэг 2 дахь том асуудал байгаа юм. Татварын байгууллагаас бид гадагшаа гарч байгаа экспортын мэдээллийг авдаг. Та татварын газрын даргаар ажиллаж байсан хүн. Бид татварын газраас авдаг. Тэгэхээр гадаад валютын экспорт ингэж нэмэгдэж байна ийм хэмжээний гадаад валютын экспорт хийгдлээ гэсэн тоо бол татварын албанаас бол орж ирээд байгаа юм. Буцаж орж ирж байгаа ... /минут дуусав/


Д.Дамба-Очир: Н.Баяртсайхан Ерөнхийлөгчийн микрофоныг нэмээд өгье. 

Н.Баяртсайхан: Буцаж орж ирж байгаа мөнгө бол одоо харьцангуй бага байна. Тэгэхээр энэ хоёрын хоорондын зөрүү дээр л одоо асуудал бол ингээд яригдаад байна шүү дээ. Тэгэхээр тийм ч учраас бид энэ М.Оюунчимэг гишүүнд талархлаа илэрхийлж байгаа Валютын зохицуулалтын тухай хуулиа бол бид одоо ингээд өргөн барьсан. Валютын зохицуулалтыг бид чангатгая гээд байгаа юм биш ямар ч гэсэн эдийн засгийг удирдахын тулд ядаж нэг нөхцөл байдлаа мэдэж авъя статистикаа сайжруулъя гэсэн ийм зорилго тавиад энэ Валютын зохицуулалтын тухай хуулийг өргөн барьсан байгаа. Тэгээд энэ чиглэлээр бол бид одоо цаашдаа хийх ажил бол бидэнд маш их байна. 

Энэ банк бус санхүүгийн байгууллага гээд энэ Санхүүгийн зохицуулах хороонд манай Улсын Их Хурлаас маш их тусалмаар байна. Хийх ажил асар их байгаа. Өөрсдийнх нь хөрөнгө хүч чадал хөрөнгө санхүү нь бол үнэхээр хүрэхгүй байна. Арга барсандаа бид Санхүүгийн зохицуулах хороонд бас бага ч гэсэн хэмжээний мөнгө өгч эхэлж байгаа. Та нар энэ асуудлаа шийдээд байх үүнийг шийдэх юм бол одоо манай тэр олон улсын мөнгө угаах терроризмыг санхүүжилтийн чиглэлээр хийгдэж байгаа манай үнэлгээ сайжрах гэж байна гээд Баярсайхан даргаа тийм байхаа би та нарт одоо туслаад эхэлсэн байгаа шүү дээ. Тэгэхээр энэ байгууллагыг өөд нь татах явдал одоо туйлын чухал болоод байна. Энэ дээр одоо манай Их Хурлын гишүүд та бүгд анхаарч ядаж энэ 2019 оны төсөв дээр шаардлагатай хөрөнгө эх үүсвэр тавьж өгөөрэй гэж би зориуд хэлмээр байна. Хийх ажил бол маш их байгаа. Тэр 2000 гаруй хадгаламж зээлийн хоршоодыг хянаж байгаа газар бол байхгүй болсон энэ байгууллагын гар хөл хүрэхгүй байна хийх ажил энэ чиглэлээр хийх ажил бол маш их байгаа гэдэг юм. 

Өөрийн хөрөнгө дутсан банкнууд бол өөрийн хөрөнгөө нэмэгдүүлэх чиглэлээр бол нэлээд эрчтэй ажиллаж байгаа. Та бүгдийн тэр баталж өгсөн банкны салбарын тогтвортой байдлын тухай хууль бол шийдвэрлэх ач холбогдолтой байна. Манай банкнууд өөрийн хөрөнгөө нэмэгдүүлэх чиглэлээр маш их ажил хийж байгаа. Энэ бол нэмэгдүүлээд эхэлсэн. Бид 12 дугаар сарын 31 хүртэл үүрэг даалгавар өгсөн байгаа. Энэ хугацаа дууссаны дараа шинэ оны эхэнд би та бүгдэд хүрч ирж манай банкнууд өөрийн хөрөнгөө ийм хэмжээгээр нэмэгдүүллээ гэдэг тайланг Эдийн засгийн байнгын хороон дээр би ирж танилцуулах болно. 


Доларжилттой холбоотой судалгаа бидэнд байна. Энэ судалгааны үр дүнг би Б.Баттөмөр гишүүнд тусгай юугаар хүргүүлье. Тэгээд судалгааныхаа үр дүнг ашиглаж одоо бид нар бас нэлээд ажил хийж байна. Та одоо анзаарсан байх. Хамгийн сүүлийн мөнгөний бодлогын хорооны хурлаар бид 1 дүгээрт Д.Эрдэнэбат гишүүний асуултад бас давхард хариулахад хэрэглээний зээлийг хязгаарлах ийм ажлыг бид нар хийж эхэллээ. Өнөөдөр олгож байгаа банкнуудын хэрэглээний зээл зарим банкнууд бол тухайн иргэний 100 хувийн орлогыг барьцаалж зээл олгож байна. Бид бол түүнийг хязгаарлаад 70 хувь байх ёстой шүү гэж ингэж хязгаарлаж байгаа. 70 хувиас битгий хэтрүүлээрэй. Тэр хүний битгий өр зээлд битгий оруулаад бай гэж энэ бол үнэхээр том асуудал. Энэ бол одоо ийм байдлаар яваад байх юм бол энэ хэдэн жилийн айхавтар том асуудал болж босож ирэх учраас бид одоо үүнийгээ сая Д.Эрдэнэбат гишүүний хэлсэнтэй би санал нэг байна урьдчилсан ийм арга хэмжээ авч эхэллээ. 

2 дугаарт энэ хэрэглээний зээл олгоно гэдэг чинь хэрэг дээрээ энэ ипотекийн зээлтэй бараг адилхан шахуу болоод 8 жилээр хэрэглээний зээл олгож байна цаана чинь. Бид энэ хугацааг нь хумих ийм шийдвэрийг Төв банк макро зохистой бодлогынхоо хүрээнд гаргалаа. 30 сараар бол хязгаарлаж байгаа. 2019 оны 1 дүгээр сарын 01-нээс эхэлж 30 сараар хэрэглээний зээлийг олгох ийм ажлууд банкнууд дээр хийгдэнэ. Бид хатуу хяналт тавина гэж бодож байгаа. 

Д.Дамба-Очир: Санхүүгийн зохицуулах хорооны 2019 оны төсөвт бол саяын энэ мөнгөнүүд банк бус санхүүгийн хадгаламж зээлийн хошоодуудыг даатгал үл хөдлөх хөрөнгийн компаниудыг шалгах цэгцлэх сайжруулах энэ мөнгөнүүд чинь орж суусан байгаа шүү Баярсайхан мэдэж байгаа тийм ээ? Мэдэж байгаа биз тийм. 1 номер. Даваасүрэнг хуралд авчирч бай Баярсайхан ойлгосон уу намайг. Дараагийн удаа та нарыг би оруулахгүй шүү Даваасүрэн ирэхгүй бол. 

Д.Баярсайхан: ФАТФ-ийн нийт 40 зөвлөмж гардаг байгаа. 40 зөвлөмжийн Монгол оронд гарч байгаа 40 зөвлөмжийн 23 нь бол Санхүүгийн зохицуулах хорооны үйл ажиллагаатай ямар нэгэн байдлаар холбоотой байгаа. Хорооны зүгээс бол тусгай төлөвлөгөө гаргаад ажиллаж байгаа. 3 үндсэн асуудал хорооны зүгээс энэ мөнгө угаах терроризмыг санхүүжүүлэх тэмцэхтэй тулгараад байгаа. Эхнийх бол тусгай нэгж байгуулах ёстой байгаа. Сая Д.Дамба-Очир дарга ярилаа. Бид нарын хувьд бол 2019 оны төсөв дээр бол 960 сая төгрөгийг нэмж олгооч үүнтэй холбоотой программ хүн хүч нэмэгдэл бусад ажлууд ингээд хүсэлт тавьсан байгаа. Одоогоор бол төсвийн төсөл дээр бол 400 гаруй сая төгрөг тавигдсан байгаа. 

2 дахь ажил нь үл хөдлөх хөрөнгийн зуучлалтай холбоотой эд нарыг баримтжуулах энэ салбар дээр бол мөнгө угаалтын нэлээдгүй бас олон улсад бол бас ийм давтамж гараад байдаг гэсэн зөвлөмжийг бол өгсөн. Энэ тал дээр бол бас бид нар ярилцаад эхний ээлжид салбарын эрсдэлийн үнэлгээ хийх ялангуяа үл хөдлөх хөрөнгийн салбар дээр хийгдэх үнэлгээний ажлыг хийгдээд эхнийх бол дүгнэлтүүд гараад явсан. Энэ дээр бол Монголбанкны зүгээс бол бас санхүүгийн дэмжлэг аваад ажиллаж байгаа. Сүүлийнх нь нэг ажил бол энэ санхүүгийн нэгдлүүдийн тухай нэмэлт тайлан шаардах гээд мөнгө угаах терроризмыг санхүүжилттэй тэмцэх тухай хууль дээр заасан байж байгаа. Жишээлбэл одоо Эрдэнэ ресурс гээд давхар даатгалаар манай дээр сая хөрөнгийн бирж дээр бүртгүүлсэн. Гэтэл толгой компани нь бол одоо Торонтогийн бирж дээр байж байгаа. Энэ талаар бол санхүүгийнхэн толгой компанийн талаар нэмэлт мэдээллийг шаардах ийм эрх үүсээд байгаа. Энэ тал дээр бол бас нэлээдгүй бол ажил хийх шаардлагатай байгаа юм шиг байгаа юм. 

Яг өнөөдрийн байдлаар бол Санхүүгийн зохицуулах хорооны хяналт зохицуулалтад 2260 орчим этгээд байгаа. Энэ газрууд дээр бол энэ мөнгө угаах терроризмыг санхүүжилттэй тэмцэх талаар бол газар дээрх хяналт шалгалтыг хийсэн. Яг өнөөдрийн байдлаар бол яг сумын түвшинд байгаа аймгийн түвшинд биш сумын түвшинд байгаа хадгаламж зээлийн хоршоодыг оролцуулбал 110-аад газарт бол бид нар хүрч ажиллаж чадаагүй байгаа. одоо нэгдсэн журам бол Монголбанкы Ерөнхийлөгч батална. Энэ журам батлагдсаны дараа бол бид нар энэ 11 сард багтаагаад энэ 110 орчим хуулийн этгээд дээр бол газар дээрх хяналт шалгалтыг хийнэ. Хорооны зүгээс ер нь бас мөнгө угаах терроризмын санхүүжилттэй тэмцэх талаар бол хийсэн ажлууд гээд доноруудын уулзалт дээр бас хэд хэдэн удаа санаачилга гаргаж танилцуулсан. 

Бид нарын зүгээс бол бас нэг алдаа гараад байдаг нь бол ерөнхий ажиглаж байхад бол тайлангийн асуудал байдаг юм байна лээ. Тэгээд бид нар бол энэ тайлагнал талдаа нэлээн анхаарсан. АНУ-ын элчин сайдын яам, Австралийн элчин сайдын яамныхантай би өөрөө биечилж уулзаад ямар ажлууд ахиц дэвшил гаргаснаа бол тайлагнасан байгаа. Тэд нарын зүгээс бол одоо Санхүүгийн зохицуулах хорооны зүгээс хийж байгаа ажлууд дээр бол өндөр сэтгэгдэлтэй байгаа гэдгийг бас хэлмээр байна. 

Д.Дамба-Очир: Санхүүгийн зохицуулах хороо бол зунжингаа ажилласан. Энэ мөнгө угаах терроризмтой холбогдуулаад. Санхүүгийн зохицуулах хороо нэг юм дээр анхаарах ёстой юм байна лээ. Олон улсад тайлан гаргаж өгөхдөө олон улсын стандартыг барихгүй бол болохгүй юм байна лээ. Яг тэр жишгүүдийг нь барьж энэ тэр ингээд тайлангуудаа их зөв гаргаж өгөх юм бол зөв ойлголтод авах юм байна лээ гэдгийг хэлэх гэсэн юм. Ж.Ганбаатар гишүүн асуултаа тавиад явъя. 

Ж.Ганбаатар: Өнөөдөр Монголбанкны Ерөнхийлөгчийн ярьж байгаа зүйл бараг 20 жилийн өмнө бас Монголбанкны Ерөнхийлөгчийн ярьж байгаа зүйл хоёр бараг ойролцоо болов уу гэж би бодож байна. Тэгээд л үеийн үед онол ярьдаг. Монголд дөнгөж гаднаас ирээд амьдарч байгаа хүн шиг л. Энгийн юмыг олж харахгүй л байгаа юм л даа. Энгийн одоо жижиг зүйлийг олж харахгүй дандаа том юм ярьж онол ярьдаг. Ер нь дарга олон жил дарга хийсэн хүмүүсийн гол алдаа тэр шүү дээ ер нь. Энгийн зүйл рүү анхаарал хандуулах тийм нүд байхгүй. Сангийн яамны сайд ноднин хамт явж байсан санагдаад байх юм. Чойжилсүрэн сайд мөнгөний бодлого ярихад одоо хамт орж ирж ярьж байсан санагдаад байх юм. Одоо Д.Эрдэнэбат гишүүн бас түрүүн яриад өнгөрөх шиг боллоо. Засаг бас ямар бодолтой яаж ажиллах юм бол гэж уг нь хамтдаа яривал арай үр дүнтэй байх болов уу. Тэгээд л одоо Монголбанкны Ерөнхийлөгчийн амнаас бол ер нь бол бараг ингээд явахгүй байна гэсэн зүйлүүд яриад байна шүү дээ. 

Тэгэхээр засагтайгаа хамтарч яривал уг нь илүү ойлгомжтой байх байсан болов уу гэж бодогдох юм. Би зүгээр Монголбанк Сангийн яам өнгөрсөн онд муу ажиллаагүй байх. Гэхдээ бол бас сайн ажиллаагүй шүү. Сайн муу хоёрын дунд ямар дүн байгаа вэ гэдгийг мэдэж байгаа байлгүй дээ. Импорт өссөн гэж байгаа муу зүйл бол биш шүү дээ. Импорт руу хамаг буруугаа чихэж байна. Энэ чинь Монгол хүмүүсийн амьдарч байгаа биз дээ хүмүүс амьдарна биз дээ энэ чинь. Тэгээд Монгол Улсад одоо бүгдээрээ үйлдвэрлэгч биш улс өнөөдөр тэгээд яаж амьдрах юм бэ? Бензин тосгүйгээр яаж ажил урагшаа явах юм бэ яаж мэдэхгүй би ойлгохгүй байна. Импортыг үзэн ядсан маягтай импортоос болоод л миний ажлын үр дүн доошоо уналаа гэж хэлж байх шиг байна. Ингээд байхаар чинь гэж би яасан юм бэ, хэлснийг чинь хэлж байна наад үгийнхээ утгыг өөрөө ойлго тэгвэл. Та бас Их Хурлын Байнгын хороон дээр орж ирчхээд битгий хүн загнаад байгаарай. Загнадаг газраа загна за юу. Тэгээд яадаг юм бэ тэгээд та яах гэж байгаа юм бэ намайг. 

Д.Дамба-Очир: Ж.Ганбаатар гишүүн асуултаа тавиад явъя. Асуултаа тавь. 

Ж.Ганбаатар: Би асууя тэгээд энэ хүнээ чимээгүй байлгаач. Энэ хүн чинь хаана орж ирчхээд байгаа юм бэ? Би эсхүл гараад явъя тэгвэл. Энэ хүнтэйгээ хурлаа хий. Сайдын үгийг авъя. Би зовоохгүйгээр 2 асуулт асууя. Их том асуулт асууж хариултад нь багтахгүй байдлаар биш их богинохон асуулт асууя. Мөнгөний бодлогыг хумих юм уу тэлэх юм уу 2019 онд. Дарга их омголон байна л даа. Яана даа тэгээд. Жижиг, дунд үйлдвэрлэл гэдэг бол импортыг экспортыг орлох хамгийн гол гарц шүү гэдгийг дарга нар олж хараасай гэж би хүсэж байгаа юм. Энгийн л гаргалгаа шүү дээ. Энэ намайг бас сая загнаж байгаа Байнгын хорооны дарга ч гэсэн олж хараасай гэж хүсэж байгаа. Өөрийнх нь Байнгын хорооны дэд хороо шүү дээ ганцхан дэд хороо. Дэмждэг байгаасай гэж хүсэж байгаа юм. Хариулсны дараа тодруулъя. Баярлалаа. 

Д.Дамба-Очир: 3 номер хариулаад явъя. 

Н.Баяртсайхан: Тэгэхээр бидэнд хамтын ажиллагаа чухал байна л даа. Тэгээд бид бол чадах ядахаараа л зүтгэж байгаа. Бидэнд та бүгдийн дэмжлэг маш их хэрэгтэй байна. Бидний ажлыг ойлгомоор байна. Үнэхээр буруу зөрүү юм хийгээд байгаа юм бол түүнийг нь олж хэлж өгдөг л байвал сайн байна. Би импортыг муу гэж ерөөсөө хэлэхгүй байгаа. Импорт бол 2018 онд 40 хувиар өссөн. Орж ирж байгаа импортыг бүтцээр нь аваад үзэхээр 20 орчим хувь нь бол хэрэглээний бүтээгдэхүүн байна. Хөргөгч, зурагт, автомашин одоо юу байдаг юм хэрэглээний зүйлс. 80 орчим хувь нь бол дандаа үйлдвэрлэлийн чанартай бүтээгдэхүүнүүд түүхий эд байж байгаа юм. Тэгэхээр энэ бол цаашдаа Монголын эдийн засагт хэрэгтэй зүйл гэж бид үзэж байгаа. Бид импортыг ерөөсөө муу үзээгүй. Би сая одоо хэллээ шүү дээ олон жил эдийн засаг ингэж хумигдмал байдалтай байж байгаад дөнгөж сэргэж эхэлж байна. Манай үйлдвэр аж ахуйн газрууд техникийн шинэчлэлээ хийж эхэлж байна импортоор л хийж байна. 

Тэгэхээр энэ бол одоогийн манай эдийн засгийн бодит үзэгдэл бол ийм бол ийм болж байна. Тийм учраас энэ техникийн шинэчлэл хийгдэж байгааг бид харин дэмжиж байгаа. Цаашдаа энэ маань үргэлжлэх ёстой. Манай дараа дараагийн эдийн засгийн хөгжлийн үндэс суурь ингэж тавигдаж байна гэж бид одоо харж байна. Миний ярьсан зүйл бол харин төлбөрийн тэнцэл алдагдалтай болоод байна. Гадаадаас орж ирж байгаа валютын урсгал гарч байгаа тэр гарцаасаа бага байна. Тийм учраас энэ гадаад валютынхаа урсгалыг нэмэгдүүлэх чиглэлээр гадаадын шууд хөрөнгө оруулалтыг татах, экспортоо нэмэгдүүлэх энэ чиглэлийн ажлууд дээр та бүгдийн дэмжлэг хэрэгтэй байна шүү. Энэ бол ганц Монголбанкнаас хамаарах зүйл бол биш. Монгол төрийн эдийн засгийн бодлогыг барьж байгаа та бүгд энэ Байнгын хороо бас энэ чиглэлээр холбогдох байгууллагуудтай нь хамтарч ажиллаж өгөөрэй гэсэн ийм дэмжлэгээр хэлж байгаа хэрэг юм. 


Ингээд 2 асуудал тавилаа тэр нь бол мөнгөний бодлогыг хумих уу тэлэх үү гэж. Тэгэхээр бид бол мөнгөний бодлогыг тогтвортой барих ийм бодлогыг бол барьж байна. Гэхдээ энэ бүх зүйл бол ганц дотоод хүчин зүйлээс хамаарахгүй би түрүүний Эдийн засгийн байнгын хорооны хурал дээр хэлж байсан. Ж.Ганбаатар гишүүн түүн дээр сууж л байсан. Манай эдийн засгийн амьдралыг 50 хувь нь бол дотоодоос бид нараас хамаарч байна 50 хувь нь гадаад хүчин зүйлийн нөлөөтэй байна. Тэгэхээр энэ гадаад хүчин зүйл яаж өөрчлөгдөх вэ гэдгийг бид бол туйлын анхааралтай харж байна. Гадаад хүчин зүйл бол эрс өөрчлөгдөж байгаа. Худалдааны дайн бол хэрэг дээрээ одоо бодитой зүйл болоод эхэллээ. Дээр нь АНУ-ын холбооны нөөцийн банк хүүгээ нэмэгдүүлсэнтэй холбогдуулаад хөгжиж байгаа орнуудын энэ зах зээл дээрээс хөрөнгө мөнгө татагдах ийм процесс бол бодитой яваад эхэллээ. Үүний үр нөлөөгөөр олон орны Төв банк бодлогын хүүгээ бол нэмж байна. Тэгэхээр бид энэ бүгдийг бол анхааралтай ажиглаж байна. 


Тэгэхээр энэ гадаад нөхцөл байдлаас хамаарч бид цаашид ямар шийдвэр гаргах вэ гэдэг нь бол хамаарах байх. Та бүгд Төв банкны тухай хуулийг бол баталж өгсөн. Энэ хуулиар бүх зүйл Монголбанкны Ерөнхийлөгчөөс хамаарахаа больсон. Бид Мөнгөний бодлогын хороо гээд Эдийн засгийн байнгын нэр дэвшүүлээд Улсын Их Хурлаар томилогдсон одоо 6 хүнтэй сууж байгаа. Мөнгөний бодлогын хороон дээрээ ярьж байж бид хамтын шийдвэр гаргаж байгаа шүү. Энэ бүгдийг та бүгд бас харгалзаж үзэхийг хүсье. 


Жижиг, дунд үйлдвэрлэлийг бол хөгжүүлэх ёстой гэж бид үзэж байгаа. Ер нь жижиг, дунд үйлдвэрлэлийн чиглэлээр судалгаа хийдэг байгууллага бол өнөөдөр ганцхан Монголбанк л байгаа жил болгон судалгаа хийж байгаа. Судалгааны үр дүнг бид нар ном болгоод Их Хурлын гишүүдэд бүгдэд нь хүргүүлж ирж байгаа. Лав л би Монголбанк ... /минут дуусав/


Д.Дамба-Очир: Ж.Ганбаатар гишүүн 1 минут тодруулъя. 

Ж.Ганбаатар: Уг нь бол мөнгөний бодлого дээр ингээд хичээл заагаад баймааргүй байгаа юм л даа. Энэ чинь зээлийн хүү валютын ханш одоо тэгээд мөнгөө хумих юм уу тэлэх юм уу гээд энэ 2019 оныхоо юмыг л ярья. Та тэгээд та бол сайн санхүүч сайн одоо юу шүү дээ мэдэж байгаа шүү дээ. Их Хурлын гишүүдийн мэдлэг бол бас тодорхой хэмжээнд байгаа шүү дээ. Тэгээд эртээд орж ирээд тантай би зөрөлдсөн гол зүйл бол зээл гэж юу юм, өр гэж юу юм гээд бас тайлбарлаад л байсан. Өнөөдөр ч гэсэн таны ярьж байгаа зүйл дотор авах юм маш их байна ойлгож байна. Гэхдээ энэ цагаа яая л даа. Та зүгээр асуултад хариулаад явбал уг нь бид нар ч гэсэн хариултаа ойлгоно шүү дээ. Анхан шатны мэдлэггүй хүмүүс энэ дотор суугаагүй шүү дээ. Та бас зүгээр хүний үгийг бас хүлээж аваад л яв л даа ямар би асуудал ярьж байгаа болохоос ямар хувь хүн яриад байгаа биш дээ. Би асууя гэхээр 1 минут маань дууслаа. Надад бол сунгаж өгөхгүй л байх л даа. Баярлалаа. 


Д.Дамба-Очир: Б.Жавхлан гишүүн асуултаа тавья. 

Б.Жавхлан: Гишүүдийнхээ асуултыг аль болох давхардуулахгүйгээр товчхон асууя. Ж.Ганбаатар гишүүн ээ, миний цагаас та бас булаагаад байна шүү. Баярлалаа. Тэгээд гишүүдийнхээ асуулттай аль болох давхардахгүйгээр 1, 2 зүйл тодруулъя гэж бодож байна. Мэдээж 2019 онд бол Монголбанкны хувьд бол нэлээн тийм сорилтын жил болно энэ зорилтод бодлогын түвшиндээ эдийн засгийн макро тэнцвэрийг барихын тулд Засгийн газрын ажилтай маш их олон сувгаар уялдаж харилцан дэмжиж ингэж ажиллах зайлшгүй ийм шаардлага гарч эхэлнэ. Гадаад олон улсын эдийн засгийн нөхцөл байдалтай одоо эдийн засгийн дотоод нөхцөл байдал дээрээс нь мөн 2019 оны төсвийг харахад нэлээд тийм том зорилт нэлээн том орлого талдаа ийм зорилт тавиад ингээд ороод ирсэн байгаа. Энэ бүхний ард одоо яг 2017, 2018 онд баталсан дунд хугацааны түвшний одоо макро зорилтууд бас үргэлжилнэ гэж би ойлголоо. Энэ танай бичиг баримтыг хараад. Тэгэхээр тэр инфляцаа нам доор түвшинд барих асуудлууд бол Төв банкны хувьд бол нэлээн л бодлогын хэрэгслүүдээ тултал ашиглах ийм том бас сорилтын жил болох нь гэж ингэж харж байна. 

Зүгээр яах вэ үүн дээр нэмэр болох үүднээс танай энэ тогтоол энэ чиглэл хоёр дээр нэг иймэрхүү өөрчлөлтүүд оруулмаар санагдах юм. Та нар юу гэж бодож байна вэ? Одоо ингээд танай асуудлуудыг ярихаар дандаа бүх асуудлууд Засгийн газар руу явж ороод байна л даа. Валютын нөөц дээр ч тэр энэ ФАТФ-тай холбоотой асуудлууд дээр ч тэр. Зээлийн хүү гээд бүх асуудлыг ярихаар Засгийн газар руу явж ороод байна. Дээрээс нь энэ тогтоол маань өөрөө Засгийн газар Төв банк Санхүүгийн зохицуулах хороо 3 байгууллагад чиглэл өгдөг ийм тогтоол. Гэтэл энэ дээр Засгийн газраас ерөөсөө төлөөлөл байхгүй байх юм. С.Чинзориг сайд эсхүл ганцаараа энд төлөөлж байгаа юм. Уг нь Засгийн газартай холбоод энэ асуудлуудыг цуг ярьж сонсмоор байгаа байхгүй юу. Гэтэл ерөөсөө тийм юм байхгүй болоод байна. 


Түүнтэй шууд холбоотой энэ тогтоолын төслийн 1, 2 дахь заалт их чухал заалт байгаа. Хоорондоо ерөөсөө шууд холбоотой ийм 2 заалт байгаа. Тэр терроризмын санхүүжилттэй тэмцэх чиглэлээр гэж байна. Тэр дээр Баяртсайхан ерөнхийлөгчөө энэ томьёолол дээрээ та нар нэг жаахан эргэж хармаар юм байна. Энэ үнэлгээг дээшлүүлэх гэсэн байх юм. 2014 онд ФАТФ-ийн юугаар шийдвэрээр манайх цагаан жагсаалтад орсон түүндээ хэвээрээ байгаа шүү дээ. Цагаанаас бол унаагүй байгаа. Дунд хугацааны үнэлгээнүүд дээрээ маш олон анхаарах зүйлүүд авсан. Тэр дээрээ бол арга хэмжээнүүд аваад явж байгаа. Тэгэхээр үүнийгээ хадгалах гэж оруулмаар байгаа юм. Хадгалах бөгөөд тэгээд үүн дээр Засгийн газрыг маш сайн хөдөлгөх хэрэгтэй байгаа юм. Засгийн газрыг хөдөлгөх хэрэгтэй. Ерөөсөө одоо хийгдэх 40 заалтын чинь бол ер нь бараг 70-80 хувь нь Засгийн газар дээр хийгдэх ажлууд байгаа. Тэгэхээр энэ ажил чинь ямар түвшинд явж байгааг нэг сонсмоор байна яг процесс нь өөрөө. Өнөөдрийг хүртэл ямар түвшинд явсан нэг сар хүртэл ямар ажлууд хийгдэх шаардлагатай байгаа юм. 

Тэр ажил чинь ер нь хэр явж байгаа юм. Их Хурал юун дээр нь анхаарах хэрэгтэй байгаа юм Засгийн газар юун дээр нь анхаарах хэрэгтэй байгаа юм түүнийг сонсмоор байна. Тэгэхгүй бол энэ чинь үүний цаана манай анзаарахгүй үлдээд байдаг юм. Энэ Монголбанкны л ажил гээд анзаарахгүй үлдээд байдаг юм. Гэтэл үүний чинь ард маш том эрсдэл хүлээгдэж байгаа. Миний сонссоноор одоо манай энэ 12 банк Монгол улс гадаад төлбөр тооцоогоо ганцхан банкаар дамжуулж хийж байгаа. Урд нь 10 гаруй банкаар дамжуулж хийдэг байсан. Хэрэв бид саарал унах юм бол энэ ганц банк маань хаалгаа хаах уу үгүй юу гэдэг дээр асуудал яригдана. Түүнээс цааш бол Монгол Улс маань одоо тэгээд энэ эдийн засгийн глобалчлалаас ер нь тасрах ийм л эрсдэл үүснэ. Тэгэхээр энэ рүүгээ нэлээн хүчтэй анхаармаар байна. 

2 дугаарт тэр гадаад валютын нөөцийн асуудал байна. Үүнтэй бас ингээд ярихаар Засгийн газрын асуудал яригдана төлбөрийн тэнцлийн асуудал яригдана. Төлбөрийн тэнцлийг бол анхаардаг болооч гэж сүүлийн хэдэн жил ингэж ярьж байгаа. Ашгүй энэ жилээс одоо ... /минут дуусав/


Д.Дамба-Очир: Б.Жавхлан гишүүн 1 минут тодруулъя. 

Б.Жавхлан: Энэ жилээс ашгүй Засгийн газар нэлээн үүн дээр анхаарал тавьж эхэлж байна. Сангийн яам ашгүй бие дааж төлбөрийн тэнцлээ өөрсдөө тооцож гаргадаг болсон байна. Удахгүй үүнийг одоо Засгийн газрын түвшинд энэ төлбөрийн тэнцлээ ярьж байгаад энэ бодлогоо тодорхойлдог ийм одоо байдал руугаа загвар руугаа орох болов уу гэж найдаж байна. Тэгэхээр энэ валютын нөөцтэй холбоотой асуудал дээр Засгийн газрыг нэлээн түлхүү энэ тогтоол дээр оруулмаар байна. 2 дугаарт энэ хар даа Монгол улс өөрөө валютын нөөцийн бүрдүүлдэг 3-хан сувагтай. Экспорт зээл тусламж алт гээд. Алт дээр бол Монгол улс өөрөө алт олборлодог ийм онцлогтой улс. Энэ манай гадаад валютын нөөцийн 10-аас доошгүй хувийг хангаж ирсэн бид нар ийм потенциалын нэг ийм нөөцтэй улс. Бид алт хөтөлбөрөө хэд хэдэн удаа энэ алтны үйлдвэрлэлийг бодлогоор дэмжиж ирсэн. Энэ үр дүнд ч манай энэ алтны үйлдвэрлэл бол муудаагүй гэж боддог маш сайн явж ирсэн. Одоо гагцхүү Монгол улсын нутаг дэвсгэр дээрээс Монгол улсын энэ хөрснөөс давсан 1 грамм алт бүр Монгол ... /минут дуусав/

Д.Дамба-Очир: 3 номер хариулаад явъя. 

Н.Баяртсайхан: Баярлалаа. Б.Жавхлан гишүүн 2019 он бол үнэхээр сорилт болно гэж хэлсэн энэ бол маш чухал дүгнэлт. Та одоо тэр Олон улсын валютын сангийн энэ жилийн хуралд яваад ирсэн. Дэлхий дахинд одоо ингээд үүсээд байгаа нөхцөл байдал тэнд одоо Сангийн сайд нар Төв банкны Ерөнхийлөгч нар цугладаг тэр хүмүүсийн уур амьсгал санаа сэтгэл ер нь ямар байсан бэ гэдгийг та бол бас мэдэрсэн байх би хуралд явсан төлөөлөгчтэйгөө бас яг уулзаж амжаагүй байна. Алттай холбоотой асуудалд би хариулъя. Тэр мөнгө угаах терроризмыг санхүүжилтийн чиглэл зээлжих зэрэглэлийн асуудлаар манай санхүүгийн мэдээллийн албаны дарга Батчулуун хариулна.


Бид бол өнгөрсөн жил 20 тонн алт авсан энэ жил 22 тонн алт авах ийм зорилт тавиад ажиллаж байна. Одоогийн байдлаар 15,8 тонн аваад байгаа. Тэгээд энэ алтыг тушаах процессыг хөнгөвчлөх чиглэлээр бид 2 алт хайлуулах жижиг цех сорьцын лабораторийг одоо ингээд ашиглалтад оруулсан. Өчигдөр би Дарханд эхний лабораторийн нээлтийг хийгээд ирсэн. Швейцарын хөгжлийн агентлаг тусалсан. Гол хөрөнгө оруулалтыг бол Монголбанк Швейцарын агентлаг хамтарч гаргасан. Энэ бол чухал ажил болно. Тэгээд дараа жил 2019 онд бид өчигдөр Швейцарын хөгжлийн агентлагийнхантай бас ярилцаад дараа жил гэхэд дахин 1, 2 аймагт ийм жижигхэн лаборатори байгуулъя гэж. Яагаад гэвэл одоо бол зөвхөн Улаанбаатар хотод байгаа. Хүрч ирж алтаа тушаах цэвэршүүлэх хайлуулах тэгээд сорьц өгөх тэгээд Монголбанканд тушааж мөнгө авах гэж энэ чинь одоо маш их цаг алддаг юм байна. Тэгэхээр энэ процессыг бид нар хөнгөвчлөх энэ ажлыг эхэлж байгаа. 

Өчигдөр бид нар бүх технологийн үе шатаар нь явж үзэхэд алттай хүн хүрч ирээд алтаа хайлуулаад сорьцод өгөөд тэгээд тэр сорьцын лабораториос бичгээ аваад Монголбанканд очиж тушаагаад мөнгөө авахад Дархан-Уул аймгийн салбарт аваачиж тушаахад ердөө ганцхан цаг л зарцуулж байна. Тэгэхээр ийм ажлыг бид 18-нд энэ 10 дугаар сарын 18-ны өдөр Баянхонгор аймагт нээлтээ хийнэ. Тэгэхээр энэ ажлыг бол цаашид үргэлжлүүлэх сорьцын лабораториудын хүчин чадлыг дээшлүүлэх энэ ажлыг бол хийнэ. 

Гадаад валютын улсын нөөцийг нэмэгдүүлэхэд бол зээл тусламжийн хэрэгцээ бол бидэнд маш их байгаа. 2018 онд Олон улсын валютын сангийн хөтөлбөрт орсноор хандивлагч донор улс орон байгууллагуудаас бид нар 850 сая долларын зээл буцалтгүй тусламж авна гэж тооцоолж гадаад валютын улсын нөөцийн төлөвлөгөөндөө тусгасан. Үүнээс одоогийн байдлаар Азийн хөгжлийн банкны 100 сая доллар л орж ирээд байна. Дахиад 50 сая доллар орж ирэх сураг байгаа. Бусад байгууллагуудаас одоо мөнгө орж ирэхгүй байна. Тэгэхээр энэ чиглэлийн гэрээ хэлцлүүдийг манай Сангийн сайд одоо яг хийгээд явж байгаа энэ Олон улсын валютын сангийн хуралд оролцох үедээ валютын сан Дэлхийн банкны удирдлагуудтай уулзсан гэсэн мэдээллийг би авсан. Тэгэхээр энэ уулзалтын үед энэ чиглэлээр нэлээд эрчтэй шуурхай ярианууд болсон юм байна гэж би ойлгосон байгаа. Ингээд манай Батчулуун захирал асуултад хариулъя. 

Д.Дамба-Очир: 4 номерыг өгье 4 номер. Хүлээж бай даралгүйгээр. 

Х.Батчулуун: Сайн байцгаана уу Б.Жавхлан гишүүний асуултад хариулъя. 2017 онд ази номхон далайн бүлгээс хийсэн үнэлгээний дагуу Монгол улсын мөнгө угаах терроризмыг санхүүжүүлэхтэй тэмцэх тогтолцоо бол нэлээн тааруухан дүгнэлт авсан байгаа. Үүний үр дүнд Монголбанк, Монголбанкны дэргэдэх санхүүгийн мэдээллийн алба Засгийн газартай хамтарч нэлээн эрчимтэй ажилласан. Энэ ажилласны үр дүнд бол 2017 оны 5 сарын 17-нд бид нар Засгийн газраас тогтоол 143 дугаар тогтоолоор мөнгө угаах терроризмыг санхүүжүүлэхтэй тэмцэх стратегийг бол дунд хугацааны стратегийг батлуулсан байгаа. Түүнчлэн яг энэ APG-ийн тайлантай холбогдоод энэ APG-ийн тайлангаар зөвлөмжүүдийг хэрэгжүүлэх зорилгоор 2017 оны 12 сарын 06-ны Засгийн газрын 327 дугаар тогтоолоор хэрэгжүүлэх ажлын төлөвлөгөө баталсан байгаа. Энэ ажлын төлөвлөгөөг бол ерөнхийд нь бол санхүүгийн мэдээллийн алба зохицуулах үүргийг нь гүйцэтгээд явдаг. Тэгээд нийт төлөвлөгөө маань нийт 42 ажил бол багтаасан байгаа. Үүнд хамтын ажиллагааны зөвлөлийн 15 байгууллагын бүх гишүүд оролцоод явж байгаа. Зарим байгууллагууд нь бол хамтраад аль нэг байгууллагатай ажил хариуцаад явж байгаа. Зарим ажлууд нь яг дангаараа аль нэг байгууллага дээр явж байгаа. Үндэсний хороог ярьж байна уу та? Тэр чинь юу байгаа. Хамтын ажиллагааны зөвлөл бол яг мөнгөн угаах терроризмыг санхүүжүүлэхтэй тэмцэх хуулийн дагуу байгуулагдсан байгаа шүү дээ. 

Тэгээд өнгөрсөн жил бол анх үндэсний зөвлөлийг бол Ерөнхий сайдын тогтоолоор байгуулсан юм. Үүнийг илүү бэхжүүлэх зорилгоор бид нар 4 сарын 26-нд мөнгө угаах терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулсан шүү дээ. Яг энэ нэмэлт, өөрчлөлтөөр бид нар үндэснийхээ зөвлөлийг хуульчилсан байгаа. Энэ үндэсний зөвлөлийг бол Хууль зүйн сайд тэргүүлэх болсон байгаа. Удахгүй бол хурал нь бол анхны хурал нь бол хийгдэх юм. Ажлын төлөвлөгөөний биелэлтийн талаар гэвэл яг 100 хувь биелсэн үр дүн нь гарсан ажил бол 15 байгаа. 80-90 хувь нь бол 80-90 хувийн гүйцэтгэлтэй байгаа бол 18 ажил, тэгээд 80-иас доош гүйцэтгэлтэй ажил бол 9 байгаа. 15 ажил нь бол ерөнхийдөө дандаа яг мөнгө угаах терроризмыг санхүүжүүлэхтэй тэмцэх хуулийн нэмэлт, өөрчлөлттэй холбоотой ажлууд байгаа. 80-90 хувийн гүйцэтгэлтэй 18 ажил нь болохоор яг энэ хуультай холбоотой дүрэм журам боловсруулах болон хамтын ажиллагааны зөвлөлийн гишүүн байгууллагуудын дотоод үйл ажиллагааны журам заавартай холбоотой тийм ажлууд байгаа. 

Түүнчлэн энд бас эрсдэлийн үнэлгээний үйл ажиллагааг бол нэлээн цохон хэлэх хэрэгтэй байх. Яагаад гэвэл энэ мөнгө угаах терроризмыг санхүүжүүлэхтэй тэмцэх үйл ажиллагаатай холбоотой эрсдэлийн үнэлгээ бол ихэнх байгууллагууд дээр анх удаа хийгдэж байгаа. Тийм учраас яг бид нарт үүн дээр бол нэлээн туршлага дутаж байгаа. Тэгээд нэлээн удаашралтай явж байгаа. Энэ эрсдэлийн үнэлгээтэй болон үүнтэй холбоотой бүх ажлууд нь яг энэ 80-аас доош хувийн гүйцэтгэлтэй явж байгаа ажлууд орж байгаа. Яг юу хийх ёстой вэ гэсэн чиглэлээр бол мэдээж нэн тэргүүн бид нар энэ хамтын ажиллагааны зөвлөлийн гишүүн байгууллагуудын дотоод бүтцийг яг энэ ФАТФ-ийн 40 зөвлөмжийг хэрэгжүүлэх зорилгоор өөрчлөх ёстой. Энд бол манай зарим байгууллагууд бол нэлээн эрчимтэй үйл ажиллагаагаа явуулж байгаа. Одоо энд бол сая ... /минут дуусав/

Д.Дамба-Очир: Гишүүд асуулт асууж дууслаа. Үг хэлэх гишүүд нэрсээ өгье. Ж.Ганбаатар гишүүнээр тасаллаа. Д.Эрдэнэбат гишүүн үгээ хэлье. 

Д.Эрдэнэбат: Би ерөнхийдөө энэ мөнгөний бодлогын тогтоол дээр үндсэн чиглэлийн тогтоол дээр нэг гол зарчим юмаа бодлогын хувьд анхаарч хийгээч гэдэг санааг ерөнхийд нь хэлсэн. Үнэхээр Монголбанк Засгийн газар хоёрын хоорондын энэ ойлголцол уялдаа холбоо бол маш муу байгаа гэж би хэлмээр байгаа юм. Хоёр биен рүүгээ чихсэн байдал ажиглагдаад удаж байгаа. Үүнээс бол иргэд хохирч байгаа шүү дээ. Тэгээд хамгийн гол нь эдийн засгийн өсөлтийг яагаад бид нар ард иргэдэд хүртээж чадсангүй вэ гэдэг дээр бодит дүгнэлтийг  хамгийн түрүүнд Засгийн газар Монголбанк хоёр хийх ёстой юм л даа. Үндсэн шалтгаан нь юу вэ гэхээр өнөөдөр ойлгомжтой боллоо шүү дээ энэ үнийн огцом өсөлт ханшийн уналт олон зуун шалтгаан байна гэхдээ үндсэн шалтгаан гэдэг нь бол үнэхээр Монголбанкнаас одоо Засгийн газраас бондоор дамжаад эдийн засгийн тэлэлт бий болсон нь үнэн. Зах зээл дээр их хэмжээний мөнгө орсон нь үнэн. Энэ нь өөрөө импортыг хөхүүлэн дэмжсэн хэрэглээг дэмжсэн ийм зүйл болж хувирсан. 

Үүнээсээ болж тэр нөгөө эрэлтийн шинж чанартай ч гэдэг билүү нийлүүлэлтийн шинж чанартай ч гэдэг инфляц нь өссөн байхгүй үндсэн шалтгаан нь. Олон төрлийн шалтгаан байгаа. Одоо үүнээс бид нар яаж гарах вэ гэдэг энэ мөнгөний бодлогыг л 2019 онд Монголбанк Засгийн газартай хамтарч хийх ёстой гэж бид хэлээд байгаа юм. Монголбанк дангаараа хийж чадахгүй. Одоо инфляцыг өдөөх 3 хүчин зүйл яг одоо бэлэн болсон байгаа. Энэ Засгийн газраас гурвуулаа хамаатай. 1 дүгээрт эрэлтийн шинж чанартай сая энэ зун юу болсон бэ гэхээр яагаад инфляц хөөрөгдсөн юм бэ гэхээр одоо нөгөө мах ногооны үнэ тийм ээ бензиний үнэ өсөөд 2 пунктээр өсөж байгаа байхгүй юу ингээд л инфляц хөөрөгдсөн. Энэ эрэлтийн шинж чанартай гэж ойлгогдож байгаа юм. 


Нийлүүлэлтийн шинж чанартай гэдэг нь саяын юу вэ гэхээр мэдээж импорт 40 хувиар өссөн. Энэ нэг талынх нь. Хоёр хүчин нөлөөлсөн байна. Одоо тэгэхээр энэ эрэлтийн шинж чанартай инфляц дээр чинь одоо нэмэгдэх олон фактор гарч ирлээ. Түлш нүүрс одоо нүүрсний шуудай нь жижигсээд үнэ нь өсөөд байгаа. Одоо улам нэмэгдэнэ. Энэ нь болохоор Засгийн газрын буруутай үйл ажиллагаа. Яагаад гэвэл эднийх урьдчилж ирэх жилээс эхэлж түүхий нүүрсийг Улаанбаатар оруулж ирэхгүй гэдэг энэ үгнээс болж энэ асуудал үүсэж байгаа. одоо дахиад нэг хүчин зүйл гарч ирлээ. Энэ юу вэ гэхээр улаанбуудайн үнэ. Энэ жил ургац оройтсон цаг агаарын байдлаас нөхцөлөөс хүндрэл шалтгаалаад зардал өссөн нэг хийдэг ажлаа тариаланчид 2 удаа хийсэн. Улаанбуудайн үнэ өснө гэдэг бол гурилын үнэ өсөх асуудал. Ингээд эрэлтийн шинжтэй стратегийн гол бүтээгдэхүүнүүд чинь эрсдэл өндөр болоод ирлээ. Үүнийг яаж зохицуулах юм бэ гэдэг асуудлыг бид нар заавал анхааралдаа авах ёстой байхгүй юу. 

Дараагийн асуудал миний хэлсэн импортын хязгаарлалтыг бид нар юун дээрээ хийх вэ импортыг орлохын тулд экспортын ямар төрлийг дэмжих вэ гэдгийг бид нар бодлогодоо зайлшгүй хийж өгөх ёстой. 3 дахь хамгийн том юм нь одоо та түрүүн хэллээ төлбөрийн тэнцэлтэй холбоотой юм бол яах аргагүй Засгийн газрын үүргийн хяналтад байх ёстой. Би санал нэг байна. Одоо үүн дээр юу гэж байна вэ гэхээр одоо энэ хөөсөрсөн өссөн огцом өссөн төсвийн орлого зарлага хоёр дээр энэ их олон экспортын нийлүүлэлт нь нэмэгдсэн мөртөө төлбөрийн тэнцлээ барьж чадахгүй байх энэ эрсдэл бол маш өндөр байгаа. Тэгэхээр энэ 3 дээр суурилсан үндсэн чиглэлийг бид нар 2019 онд хийж өгч чадахгүй бол энэ байдал бол яг хэвээрээ үлдэнэ гэж ингэж яриад байгаа юм. Одоо энд та бүгдийн тогтоолын төсөл дээр хийсэн энэ гадаад валютын нөөцтэй холбоотой асуудал зээлийн хүүг бууруулах тухай асуудал чанаргүй активыг бууруулах тухай асуудал чинь бүгд энэ 3 хүчин зүйлтэй л бодлогын хувьд уялдаатай. Үүнийгээ одоо энэ үндсэн чиглэлдээ тусгаад ажлын хэсэг анхаарч ажиллах шаардлагатай байна шүү гэдгийг би бүр онцолж хэлмээр байгаа юм. 

Тэгээд одоо Байнгын хороон дээрээс ажлын хэсэг анхны хэлэлцүүлэг хийсний дараа байгуулах байх. Тэгээд үүн дээр энэ зүйлийг маш сайн тусгаж оруулж өгөөч. Ингэхгүй бол энэ чинь болохоо байлаа буруу тийшээ явлаа. Дараагийн удаа дээр бид нар бүгдээрээ нийлж байгаад энэ Засгийн газрыг нь оруулж байгаад сонсъё. Энэ чинь юу болоод байгаа юм бэ? 2 тийшээ харж суучхаад асуудал яваад байх юм бол ард иргэд дундаас нь ингэж хохирч болохгүй шүү гэдгийг би түрүүн онцолж хэлж байгаа юм. Нэг анхаарал татаж байгаа юу гэхээр хэрэглээг хязгаарлахад бид нар онцгой арга хэмжээгээ нэлээн тодорхой авах хэрэгтэй нь зөв байх. Тэгэхгүй бол энэ нээлт нь эргээд ард түмнээ баллаж байгаа асуудал байхгүй юу. Хэрэглээ дээр нь тулгуурлаж баахан зээл өгөөд буцаагаад өрхийн өрийн дарамт гэдэг бол хамгийн Монголын эдийн засгийн уналтын эцсийн цэг шүү эцсийн цэг болж хувирна. Тийм учраас иргэд дээр нуруун дээр өрх дээр очиж байгаа юм дээр бид нар онцгой анхаарлаа хандуулах ёстой. 

Д.Дамба-Очир: О.Баасанхүү гишүүн үгээ хэлье. 

О.Баасанхүү: Баярлалаа. Түрүүн энэ хариултаас ингээд харж байхад яах вэ тэр терроризмтой болоод ФАТФ-т орох гээд манайх мөнгө угаадаг гэж үзэж байгаа гээд. Тэгээд тэрний шалтгаан нь хойд Солонгосын ажилчид юм шиг яриад байгаа юм. Манай нэг ч хойд Солонгосын ажилчдыг шинээр аваагүй шүү дээ. Тэр хуучин байсан хуулиараа байсан хүмүүс нь гэрээ нь дуусахаар нь нэг нэгээр нь явуулаад л байж байгаа. Гэрээтэй юм чинь гэрээний хугацаа нь дуусаад. Үүнийг ерөөсөө цаашаа тайлбарлахгүй юм. Танайд Хойд Солонгос хүмүүс байдаг уу гэхээр байдаг ажилладаг уу гэхээр ажилладаг гэсэн юм уу маягтай хандаад байдаг. Бид ерөөсөө хориг тавьснаас хойш нэг ч хүнийг аваагүй. Хориг тавихаас өмнө бол хэн ч гэсэн авч болдог л байсан. Тэгэхээр энэ бол шалтгаан биш юм шиг байгаа юм. Миний ойлгож байгаагаар Хойд Солонгосчуудаас болоод яагаад бидэнд гомдсон бэ гэхээр Монголын HBOil гэдэг нэртэй компани Малайзад байдаг шатахуун түгээгүүрийн шатахууны компанийн 30 хувийг Хойд Солонгост 10 сая доллараар зарсан байгаа юм. Интернетээр мэдээлэл байна л даа. 

Энэ мэт одоо юу гэдэг юм том толгойтой нөхөд хэн бэ гэдгээ надад тэр HBOil гэдэг компанийн талаар танилцуулга гаргаж өгмөөр байна. Түүнээс биш энд нэг 100 хүрэхгүй нэг Хойд Солонгосын барилгын ажилчдаас болоод бид нарыг одоо зэвсгийн наймааных нь хөрөнгө оруулалт хийсэн гээд тийм юм байхгүй. Түүнийг бол хаана ч очоод тайлбарлаж болно уучлаарай гэрээ нь дуусахаар бид нар явуулна. Гэрээндээ байгаа болохоор бид нар ингээд гэрээнийх нь хугацаанд нь байж байгаа. Яагаад гэхээр бид нар тэр компаниудыг бас хохиролтой болгоод мөнгийг нь тэр хориг тавьсан ч гэдэг юм уу энэ нөхөд нь төлөхгүйгээс хойш өөр шүү дээ. Тэгэхээр үүнийг 1 дүгээрт ойлгомоор байгаа юм. 

2 дугаарт энэ Засгийн газар үнэ хөөрөгдөөд байгаа юм. Санаатайгаар. Жишээлбэл энэ жил хамгийн сайн ургасан юм өвс. Тэгэнгүүт нь нөөцөд өвсийг 6000 төгрөгөөр авна гээд зарлаж байгаа юм. Тэгэхээр нөгөө хүмүүс 6500-7000 төгрөгөөр өвс өгнө гэж байгаа юм. Тэгэхээр 6500-7000 төгрөгөөр авсан өвсний чинь мах нь 5000 дээш үнэтэй болоод явна гэсэн үг. 2 дугаарт нь талх гурил 560 тонн тонн нь 560 тонн байгаа будааг 600-аар авна гээд зарлаж байгаа юм. Энэ жил будаа бол хангалттай ургасан. Тэгээд зах зээлийн хуулиар хамгийн багаар нь эрэлт нийлүүлэлтээрээ явна гэнгүүт нь нөгөө лоббид нь ордог юм уу. 3 дугаарт нь шатахууны компаниуд 92, 95 нийлүүлэлтгүй. Нөхөд ерөөсөө 80, 92-г юуг нь бодис оруулаад нийлүүлдэг тэр нь тогтоогдсон. Тэгэнгүүт нь 92, 95-аар нийлүүлдэг юм шиг бид нар өнөөдөр ингээд үнийн хөөргөдлөөр ороод л явж байдаг. Тэгээд ядаж байхад Сингапурын нөгөө нэг биржийн үнээр гэрээ хийнэ гээд Рос нефтьтэй очоод тохиролцоод том толгойлоод хажууд нь шахуу байгаа улсын хувьд бид нар өнөөдөр тухайн үеийн зах зээлээрээ энэ тэр гээд урт хугацааны гэрээ хийх ёстой байтал дэлхийн зах зээлийн үнээр хийнэ гээд өөрсдөө үйлдвэргүй байж. Үйлдвэртэй бол тэр дэлхийн зах зээлийн үнээр хийж болно л доо шатахууныг яагаад гэхээр түүхий нефтийг нь аваад нэрээд хийнэ. Гэтэл манайх нэрдэггүй байхгүй юу. Тэгэхээр боловсруулсан нефтийн үнийг тэр түүхий нефтийн үнээр тохирсноос болоод одоо Оросууд юу гэж хэлж байгаа вэ гэхээр бид нар та уучлаарай нөгөө гаалийн татвар энэ тэр гэсэн юмнуудаар оруулаад бид нар ингээд үнэ буурч өгөхгүй 2 талдаа хавчуулаад байгаа юм. 

Тэгэхээр би үүнийг яагаад Монголбанканд хэлээд байгаа вэ гэхээр та нар бол Улсын Их Хурлын дэргэдэх байгууллага. Улсын Их Хурлын доор байх ёстой гэдэг утгаараа Засгийн газартай очиж хуйвалдаж болохгүй. Засгийн газрын хувьд бол хойд эх нь юм шиг энэ үнийн хөөргөдөл дээр та нар хориг тавьж шахалт үзүүлж шаардлагатай бол Улсын Их Хурлаас шийдвэр тогтоол гаргуулахаар явах ёстой гэж би ойлгодог бие даасан мөнгөний бодлогоо гаргахын тулд. Гэтэл үнийн тэр савлагааг аваачаад Засгийн газар нь ард түмэнд таалагдах биш аж ахуйн нэгжийн цөөхөн компаниудад авлига байдлаар таалагдах гээд үнийг ингээд хөөрөгдөөд яваад байна. Одоо нүүрс ч гэсэн адилхан үйлдвэр нь байхгүй мөртөө түүхий нүүрс орж ирэхгүй гээд хэлэнгүүт энэ чинь хомсдол үүсэх гэж байгаа юм чинь гэсэн байдлаар нүүрсний үнээ нэмэгдүүлэхээр болж байгаа байхгүй юу. Гэх мэт өнөөдөр ингээд юу гэдэг юм зовлонтой байна л даа. Тэгэхээр энэ утгаараа өнөөдөр мөнгөний бодлого бол хэцүү байна гэж би ойлгож байгаа. 

2 дугаарт энэ хүүг ерөөсөө яах ёстой юм би ерөөсөө ойлгохгүй байгаа юм. Олигтой ерөөсөө хүү буурч өгөхгүй. Одоо түрүүн хэлж байна л даа жижиг дунд бизнесийг хөгжүүлье гэх юм бол зээл авах ёстой. Гэхдээ зээл авахын тулд жижиг дунд бизнесийн хүн баян байх ёстой болоод байна. Юу баян ... /минут дуусав/


Д.Дамба-Очир: М.Оюунчимэг гишүүн үгээ хэлье. 

М.Оюунчимэг: Бид нар бол яг энэ 2019, 2020 оны хувьд хамгийн эрсдэлтэй бас хамгийн хариуцлагатай жил болно гэдгийг дотоодын эдийн засгийн нөхцөл байдал ч харуулж байна гадаад зах зээл энэ эдийн засгийн улс орнуудын эдийн засаг худалдааны байдал ч харуулж байгаа учраас энэ дээр төсөв мөнгөний бодлогыг хооронд нь уялдуулах асуудал бол зайлшгүй чухал байна гэдгийг хүн бүхэн яриад байна. Тиймээс Эдийн засгийн байнгын хороон дээр яг энэ хэлэлцэж байгаа үед бас Сангийн сайд тэгээд энэ Монголбанкныхан Санхүүгийн зохицуулах хороо бүгдийг нь байлгаж байгаад нэг ажлын хэсэг ч юм уу нэг хуралдах хэрэгтэй байна ийм саналыг нэгт тавимаар байна. 


Хоёрт нь энэ Монголбанкны мөнгөний бодлого дээр 2018 оны мөнгөний бодлогод тусгасан зүйлүүдийг ер нь үргэлжлүүлэх 2019 оны энэ төрөөс баримтлах мөнгөний бодлого дээр нэг гол онцлогоор нь гадаад валютын нөөцийг нэмэгдүүлэхдээ нэлээд тодорхой арга хэмжээ авах энэ дээр бүхэл бүтэн 2 дугаар заалт болгож орсон юм байна л даа. Энэ нөгөө эдийн засгийн дархлааг дэмжих үндэсний аюулгүй байдлын үзэл баримтлалын хүрээнд гадаад валютын нөөцийг нэмэгдүүлэх гээд ингээд орж ирж байна. Энэ бол маш чухал. Тэгэхээр гадаад валютын нөөцийг нэмэгдүүлэхийн хүрээнд авах уу эсхүл яаж үүнийг шийдэх вэ гэхээр түрүүн бас гишүүдийн яриад байгаа энэ гадаад төлбөр тооцоотой холбоотой статистик үндэсний статистикийн хэмжээний мэдээллийг валютын мэдээллийн санг бий болгох гэдэг юм уу мөнгөний бодлогодоо бас энэ талаарх заалтыг тусгаж өгвөл их сайн байна. 

Яагаад гэвэл одоо бас бид нар энэ гадаад валютын зохицуулалтын тухай хуулийн шинэчилсэн найруулга явж байна. Ерөнхийлөгчийн зүгээс бас нэмэлт өөрчлөлт оруулах ийм хуулийн төслийг бас өргөн бариад байгаа. Зүгээр гаднаас харж байхад дүрэмгүй тоглолт хийгээд сурсан далд эдийн засагт гадаад дотоод төлбөр тооцоог ингээд гуйвуулаад сурсан хүмүүсийн зүгээс эсэргүүцэл байгаа нь их харагдаж байна л даа ер нь зохион байгуулалттай. Тэгэхээр бид нар 2019 оны төрөөс баримтлах мөнгөний бодлогодоо гадаад төлбөр тооцоотой холбоотой статистик мэдээллийг одоо тодорхой болгох ч гэдэг юм уу нэг тодорхой заалтыг тусгаж өгвөл бид бас мөнгөний бодлогоо хэрэгжүүлэх ажлын хүрээнд энэ хууль маань өөрөө зайлшгүй гарч хэрэгжих хэрэгтэй гэдэг нь бол харагдаж байна. Энэ чинь та бүхний авсан гадаад валютын нөөцийг нэмэгдүүлэх бид гадаад дотоод төлбөр тооцоо ямархуу түвшинд хэн хаана яаж гаргаад байгаа гүйлгээ ямар байгаа түрүүний хэлээд байгаа гадаад дахь үл хөдлөх хөрөнгөө ч хүртэл мэдэх бололцоо бүрдэх учраас энэ нэг заалтыг тусгаад өгвөл байна гэсэн санал оруулж байна. 

2 дахь зүйл нь яг үнэнийг хэлэхэд та бүхэн үүн дээр өөрсдөө их чухал зүйл богино хугацаанд анхаарах гээд оруулаад ирсэн экспортыг нэмэгдүүлэх чиглэлийн хөтөлбөр үйл ажиллагаа дэмжих санхүүжилтийн схемийг тодорхой болгож хэрэгжүүлэх гэдэг энэ заалт чинь өөрөө маш чухал заалт байна. Одоо яг бид нарын хэлээд байгаа. Тэгэхээр яг үүнтэй холбоотой тодорхой нэг заалтыг энэ төрөөс баримтлах мөнгөний бодлогод тусгаж өгөөд үүнийгээ бас төсөвтэй уялдуулбал бид одоо нөгөө импортыг ингээд хэт их шүтсэн импорт өөрөө төлбөрийн тэнцэл ингэж алдагдалтай гараад байх нэг хаалга нь бол хаагдах бололцоо бүрдэнэ. Тийм учраас энэ дээр би бас энэ заалтаа бараг төрөөс баримтлах мөнгөний бодлогодоо тусгаад өгвөл одоо бид нараас энэ төсөв дээр гишүүд ч яриад байна бүгд яриад байна. Тэр экспортод чиглэсэн бүтээгдэхүүн үйлдвэрлэх тэр чиглэл рүү энэ төсвийн хөрөнгө оруулалтыг хийгээч гээд бид нар бол бас тийшээ мөнгө тусгах тухай төсөв дээр өөрчлөлт оруулах талаар ингээд яриад байна л даа. 21*100 хөтөлбөрийн хүрээнд ч гэдэг юм уу экспортод чиглэсэн бүтээгдэхүүн үйлдвэрлэх үйлдвэрүүдийг дэмжсэн хөрөнгө оруулалтыг энэ төсөв дээр тусгая гэхээр энэ маань өөрөө төрөөс баримтлах мөнгөний бодлого дээрээ бас энэ нэг схем санхүүжүүлэх схемийг тодорхой болгоё гэдэг энэ өгүүлбэр чинь их чухал байна. 

Тэгэхээр энэ заалтуудыг бас оруулж өгөөд явбал энэ нөгөө төсөв мөнгөний бодлогын уялдаа холбоо эргээд бид нарын авсан амлалтуудаас биелэх бололцоо бүрдэх юм болов уу гэдгийг нэгт хэлэхийг хүсэж байна. Сүүлийн нэг санаа нь юу юм бэ гэхээр бид нар зээлийн хүүг бууруулах стратегийг хэрэгжүүлнэ гэсэн заалтыг 2019 оныход та бүхэн оруулж орж ирж байна л даа. Түүний тулд арга хэмжээ авах нь мэдээж журам дүрмээс гадна хадгаламжийн хүү манай Монгол улсад өнөөдөр хамгийн өндөр байгаа шүү дээ. Инфляцтай холбоод ингээд үзэхэд өнөөдөр Япон гэхэд инфляц нь 1,3 хувь байхад хадгаламжийн хүү 0,30 байдаг. Герман 2 хувьтай байхад бас л хадгаламжийн хүү 0,30, Солонгосыг аваад үзэхэд 0,40 байхад 2 хувьтай гээд ийм байгаад байхад манайх болохоор инфляц 6 хувьтай байхад хадгаламжийн хүү 12,30 хувьтай ингээд байгаад байна. 

Тэгэхээр үүн дээр бас нэг арга хэмжээ авах талаар тусгавал ямар вэ гэсэн санаа байна үүнийг нэг бодолцооч. Санхүүгийн зохицуулах хороо одоо нээрээ ажлаа хиймээр байна л даа. Бид нар хэдийгээр муу хэлүүлээд байдаг арилжааны банк нь өнөөдөр 18 хүү зээлийн хүү тодорхой хэмжээгээр буураад байхад хадгаламж зээлийн хоршоо банк нь болохоор 33 хувь банк бус санхүүгийн байгууллага 39 хувь ломбард 48 хувийн хүүтэй байж байна. Жилийн дунджийг үзэхэд 34 хувь. Юу ч өөрчлөгдсөнгүй 2018 онд Санхүүгийн зохицуулах хороо та нар тэгэхээр ажлаа хиймээр байна болохгүй бол юмнуудаа зохицуулаач. Энэ Эдийн засгийн байнгын хорооны дарга уг нь ажлын хэсэг гаргаад тэнд ажилласан шүү дээ үүн дээр нээрээ тодорхой арга хэмжээ авахгүй бол нэг саяын Төрөөс баримтлах мөнгөний бодлого дээр ч гэсэн санхүүгийн зах зээлийг тогтвортой болгож хөгжүүлнэ гэсэн хэр нь наад захын ийм юм чинь явахгүй байна шүү дээ. Тэгэхээр үүн дээр энэ 2019 онд тодорхой үүрэг даалгавар өгье. 

Д.Дамба-Очир: Б.Баттөмөр гишүүн үгээ хэлье. 

Б.Баттөмөр: Мөнгөний бодлого бол санхүүгийн тогтвортой байдлыг хангах их хүчтэй ийм хэрэгсэл л дээ. Тэгээд өнөөдөр ингээд мөнгөний бодлого ярьж байгаа төсвийн бодлоготойгоор дээрээс нь энэ хөрөнгийн захын бодлогууд бол хамт уялдаж ингэж явах ёстой юм байгаа юм тэгээд. Мөнгөний бодлого гэхээр Монголбанкны л одоо үүрэг ингэж л хүмүүс ойлгоод байгаа юм. Яах вэ бодлогын хүүгээ нааш цааш нь болгоод тэгээд яваад байвал яваад л байх л даа. Гэхдээ эцсийн үр дүн одоо төсөвтэйгөө уялдаж одоо төрийн бодлогуудтай уялдаж явж байж энэ мөнгөний бодлого үр дүнгээ өгөх ийм учиртай гэж ингэж ойлгодог. Өнөөдөр Монголд зээлийн хүү дундаас доош орлоготой өөрөөр хэлбэл ядуу орнуудаас 5 хувь, ази номхон далайн орнуудаас 10 хувь өндөр байгаа юм. Тэгээд энэ өнгөрсөн 28 жилийн хугацаанд ардчилал зах зээлийн нийгэмд шилжсэн 28 жилийн хугацаанд энэ банкны салбарт төрийн зохицуулалт төрийн бодлого гэдэг юм бол байдаггүй бүгдийг нь урсгалаар хаясан. Өөрөөр хэлбэл нөгөө шугуйн дүрэм гэж байж шугуйн дүрэм гэдэг нь бол юу гэхээр чадалтай нь чадалгүйгээ барьж иддэг маш их олон банк байгуулагдаад өнөөдөр шигшигдэж яваад 12 банк үлдсэн байгаа. 

Тэгээд яг одоо ингээд тооцоод үзэхээр банкны тэр байгуулсан улсуудаас буруу байхгүй байгаа юм. Төрийн бодлого бол байхгүй байсантай л холбоотой гэж. Бие биеэсээ уралдаж хадгаламжийн хүүг өндөр хүүтэй авсан. Хамгийн гол асуудал үүнээс болоод зээлийн хүү бүрдүүлж байгаа санхүүжилтийн гол хэсэг болсон энэ хадгаламжийн хүү бол их өндөр байгаатай холбоотой. Ийм л байна. Нийт хадгаламжийн ихэнх хувь нь цөөхөн хэдэн хамаардаг. Банкандаа их онцгой эрхтэй. Долларжилтыг гаргаж хийж байгаа ийм л үзэгдэл Монголд бол явж байгаа нь бол нууц биш юм. Үүнийг одоо бид хэлэх зүйтэй гэж ингэж үзэж байна. Зээлийн хүү бууруулах стратегийг баталж өгсөн баталсан санхүүгийн тогтвортой байдлын зөвлөлөөс баталсан юм байна лээ. Одоо ажлын төлөвлөгөө гарах ёстой. Энэ ажлын төлөвлөгөөг бол бид нар бас сонирхож байна. Юу хийх ёстой юм бэ, яах ёстой юм бэ? Үүнийг Эдийн засгийн байнгын хороон дээр энэ ажлын төлөвлөгөөг нь авч үзэх нь зүйтэй гэсэн ийм саналтай байна. 

Өөрийн хөрөнгийг нэмэх асуудал маш чухал. Олон улсын валютын сантай тохирсон бас нэг асуудлуудын нэг. Банкийг дахин санхүүжүүлэх хууль үйлчилж эхэлсэн. Энэ хууль маань одоо үүний үр дүн өөрөөр хэлбэл өөрийн хөрөнгөө нэмж чадахгүй банкнуудад бол дахин санхүүжилтийг хийхээс өөр арга байхгүй гэсэн ийм санааг би хэлэх гэж байгаа юм. Тэгээд чанаргүй активын стратегийн баримт бичгүүдийг боловсруулсан байгаа. Үүний тэр үйлчлэх хүрээ үр ашгийг нэмэгдүүлэх чиглэлд та бүгд бас сайн ажиллах шаардлагатай хууль гарах ёстой гэсэн тийм ойлголттой байгаа. Зээлийн хүү гэдэг бол эдийн засгийн халууны шил. Өнөөдөр одоо ийм өндөр байгаа зээлийн хүү бол юу гэхээр манай эдийн засаг бол маш өндөр халуунтай байна гэсэн үг. Энэ бол сүүлийн үед буурч байгаа гэдэг нь халууны хэмжээ нь бол буурч байгаа гэж ингэж ойлгох ёстой юм байгаа юм. 

Энэ мөнгөний бодлогын хэрэгжилт зээлийн хүү буурахад банкны бус салбарын ялангуяа энэ санхүүгийн зах зээлийн нэг бүрэлдэхүүн хэсэг болох хөрөнгийн зах зээлийн хөгжил маш их чухал. Одоо өнөөдөр нийт эдийн засгийн хэдэн хувь нь ч юм бэ дээ 2, 3 хувь энэ хөрөнгийн зах зээлд ажилладаг юм уу үгүй юм уу? Яг ийм эдийн засгийн бүтэцтэй байж байгаа бид нар бол цаашдаа энэ мөнгөний бодлогоо хэчнээн зөв явуулаад эдийн засаг сэргэхгүй гэдэг нь ойлгомжтой. Ийм учраас манай Эдийн засгийн байнгын хороон дээр энэ салбарын шинэчлэлийг одоо хийх энэ салбарт юу хэрэгтэй байгаа юм яах юм энэ юмыг маш тодорхой болгохгүй бол хэчнээн зөв төсвийн бодлого, хэчнээн зөв мөнгөний бодлого байгаад ямар ч нэмэр байхгүй. Энэ хөрөнгийн зах зээл гэдэг чинь бодит эдийн засгийн тусгал гэж ингэж үздэг. Ийм учраас манай эдийн засаг ямар байж байгаа нь бол энэ хөрөнгийн захын байдлын хөгжлөөс бол харагдаж болохоор байгаа. 

Долларжилт дээр анхаарахгүй бол болохгүй. Өнөөдөр долларжилт Монгол төгрөгөөр хийгдэх төлбөр Монгол төгрөгөөр байрших ёстой хадгаламж доллар болоод байгаа нь нууц биш. Дараагийн асуудал энэ мөнгөний урсгал. Монгол улс л гэж байдаг юм бол Монгол улсаас гаралтай энэ бараа бүтээгдэхүүний доллар хэд бүтээгдэхүүний үнэ хэд нь Монголд орж ирж Монголд эргэлдэж байна. Монголд орж ирээд тэр дахин хуваарилалтуудыг нь хийдэг ийм эрх зүйн орчныг энэ Валютын зохицуулалтын хуулиараа шийдэж өгөх ийм шаардлага бол үүсэж байна гэдгийг хэлэхийг хүсэж байна. Тэр алт дээр монополь тогтоох чиглэлээр сая Б.Жавхлан гишүүний саналтай бол нэг байна. 


Д.Дамба-Очир: Ж.Ганбаатар гишүүн үгээ хэлье. 

Ж.Ганбаатар: Би бас түрүүн нөгөө шинэ дэгийг харсан. Тэгээд шинэ дэгээр 1 минут дээр нэмэх 1 минут дээр 2 минут тодруулах эрхтэй болсон. Тийм үү яагаад инээгээд байгаа юм бэ, тэгээд дэгээ яагаад барихгүй байна вэ? Үгүй ээ үгүй хэл гэж байна. Та бас дэгийн дагуу хурлаа удирдах ёстой шүү. Гишүүд бас мэдэхгүй байх шиг байна 1 минут дээр нэмэх 1 минут. Импортыг хамгийн сайн орлож байгаа импортыг нөхөж байгаа салбар бол жижиг дундын салбар байгаа. Дарга нар ер нь бас яг амьдралтайгаа харьцаж амьдрал дундаа орж дэлгүүр хоршоогоор үйлчлүүлж одоо миний мэддэг 2 салбар байгаа. Барилгын салбар, хүнсний салбар. Өдрөөс өдөрт импорт багасаж байгаа. Ялангуяа барилгын салбар бол нэлээн сайн ажиллаж байгаа. Би бас байнга үгэндээ хэлж байгаа. Одоо гадна арматур цементээс авхуулаад дотор заслын бүтээгдэхүүнүүд бүгдээрээ дотоодод үйлдвэрлэдэг болсон. Энэ бол жижиг дундын салбарт 2007 онд хууль гараад үүний үр дүн гэж би бол харж байгаа. 

Дотооддоо ямар ч худалдан авалт хийдэггүй гадаадад очоод шопинг хийдэг. Тэгээд л нэг замаас нэг зам руу явдаг хүмүүс бол мэдэхгүй л дээ. Одоо хүнсний дэлгүүрүүдэд зарагдаж байгаа бүтээгдэхүүн гэж харагдахад бол бараг 70, 80 хувь Монголд үйлдвэрлэж байгаа бүтээгдэхүүн болсон. Ялангуяа шингэн хүнсний салбарт бол бараг импортолж байгаа зүйл бараг тэг байгаа байх. Та бүхэн санаж байгаа бол саяхан бид нар сүүгээ хүртэл Улаан-Үдээс импортолдог, уух усаа хүртэл импортолдог байсан. Тэгэхээр бид бүх буруугаа тэгээд нэг хэдэн жижиг, жижиг л хүмүүс олгохоор тэр хүмүүсийг шүүмжлэхэд амар. Нөгөө нэг лобби байхгүй. Монголбанкны Ерөнхийлөгчийг очоод ингээд лоббидно гэдэг лобби байхгүй. Би хөөцөлдөнө би ярина. Та намайг Байнгын хорооны даргатай нийлээд загнаж болно би загнуулахгүй шүү дээ. Би та бүхнээс томилогдоогүй. Тийм юм бол байхгүй шүү гэдгийг хэлье. 

Энэ ажлын хэсгийн ахлагчаар нь уг нь өрсөлдье гэж бодсон тэгсэн Байнгын хорооны дарга хүн томилсон гэх шиг боллоо за яах вэ. Дараа жил л өрсөлдье тэгвэл. Уг нь одоо энэ ажлын хэсгийг ахлаад юмыг бас хараад явбал зүгээр юм уу л гэж бодсон юм л даа. Ер нь бол би түрүүн Д.Эрдэнэбат гишүүний хэлсэн эдийн засгийн өсөлт ард иргэдийн амьдралд нөлөөлөхгүй байгаа үүний буруу нь хэн юм бэ хэн буруутай юм бэ үүн дээр. Яагаад эдийн засгийн өсөлт жил дараалж өсөөд байхад ард иргэдийн амьдралд нөлөөлөөгүй юм бэ? Яг нөлөөлсөн үү нөлөөлөөгүй юу гэдгийг хэн гаргасан юм бэ, ер нь бол нөлөөлөөгүй гэдэг нь бол харагдаж л байгаа л даа. Энэ дээр хэн буруутай юм бэ? Тэгээд би бас үгнийхээ түрүүнд хэлсэн та хариулахгүй л байна лээ. Засагтайгаа яагаад хамтарч ажиллаж болохгүй байгаа юм бэ? Яагаад Засаг орж ирэхгүй байгаа юм бэ Сангийн яам Сангийн сайд хаачсан юм бэ? 
Тэр хүн яагаад мөнгөний бодлоготой энэ Монголбанктайгаа хамтран ажиллаж болохгүй байгаа юм бэ? Огт хариулахгүй ингээд байвал яах юм бэ гээд над руу заагаад суугаад байх юм. Би яах юм бэ би одоо таны хувийн би ч энэ асуудалд л санаа зовоод л ярьж байна шүү дээ. Би огт хувийн юмаа яриагүй огт явцуу хүрээнд юм яриагүй байна. Тэгээд үг сонсох дургүй. Одоо яах вэ тэгээд яг 20 жилийн өмнөх юмаа ярьж байгаа гэдгийг бол бүгдээрээ мэдэж байгаа. Том, том онол ярьж байгаа экспортыг яаж дэмжих вэ, импортыг яаж бууруулах вэ гэдгийг би өнөөдөр сонсоогүй шүү дээ. Ард түмэн ч гэсэн өнөөдөр сонсоогүй байх. Тэгээд л түүнийгээ яриастай. Бодитой юм харах хэрэгтэй байна. Жижиг зүйл рүү хар даа энгийн зүйл рүү анхаарал хандуулах ёстой энгийн. Гаднын гэрээ контрактыг аваад үзэхэд маш энгийн байдаг. Одоо Японы юм уу АНУ-ын тэр хөгжлийн гол үндэс нь бол их энгийн зүйлүүд байгаа шүү дээ маш энгийн. Манайхан тэгээд ямар шат ... /минут дуусав/


Д.Дамба-Очир: Ж.Ганбаатар гишүүний ярьж байгаа Сангийн яамыг оруулж ирэх ёстой гэдэг бол зөв байгаа юм шүү уг нь. Сангийн яам орж ирэх хэрэгтэй Санхүүгийн зохицуулах хороо Монголбанк гурвуулаа байж байх ёстой юм байгаа юм. Төрөөс мөнгөний бодлогын талаар баримтлах үндсэн чиглэлийг бол батлах гэж байгаа учраас. Дараагийн удаа бол анхны хэлэлцүүлэг энэ тэр явахад ажлын хэсгийнхэн анхаараарай Монголбанкнаас гадна Санхүүгийн зохицуулах хорооны дарга нь Сангийн сайд энэ тэр нь бол байлцах ёстой шүү байхгүй бол би хойшлуулна шүү гэж анхааруулж хэлэх гэж байна. Хэлэлцэх эсэхийг нь шийдээд явъя. Тэгээд ажлын хэсэг гарна. Ингээд ажлын хэсэг дээрээ бол бүгдээрээ сая гишүүдийн гаргаж байгаа саналуудыг бол бас суулгаад тусгаад явах нь зүйтэй байх гэж бодож байна. Ингээд санал хураалт явуулъя. Монгол Улсын Их Хурлын дэгийн тухай хуулийн 18.3-т заасны дагуу Төрөөс мөнгөний бодлогын талаар 2019 онд баримтлах үндсэн чиглэл батлах тухай Улсын Их Хурлын тогтоолын төслийн үзэл баримтлалыг дэмжиж нэгдсэн хуралдаанд оруулж хэлэлцүүлэх нь зүйтэй гэдгээр санал хураалт явуулъя. Санал хураалт. 90,9 хувиар уг асуудал дэмжигдэж байна. Уг асуудал дэмжигдэж байгаа учраас ажлын хэсгийг байгуулна. Ажлын хэсгийн ахлагчаар бол Б.Баттөмөр гишүүнийг томилж байна. Өөр санал байхгүй бол Б.Баттөмөр гишүүнийг томилж байна. Чуулганы нэгдсэн хуралдаанд бол Б.Баттөмөр гишүүн Байнгын хорооны санал, дүгнэлтийг танилцуулна. Дараагийн асуудалдаа оръё. Жижиг, дунд үйлдвэрийг чинь одоо ярих гэж байна. Жижиг юмнуудыг тийм. 


Хоёр. Хоёр дахь асуудал. Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл, хамт өргөн мэдүүлсэн хуулийн төслүүдийн анхны хэлэлцүүлэгт бэлтгэсэн талаарх ажлын хэсгийн танилцуулгыг сонсоно. Улсын Их Хурлын гишүүн М.Оюунчимэг гишүүнийг урьж байна. М.Оюунчимэг гишүүн. Тийм уншаад явъя. 

М.Оюунчимэг: Байнгын хорооны дарга, эрхэм гишүүд ээ, 


Улсын Их Хурлын гишүүн Ж.Ганбаатар нарын гишүүдээс өргөн мэдүүлсэн жижиг, дунд үйлдвэр үйлчилгээг дэмжих тухай хуулийн шинэчилсэн найруулгын төсөл түүнтэй хамт өргөн мэдүүлсэн хууль тогтоолын төслүүдийг хэлэлцүүлэгт бэлтгэх Байнгын хорооны санал, дүгнэлтийн төслийг боловсруулах ажлын хэсгийг Эдийн засгийн байнгын хорооны 2018 оны 5 дугаар сарын 16-ны өдрийн 14 дүгээр тогтоолоор байгуулсан бөгөөд тус ажлын хэсгийг Улсын Их Хурлын гишүүн Я.Содбаатар ахалж Улсын Их Хурлын гишүүн Т.Аюурсайхан, Х.Болорчулуун, Ц.Гарамжав, М.Оюунчимэг, С.Чинзориг, Д.Эрдэнэбат, Б.Жавхлан нарын гишүүд орж ажиллалаа. Ажлын хэсэг 4 удаа хуралдаж төсөл дээр дараах байдлаар ажилласан. Үүнд: 


1.Хуулийн төслийн талаар төсөл санаачлагч болон Монгол Үндэсний Худалдаа аж үйлдвэрийн танхим, Баялаг бүтээгчдийг дэмжих холбоо зэрэг төрийн бус байгууллага МҮОНТ-тэй хамтран өргөн хүрээтэй хэлэлцүүлэг 4 удаа хийж баялаг бүтээгчид жижиг, дунд үйлдвэр эрхлэгчдийн санаа бодлыг сонсож хуулийн төслийн талаар мэдээлэл өглөө. 

2.Хуулийн төслийн талаар МҮХАҮТ, Монголын баялаг бүтээгчдийг дэмжих  холбоо, Монголын хараагүй иргэдийн нийгэмлэгээс саналаа ирүүлсэн бөгөөд боломжтой саналуудыг төсөлд тусгасан. Түүнчлэн хуулийн төслийн хэлэлцэх эсэх асуудлыг шийдвэрлэх явцад Улсын Их Хурлын гишүүдийн хэлсэн үг ажлын хэсгийн гишүүдийн саналын дагуу томьёолол бэлтгэж ажлын хэсгийн хуралдаанаар хэлэлцүүлж санал хураан шийдвэрлэсэн. 

3.Жижиг, дунд үйлдвэр эрхлэгчийг бүртгэлээс хасах, жижиг, дунд үйлдвэрийг хөгжүүлэх сангаас зээл зээлийн татаас олгоход баримтлах хязгаарлалт жижиг, дунд үйлдвэрийн асуудал хариуцсан агентлагийг сонгуулийн циклээс үл шалтгаалан тогтвортой ажиллуулахтай холбогдсон зэрэг зохицуулалт бүхий зарчмын 20, найруулгын 2, хамт өргөн мэдүүлсэн хууль тогтоолын төслүүдийн талаарх 17 саналын томьёоллыг бэлтгэж санал хураалгахаар танилцуулж байна. Хуулийн төслийн нэрийг одоо хүчин төгөлдөр үйлчилж байгаа хуулийн нэрээр буюу Жижиг, дунд үйлдвэрийн тухай гэж өөрчлөх санал оруулж байна. Хэдийгээр хуулийн төслийн нэрийг өөрчилж байгаа боловч уг хуулийн үйлчлэлд үйлчилгээний чиглэлээр үйл ажиллагаа явуулж байгаа аж ахуйн нэгжүүд хамаарах юм. 

4.Жижиг, дунд үйлдвэр үйлчилгээг дэмжих тухай хуулийн төсөл түүнтэй хамт өргөн мэдүүлсэн тогтоолын төслүүдийн хувьд Төсвийн байнгын хороо Засгийн газрын тусгай сангийн тухай хуульд нэмэлт, өөрчлөлт оруулах тухай, Аж ахуйн нэгжийг орлогын албан татварын тухай хуульд нэмэлт, өөрчлөлт оруулах тухай, Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслүүдийг, Нийгмийн бодлого, боловсрол, соёл, шинжлэх ухааны байнгын хороо Хөдөлмөр эрхлэлтийг дэмжих тухай хуульд өөрчлөлт оруулах тухай, Мэргэжлийн боловсрол сургалтын тухай хуульд нэмэлт оруулах тухай хуулийн төслүүдийг, Төрийн байгуулалтын байнгын хороо тогтоолын хавсралтад нэмэлт оруулах тухай Улсын Их Хурлын тогтоолын төслийг тус тус хэлэлцэж санал, дүгнэлтээ зарчмын зөрүүтэй саналын томьёоллын хамт ирүүлсэн болно. 

Төсвийн байнгын хорооны хуралдаанаар дэмжигдсэн жижиг, дунд үйлдвэр эрхлэгчийн 2,5 тэрбум төгрөг хүртэл татвар ноогдох жилийн орлогод 1 хувийн албан татвар ноогдуулах зарчмын зөрүүтэй саналын дагуу аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төсөлд холбогдох өөрчлөлтүүдийг оруулахаар зарчмын болон найруулгын саналуудыг ажлын хэсгээс оруулж байгаа болно. Хууль тогтоолын төслүүдийн талаарх ажлын хэсгийн саналын томьёоллыг та бүхэнд тараасан байгаа.

Эрхэм гишүүд ээ, Жижиг, дунд үйлдвэр үйлчилгээг дэмжих тухай хуулийн төсөл түүнтэй хамт өргөн мэдүүлсэн Засгийн газрын тусгай сангийн тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд нэмэлт, өөрчлөлт оруулах тухай, Хөдөлмөр эрхлэлтийг дэмжих тухай хуульд өөрчлөлт оруулах тухай, Мэргэжлийн боловсрол сургалтын тухай хуульд нэмэлт оруулах тухай, Зөрчлийн тухай хуульд нэмэлт, өөрчлөлт оруулах тухай, Тогтоолын хавсралтад нэмэлт оруулах тухай, Жижиг, дунд үйлдвэрлэл үйлчилгээг дэмжих тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төслийн талаарх саналын томьёоллоор санал хураан шийдвэрлэж өгнө үү. Анхаарал тавьсанд баярлалаа. 

Д.Дамба-Очир: М.Оюунчимэг гишүүнд баярлалаа. Сайдыг нь дуудаарай Б.Батзориг сайдыг дууд, ороод ир гэж хэл. Ажлын хэсгийг танилцуулъя. Эрдэнэсайхан Хүнс, хөдөө аж ахуй, хөнгөн үйлдвэрийн яамны жижиг, дунд үйлдвэрийн яамны Жижиг, дунд үйлдвэрийн хоршооны бодлогын хэрэгжилтийг зохицуулах газрын дарга, Батбаяр Зээлийн батлан даалтын сангийн газрын захирал, Амаржаргал Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэрийг хөгжүүлэх сангийн дэд захирал, Тэлмүүн Сангийн яамны Төсвийн орлогын хэлтсийн дарга, Анар Сангийн яамны хэлтсийн дарга, Гантөмөр Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэрийг хөгжүүлэх сангийн санхүүгийн албаны дарга, Энхмэнд Улсын Их Хурлын гишүүний зөвлөх, Сарандаваа Танхимын орлогч дарга, Долгормаа танхимын мэргэжилтэн эдгээр хүмүүс оролцож байна. Хэлэлцэж байгаа асуудалтай холбогдуулж асуулт асуух гишүүд нэрсээ өгье. Ихэнх нь ажлын хэсгийн гишүүд байна уу? Д.Эрдэнэбат гишүүн нэрийг маань оруулаарай гээд байна лээ. Д.Эрдэнэбат гишүүнийг оруулаарай. Ингээд тасалъя. С.Чинзориг гишүүн асуултаа тавиад явъя. Засгийн газрын гишүүн чинь асуулт тавьдаггүй л гэж байгаа юм даа за тавья даа. 

С.Чинзориг: Үгүй ээ ганц боломж байна энэ чинь нөгөө Засгийн газрын өргөн барьсан хууль биш гишүүдийн өргөн барьсан хууль учраас бол ганц асуух боломж энд л байгаа юм. 2, 3 юм байгаа юм. Яах вэ бид одоо олон жил энэ жижиг, дунд үйлдвэр гэж асуудал ярьж байгаа юм. Үр дүн бол багатай байх. Зарчмын бодлогын 2, 3 юм байна. 1 дэх асуудал нь өргөдөл бичсэн хүн зээл хүссэн хүн болгонд одоо бид нар зээл олгох ийм бодлого явуулах юм уу эсхүл одоо бүс нутгаараа орон нутгаараа хөгжүүлэх бодлогынхоо үйлдвэрийнхээ бодлогыг гаргачхаад энэ бодлогыг энэ төслийг хэрэгжүүлэх түүний шаардлагыг хангасан төсөлд л зээл авна энэ бодлогоо өөрчлөхгүй юм уу энэ талаар одоо ямар өөрчлөлт орж байгаа юм бэ гэж нэг асуудал байгаа юм. Тэгэхгүй бол одоо бид ерөөсөө тэр бодлого байхгүй давхардсан ч хамаагүй ерөөсөө л төсөл бичсэн зээл хүссэн хүн болгонд л зээл өгөх гээд ингээд хөөцөлдөөд байгаа юм. 


Тэгэхээр энэ үйлдвэрийг хөгжүүлэх бүс нутгийн бүсчилсэн хөгжлийн үзэл бодолд энэ юмнууд хэр яаж уялдаж байгаа вэ гэсэн нэг ийм асуудал. 2 дахь асуудал одоо гишүүдийн дунд сүүлийн 2 жилийн үйл ажиллагаанаас харахад бол манай жижиг дунд үйлдвэрийн сангийн асуудал гишүүдийн дунд үндсэндээ бол нэр хүндээ алдсан. Одоо гишүүд бол жижиг дунд үйлдвэр гэхээс нэг хэсэг нь манай Ж.Ганбаатар гишүүнээс бусдад нь бол үнэ хүндгүй болоод байгаа юм байна лээ. Яагаад вэ гэлээ жижиг дунд үйлдвэрт мөнгө хэрэгтэй гэж хэлж байгаад бүлэг дээр ярьж байгаад төсөв байна баахан Байнгын хороон дээр ярьж байгаад баахан төсөв мөнгө тавиулдаг. Тэгээд эргээд тэр нь орон нутагтаа очдоггүй. Банкаар дамждаггүй. Жижиг дунд үйлдвэрийн сангийн нэг хэдэн хүн эндээ шалгаруулаад тэгээд бантан хутгаад одоо болдог дуусдаг. Үүнээс чинь болоод энэ жил энэ жижиг дунд үйлдвэрийн сангийн асуудал гишүүдийн маш их дургүйг бол хүргэсэн. Одоо төсөв хэлэлцэж байна төсөв дээр жижиг дунд үйлдвэр дээр мөнгө тавья гэдэг гишүүн бараг л байхгүй таарахаа больсон байна лээ. Энэ алдааг одоо яаж засах гэж байна вэ, М.Оюунчимэг гишүүн ээ. Энэ яам дээр сан дээр энэ төсөл сонгон шалгаруулалтыг болиулах хэрэгтэй байна. Банкаар дамжуулдаг байх хэрэгтэй байна. Ийм замбараагүй байдалтайгаар бид нар дахиж мөнгө хуваарилмааргүй байгаа юм. 

Тэгэхээр үүнийг одоо энэ хуулиараа засаж чадаж байгаа юм уу үгүй юм уу? Шулуухан хэлэх юм бол энэ жижиг дунд үйлдвэрийн сангийнхан бас магадгүй бас 5, 3 төгрөг авдаг юм шиг байна лээ шүү бүр тийм тодорхой жишээ хүртэл манай Өвөрхангай аймаг хэлсэн шүү. Төсөл нь батлагдсан дэмжигдсэн гишүүд нь ярьж байгаад шахаж байгаад яг мөнгийг нь гаргах болохоор мөнгийг нь гаргаж өгдөггүй. Тэгэхээр мөнгөө гаргуулж авахын тулд бас одоо хоосон байгаагүй гэсэн юм ярьж байгаа ийм хүн ч гэсэн байгаа. Тэгэхээр Ж.Ганбаатар гишүүн та битгий үүнийг өмөөр. Энэ банкны яамны улсууд нь тэр сангийн улсууд нь хариулаг. Ийм байдал руу би танаас асуугаагүй байна. Одоо таны төсөл санаачлагчийн чинь үүрэг роль дууссан. Ажлын хэсгийн ахлагчаас асууна. Одоо та бол төсөл санаачлагч бол хариулах эрхгүй. Ажлын хэсэг хариулна гэж. 

3 дахь асуудал ерөөсөө жижиг дунд үйлдвэр гэдэг чинь бол энэ ганцхан Хүнс, хөдөө аж ахуйн яамны эрхийн асуудал биш. Ер нь бол энэ жижиг, дунд үйлдвэртэй холбоотой асуудлыг 2 ялгамаар байгаа юм. Аль нь тэр хөнгөн үйлдвэрийнхээ салбартаа томоохон үйлдвэр гээд ингээд тэр Хүнс, хөдөө аж ахуйн яамны эрхийн асуудлын хүрээнд байх юм, аль нь жижиг, дунд үйлдвэрийн асуудал гээд хөдөлмөр эрхлэлтийн бодлого шүү жижиг дунд үйлдвэрийн бодлого чинь. Тэгэхээр Хөдөлмөрийн сайдын эрхлэх асуудлын хүрээнд нэг хэсэг нь байх ёстой. 100 хувь Хүнс, хөдөө аж ахуйн сайдын багцад энэ асуудал байна гэдэг бол тун буруу. Олон оронд энэ жижиг, дунд үйлдвэрийн асуудал чинь Хөдөлмөрийн яамдаа байдаг. Энэ одоо бодлого руугаа оруулмаар байгаа юм. Ийм чиглэлийн бас санал санаачилга ажлын хэсэг дээр яригдсан уу үгүй юу? Ийм 3 бодлогын алдааг бид нар засаж байгаа юм уу? Энэ гурвыг засаж чадахгүй бол цаашдаа энэ хууль гараад ч үр дүнгүй болно гэсэн ийм бодолтой байна. Тийм учраас төсөл санаачлагч Ж.Ганбаатар даргаас биш ажлын хэсгээс асууж байна. Ж.Ганбаатар дарга та бол төсөл санаачлагчийнхаа ... /минут дуусав/


Д.Дамба-Очир: 3 номер хариулаад явъя. Байж байгаарай би өөрөө хурлаа мэдэж байна хэнээр үг хэлүүлэхээ. 3 номер асуултад хариулъя тэгээд дараа нь тодруулах юм байвал гишүүд хариулаад явна. Ажлын хэсэг. 

Я.Эрдэнэсайхан: Бүсчлэн хөгжүүлэх тал дээр хуулийн төсөл дээр 4.1.1 дээр кластер гэдэг нэр томьёог томьёолсон байгаа. Энэ нь олон улсад хүлээн зөвшөөрөгдсөн нэр томьёо байгаа. Ингээд бүсчлэн хөгжүүлэхийг 18.1, 2, 3 дээр орон нутгийн өөр удирдах байгууллага буюу орон нутгийн иргэдийн Төлөөлөгчдийн Хурал бол иргэдийн Төлөөлөгчдийнхөө жилийн төсөв дээрээ тодорхой хөрөнгө тусгаад үүнийг нь Засаг дарга нь захиран зарцуулах хяналт тавих эрх нь байгаа. 18.3 дээр Засаг дарга бол жижиг дунд үйлдвэрийг кластерээр хөгжүүлэх тухай саналаа боловсруулж дээд шатны албан тушаалтанд бас хүргүүлнэ. Үүнийг нь Засгийн газраас аль, аль аймаг аль бүсэд ямар жижиг дунд үйлдвэрийг хөгжүүлэх вэ гэдэг бодлогоо тодорхойлоод тэр кластерт хамрагдаж байгаа бүс нутагт байгаа жижиг дунд үйлдвэрлэлийг бол зээлийн болон бусад бодлогоор бол тэргүүн эгнээнд дэмжинэ гэсэн хуулийн зохицуулалтыг оруулж өгсөн байгаа. 

2 дугаарт нь бол 2 дугаар асуулт банкаар өнөөдрийн байдлаар олгосон зээлийн 74 хувь нь банкаар дамжуулж олгосон 26 хувийг нь бол жижиг дунд үйлдвэрийг хөгжүүлэх сангаар дамжуулж олгосон байгаа. Зээлийн эргэн төлөлт бол банкаар болон сангаар бол ижилхэн 92,5 хувьтай байгаа. Хуулийн 11.7 дээр бичил жижиг үйлдвэр эрхлэгч буюу 500 саяас доош жилийн борлуулалтын орлоготой аж ахуйн нэгжийн зээлийг бол сангаас шууд олгоно. Үүнээс дээших дунд үйлдвэр эрхлэгчид олгох зээлийг бол банкаар олгоно гэсэн ийм алтернатив хувилбарыг бол оруулж өгсөн байгаа. 

Д.Дамба-Очир: Ж.Ганбаатар гишүүн 1 юмыг тодруулаад яая даа 1 минут. 

Ж.Ганбаатар: Баярлалаа. Хэн С.Чинзориг сайдад их баярлалаа. Та бас өнөөдрийн энэ мөрдөгдөж байгаа хуулийн алдаатай зүйлүүдийг маш сайн олж харж шинэ хуульд энэ талаар тусгасан уу гэж асуулаа. Тэгэхээр би шууд хариулаад явъя. Агентлаг байгуулагдана гэж хуульд туссан байгаа. Агентлаг бол шууд Засгийн газрын дэргэд байгуулагдана гэж ойлгож бол болно. Тэгэхээр таны санаа зовж байгаа зүйл засагдана. 2 дугаарт бол банкаар дамжуулах ёстой гэж. Тэгэхээр банкаар дамжуулна гэдэг одоо зүйл заалт бол 500 саяас дээш дунд болон жижиг дээр бол банкаар дамжуулна. Яагаад 500-аас доошихыг нь одоо сангаар дамжуулах юутай байна вэ гэхээр бичил аж ахуй эрхлэгч нар маань барьцаа хөрөнгө байхгүй тайлан баланс байхгүй. Банкны шаардаж байгаа нөхцөлийг хангаж чадахгүй байгаа учраас тэнд бол бизнес ... /минут дуусав/

Д.Дамба-Очир: Асуулт дээр л нэмдэг болсон байна лээ. М.Оюунчимэг гишүүнд 1 минут өгье М.Оюунчимэг гишүүнд. 

М.Оюунчимэг: С.Чинзориг сайдын хөндөөд байгаа асуудал бол маш зөв. Уг нь бол үүнийг маш тодорхой болгох асуудал байгаа юм. Энэ дээр та сая хэлж байна. Өнөөдөр л гэхэд 600-аад тэрбум төгрөгөө та нар нөхөж оруулж ирээч гээд Сангийн сайд нь тэгээд байгаа л даа. Тэгэхээр жижиг дунд үйлдвэрлэлийн дэмжих сангийн зарцуулалтад хяналт тавих асуудал бол их чухал байгаад байгаа юм. Одоо энэ дээр бид нар нэг өөрчлөлт оруулсан. Одоо мөрдөж байгаа хуулийн 14.5.2-т нөгөө энэ төслийг сонгон шалгаруулах журмыг жижиг дунд үйлдвэрийн асуудал эрхэлсэн сайд өөрөө батална гэсэн заалтыг бид одоо өөрчлөөд энэ хөнгөлөлттэй зээл олгох төсөл сонгон шалгаруулах журмыг Засгийн газар батална гэж оруулж ирж байгаа. Энэ юу юм бэ гэхээр нэг хүн тухайн тэр салбарын сайд өөрчлөгдөх болгонд төсөл сонгон шалгаруулах журам өөрчлөгдөөд байдаг. Одоо 12-16 оны хооронд гэхэд 4 удаа тэр сайдаа дагаж өөрчлөгдсөн юмнууд жишээлбэл гарсан байгаа учраас энэ удаад бид нэг хүнд биш энэ Засгийн газар өөрөө журмыг нь батална гэсэн заалт шинээр бас оруулж ирж байгаа гэдгийг танд хэлмээр байна. 

Нөгөө нэг зүйл нь энэ бол өөрөө ажлын байр нэмэгдүүлэх бичил нь жижиг болох жижиг нь дунд руу орох гээд бас нэг энэ жижиг дунд үйлдвэрлэлийнхээ хөгжин дэвжих бололцоог нь нээж өгье гэдэг утгаараа энэ хуулийн гол томьёоллууд тэр татвар ноогдуулах орлого хувийг ... /үг тасрав/

Д.Дамба-Очир: Би уг нь 1 минут өгөөч гэсэн юмсан. Намайг сонсохгүй байгаа юм байх даа. 

М.Оюунчимэг: Тэгэхээр энэ дээр бид нар бас өөрчлөлт оруулж байгаа гэдгийг танд хэлмээр байна. Хөдөлмөр эрхлэлтийг дэмжих сан бол өөрөө маш чухал сан. Тэгэхээр үүнийг бас бид нар зааглах хэрэгтэй. Энэ Нийгмийн хамгаалал хөдөлмөрийн сайдын багцад байдаг. Хөдөлмөр эрхлэлтийг дэмжих сан нь бол өөрөө бичил бизнес өрхийн бизнесийг дэмжих яг хөдөлмөр эрхлэлтийг дэмжих чиглэлийн ийм заалтууд байдаг учраас түүнийг бол энэ жижиг дунд үйлдвэрийнхээс бас салгаж өгөх энэ нь өөрөө тэр албан татвар ноогдуулах борлуулалтын орлого энэ тэртэй нь 2 аравны тэрбумаас доош гэж салгаж зааглаж өгье гэдэг бол ажлын хэсэг дээр нэлээд их яригдсан юм. Тэгэхээр үүн дээр бас заагласан юмнууд байгаа. Салгах юмнууд ч бас орсон байгаа гэдгийг танд хэлэхийг хүсэж байна. 

Д.Дамба-Очир: С.Чинзориг гишүүн ээ, нэг юм би зүгээр зориуд хэлмээр санагдаж байгаа юм. Би нэг юм хэлье ганц юм. Би бол хурал даргалж байгаа хүний хувьд хэлье гэж бодож байгаа юм. Би тэгээд юу гэж хэлэх гэж байна вэ гэхээр ерөөсөө жижиг дунд үйлдвэрийн тэр банкаар дамжиж байгаа зээлүүд чинь би өөрөө Дэлхийн банкийг гуйж байгаад Азийн хөгжлийн банкийг гуйж байгаад жижиг дунд үйлдвэр дээр мөнгө тавиулаад явж зээлүүд өгч байгаа. Эд нар чинь дандаа цаанаа боломжийн баталгаа гаргаж чаддаг дунд гэдэг юм уу одоо жижиг биш дунд бизнесийн хүмүүс зээл авах боломжтой. Өөрөөр хэлбэл боломжтойнууд нь аваад байгаа гэдгийг би хэлэх гээд байгаа байхгүй юу. Тийм учраас энэ дээр бол бас жаахан харж байж амьдралыг нь харж байж болохгүй бол энэ хэдэн яамны хэдэн нөхөд рүү дайраад яах вэ дээ. Та тодруулах гэж байгаа бол тодруул, С.Чинзориг гишүүнд 1 минут өгье тодруулах. 

С.Чинзориг: Миний үгэнд та тэгж яагаад чиглэл өгөөд хянаад байх юу байхгүй. Зүгээр наадах хурлаа л удирд л даа. Д.Эрдэнэбат гишүүн бол бас сайн мэдэж байгаа. Бид хоёр нэг Засагт байхдаа энэ дээр байнга ярьдаг байсан. Сүүлдээ манай хүн ойлгоод ер нь бол би бол том үйлдвэрээ барья тэр нэг өрхийн аж ахуй хувиараа хөдөлмөр эрхлэлттэй холбоотой тэр юмаа чи жижиг сайд учраас чи тэр жижиг юмаа чи ярьдаг бай гээд ингээд бид хоёр ойлголцоод жижиг дунд үйлдвэр нэг хэсгийг нь хөдөлмөр эрхлэлтийг дэмжих сан руу авахаар болоод ойлголцоод ингээд хуульд өөрчлөлт оруулахаар явж байсан юм. Харамсалтай нь тэгээд бид энэ асуудлаа бүрэн хийж чадалгүй манайх манай нам Засгаас гарсан учраас үлдсэн юм. 

Тийм учраас бол одоо Д.Эрдэнэбат сайд ч гэсэн маш сайн мэдэж байгаа. Ер нь бол энэ жижиг дунд үйлдвэрийг нэг хэсгийг нь хөдөлмөр эрхлэлтийг дэмжих сан руу шилжүүлээд тэр томоохон үйлдвэртэй холбоотой юмаа ярихгүй бол үйлдвэр ярьсан сайд маань үйлдвэр ярих биш өрхийн аж ахуй хувиараа хөдөлмөр эрхлэгчдийн асуудал яриад байгаа юмаа Ганбаа даргаа. Тэгээд та үүнийгээ бас жаахан зөв ойлгоорой. Ямар салбар ... /минут дуусав/

Д.Дамба-Очир: С.Чинзориг сайд би жижиг дунд юу хөдөлмөр эрхлэлтийнхээ санд авмаар байна энэ тэр гэж та тийм юм ярьж болохгүй. Би дахиад хэлье. Та бол тэр сайдынхаа ажлыг л хий. Та тийм учраас та боль одоо наадахаа айн. Ж.Бат-Эрдэнэ гишүүн асуултаа тавиад явъя Ж.Бат-Эрдэнэ гишүүн асуултаа тавина. 

Ж.Бат-Эрдэнэ: Ямар ч байсан, үгээ хэлье. Ямар ч байсан агентлаг бий болж байгаа юм байна тийм үү агентлаг бий болж байгаа юм байна. Энэ бол маш чухал. Гагцхүү энэ агентлаг маань яг хаана байх юм бэ ямар үйлдвэрлэл хийх юм бэ ямар яамныхаа харьяанд байх юм бэ? Одоо урд нь бол Үйлдвэр худалдааны яам дээр байсан жишээ нь би үүнийг бол арай зөв юм уу гэж бас хувилбар юм уу гэж бодож байдаг юм. Одоо бол Хөдөө аж ахуйн яам дээр очсон байж байгаа юм. Тэгээд үүн дээр бид нэг зүйлийг л тойрч яриад байгаа шүү дээ. Нийт Монгол улсын хэмжээнд жижиг дунд үйлдвэрлэлээ хэрхэн хөгжүүлэх юм бэ яаж хуваарилалт хийх юм бэ ямар аймагт нь юуг нь үйлдвэрлэх юм бэ ямар Улаанбаатар хотод нь аль бусад жижиг хотуудад ямар, ямар үйлдвэрлэлийг бий болгох юм бэ нэг том газрын зураг дээр бид нар харж байж нэг тодорхойлолтыг гаргаж өгье гэсэн шүү дээ. Магадгүй энэ үндэсний хөгжлийн газар ч байдаг юм уу ийм байдлаар дээрээс нь томоор нь харж байж тэгээд ормоор юм шиг байгаа юм. 

Сая бол ярьж байхдаа тэр аймгууд дээр очоод бас Засаг дарга нь оролцоод энэ тэр явах юм шиг байна. Үүнийг хэрэв хуваарилалтыг нь дээрээс зөв хийж өгөхгүй бол тэр аймаг дээр бол шал худлаа юм болно шүү. Зөвхөн өөрсдийнхөө аймгийнхаа хэмжээний тогоон доторх нэг 5 үйлдвэрээ л яриад дэмжээд явах байх. Тэгэхээр нийт Монгол улсын хэмжээнд яг хэрхэн яг тэр зураг юуг нь газрыг зураглалаа ер нь яг яаж харах юм бэ гэдэг дээр бас нэг жаахан тодруулга авмаар байна. 2 дугаарт энэ баялаг бүтээгчидтэй хамт нэлээн ажиллалаа гээд ярьж байх шиг байна. Эд нараас орж ирж байгаа саналууд яг ямархуу саналууд орж ирж байна вэ? Ер нь бол энэ жижиг дундын сан маань эзэн дээрээ очдоггүй гэж нэг зүйлийг л бид нар дандаа тойрч ярьж байгаа. Эзэндээ очихгүй байгаа. Орон нутагт аваачдаг байх ёстой байна. Аймаг орон нутагт очих хэрэгтэй байна. Зах хязгаар газруудад очих хэрэгтэй байна. Одоо бид нар наад зах нь энэ цай гэхэд л гаднаас орж ирсэн цайгаа уугаад л сууж байгаа шүү дээ. 


Тэгэхээр үүнийг тэр баялаг бүтээгчдэд нь очих хуваарилалтыг нь автоматаар бас хийж өгмөөр байна. Яг ийм, ийм үйлдвэрлэлийг та нар хийх хэрэгтэй байна гээд. Тэр хуваарилалтынх нь хүрээг хийж өгдөг. Ийм хэмжээний үйлдвэрлэл наана чинь байх хэрэгтэй энэ тэр гээд. Төрийн зохицуулалтыг бид нар хийх ёстой гээд байгаа шүү дээ. Төрийн зохицуулалт. Тэгэхгүй зах зээл гээд зах зээлээр нь ингээд хаяхаар наад хэдэн одоо хөл дээрээ босох гэж ядаж байгаа хүмүүс чинь явсаар байгаад тэгээд л хамраараа газар шаах гээд байна шүү дээ ер нь. Тийм болохоор төрийн зохицуулалт төрийн дэмжлэг гэдэг юм бид нар энд хэр гаргаж өгч байгаа юм бэ гэж. Тэгэхээр энэ баялаг бүтээгч нартай хэрхэн уялдаж ажиллаж байна вэ энэ тал дээр нэг тодруулга өгөөч гэж. Баярлалаа. 

Д.Дамба-Очир: 3 номер асуултад нь их тодорхой хариулаад яв даа. 

Я.Эрдэнэсайхан: Ж.Бат-Эрдэнэ гишүүний асуултад хариулъя. Улсын Их Хурлын тогтоолын хавсралтад нэмэлт, өөрчлөлт оруулах тухай тогтоолын төсөл байгаа. Энэ тогтоолын төслийн 1 дүгээр зүйл дээр Хүнс, хөдөө аж ахуй хөнгөн үйлдвэрийн сайдын эрхлэх асуудлын хүрээний Засгийн газрын хэрэгжүүлэгч агентлаг гэдэгт жижиг дунд үйлдвэрийн газар гэж оруулсан байгаа. 2 дахь асуудлын хувьд бол төрийн зохицуулалт бол одоо яах аргагүй шаардлагатай байгаа үнэхээр тийм. Тэгээд үүнийг бол зохицуулахдаа хуулийн 11.9.1 дээр бол сангийн тухайн жилийн санхүүжилтийн 80-аас доошгүй хувийг нь үйлдвэрлэлийг дэмжих зориулалтаар олгоно, 11.9.2 дээр зээлийн хүүгийн татаасын зориулалтаар олгох хөрөнгийн нийт хэмжээ нь сангийн тухайн жилийн улсын төсвийн санхүүжилтийн 20 хувиас хэтрэхгүй байна гээд ингээд нөгөө яг үйлдвэржилтээ 80-аас доошгүй хувийг нь заавал зарцуулна шүү гэсэн ийм зохицуулалтыг бол оруулж өгсөн байгаа. Өнөөдрийг хүртэлх өгсөн нийт жижиг дунд үйлдвэрийг хөгжүүлэх сангаас олгосон нийт зээлийн 87 орчим хувийг бол үйлдвэрлэлийг дэмжих зориулалтаар 13 хувийг бол худалдаа үйлчилгээний зориулалтаар бол олгосон байгаа. 

Д.Дамба-Очир: Д.Эрдэнэбат гишүүн асуултаа тавья. 

Д.Эрдэнэбат: Баярлалаа. Даргаа хурлаа жаахан замбараатай явуулъя. Зовлонтой юм бэ миний минут яваад л байна. М.Оюунчимэг гишүүн ээ, жаахан тайвшир бухимдаад юу хийх вэ. Энэ ажлын хэсэгт уг нь миний нэр байгаа юм, миний нэр байгаа юм. Бид хэд хэдэн саналыг оруулсан. Жижиг дунд үйлдвэрийн тухай асуудлаар. Энэ дээр харагдаж байгаа юм яах вэ жижиг дунд үйлдвэрийн тухай хууль гээд нэрийг нь л өөрчилж байх шиг байна. Асуудал нэрэндээ биш л дээ. Би С.Чинзориг сайдтай санал нэгддэг юм. Өрхийн бичил үйлдвэрлэл жижиг дунд үйлдвэр хоёр бол өөр юм гэж. Шал хоёр өөр юм. Үүнийг бид нар бие махаараа мэдэрсэн л байдаг байхгүй юу. Одоо жижиг дунд үйлдвэр гэдэг утгаар энэ хуулиа өөрчлөөч гэж би та бүхнээс хүссэн одоо яг энэ бичил гэдэг юмаараа л орж ирж байна. Үг сонсохгүй юм бол хоёрын хооронд би нэр зүүгээд юугаа хийх вэ энд 1 дүгээрт. 

2 дугаарт жижиг дунд үйлдвэрийн нийт хөрөнгийн хэмжээ үндсэн хөрөнгийн хэмжээ байхгүй бол цүнхтэй наймаачдын бизнес болж дуусаж байна гэж би хэлээд байсан үүнийг хүлээж авсангүй та нар. Жижиг дунд үйлдвэрлэл эрхэлж байгаа хэн боловч хуулийн этгээд хувь хүн хэн боловч үндсэн тоног төхөөрөмжгүйгээр үндсэн хөрөнгөгүйгээр үйл ажиллагаа явуулдаггүй юм. Үндсэн тоног төхөөрөмжгүй үндсэн хөрөнгөгүй улсуудын цаасан дээр бичсэн төслийг цүнх баригч нар гэж нэрлэдэг юм. Энэ чинь энэ жижиг дундын үйлдвэрлэлийн авсан зээлийг зүгээр л хүү болгон ашиглаад наймааны хэрэгсэл болгодог юм. Энэ өнөөдөр амьдрал дээр нотлогдсон зүйл учраас энэ хууль үүгээрээ үүнийг таслан зогсоох ёстой шүү гэснийг яг та нар хэвээр нь буцаагаад оруулж ирж байгаа юм. Энэ хууль чинь явахгүй 1 дэх асуудал тэр. 


2 дугаарт түрүүн Ж.Бат-Эрдэнэ гишүүн асуулаа шүү дээ. Энэ баялаг бүтээгчдийн одоо тэр нэг форум болсон өнгөрсөн жил тийм ээ эндээс хэд хэдэн санал оруулж ирсэн энэ дээр туссан үгүй нь өнөөдөр бүрхэг байгаа. Энд юу вэ гэхээр хөндлөнгийн хяналтыг байгуулах удирдах зөвлөлтэй байх тухай асуудлыг тодорхой болгооч гэсэн заалт энд их бүдэг орж ирсэн. Энэ бас явахгүй. Жижиг дундын зээлд сайдын буюу төрийн байгууллагын цохолтоор явахгүй. Заавал арилжааны банкаар дамжих ёстой тэгэхгүй бол энэ өөрөө хэн нэгэн хувийн ашиг сонирхол болж хувирна гэдгийг зохицуулаач гэсэн энэ дээр тодорхой бус орж ирсэн. Ж.Ганбаатар аа, би үгээ хэлье. Чи дараа нь үгээ хэл за юу чи. Чи хууль санаачилсан чимээгүй миний үгийг сонсоод сууж бай. Миний буруу байж болно харин тэгээд чи юм хэлээд би чиний бурууг шүүдэггүй шүү. Чи дуугүй байгаарай чи. Чи өнөөдөржингөө хүн загналаа болоо за чи. Битгий олон юм яриад бай. Би минутаа нэмж авна шүү. Тэгэхээр энэ, энэ асуудлуудыг бид нар энэ дээрээ анхаарахгүй бол энэ хууль чинь худлаа болж байна гэж би хэлэх гээд байгаа юм. Дахиад сайн ажилламаар байна. Би ард түмний ашиг сонирхол барихгүй байгаа юм уу. Би яг энэ жижиг дунд үйлдвэрийн чинь эрхлэгчдийн ашиг сонирхлыг барьж байгаа за юу. Тийм учраас ингэж хийх ёстой шүү гэдгийг би хэлэх гээд байгаа юм. Энэ дээр надад хариулт өгчих тэгвэл. Тэгвэл одоо минийх буруу байвал зөвтгөөд та нар хариултаа өгч болно. Наадах чинь явахгүй шүү дээ ингээд. Юу өөрчлөгдөж байгаа юм бэ үүн дээрээс. 

Д.Дамба-Очир: Олигтойхон хариулъя. Тэр үл хөдлөх хөрөнгөтэй байж зээл авна энэ тэр гээд. 3 номер хариулъя. Хариулаад явъя ажлын хэсэг. 

Я.Эрдэнэсайхан: Д.Эрдэнэбат гишүүний асуултад хариулъя. Үндсэн хөрөнгийг тэр нөгөө нэг зээл жижиг дунд үйлдвэрлэл эрхлэгч мөн үү биш үү гэдэг үндсэн шалгуурт оруулах уу үгүй юу гэдэг асуудал бол олон улсын туршлагыг нь бид нар 10-аад орны туршлагыг судалж үзсэн. Мөн Д.Эрдэнэбат гишүүний сайд байхдаа бас өргөн барьж байсан тэр төсөл дээр Германы Эрнест Кох гээд шинжээчийн юугаар бол бас энэ талаар тусгасан байдаг. Гэхдээ олон улсад олон улсын туршлага нь бол ажилтны тоо борлуулалтын орлогоор явдаг юм байна лээ. Зарим нэгэн цөөхөн улсад бол энэ үндсэн хөрөнгийн хэмжээг бол оруулж ирдэг жишээ бий. Гэхдээ ихэнх улсдаа бол энэ хоёроор үзүүлэлт болгоод жижиг дунд эрхлэгч мөн үү биш үү гэдгийг оруулдаг. Тэр хоёрт нь С.Чинзориг гишүүний асуулт Д.Эрдэнэбат гишүүний асуусан асуулт үнэхээр хөдөлмөр эрхлэлтийг дэмжих тухай хууль дээр иргэнийг нь зохицуулах, жижиг дундын хууль дээр бол аж ахуйн нэгжийг нь зохицуулах гээд ингээд яг үнэхээр та бүхний хүсээд байгааг уг нь ингээд ялгаж зааглаад 2 хуулийн давхардлыг бол ялгаад өгсөн юм. Энэ хууль дээр хуучин бол яасан бэ гэхээр бичил үйлдвэрлэл эрхлэгч маань хөдөлмөр эрхлэлтийг дэмжих сан дээр ч хамрагдаад жижиг дундын сан дээр ч хамрагдаад хоёуланд нь ороод яваад байсныг харин хуулийн давхардлыг нь арилгаад иргэнтэй холбоотой асуудлыг нь хөдөлмөр эрхлэлтийг дэмжих тухай хуулиараа зохицуулъя. Үйлдвэрлэл эрхлээд аж ахуйн нэгж байгуулаад төрд татвар төлөөд яваад эхлэхээр нь үүнийг нь жижиг дун үйлдвэрлэлийн тухай хуулиараа зохицуулъя гээд ингээд ялгаж өгсөн юм. Дэвшилттэй тал болсон та бүхний саналыг тусгасан. 

Баялаг бүтээгчдийг дэмжих холбооны санал бол тусгагдсан. 2018 оны 6 сард энэ Туушин дээр форум болсон тэр форум дээр баялаг бүтээгчдийн холбоо хэд хэдэн саналыг ирүүлсэн. Д.Эрдэнэбат гишүүн оролцсон Ж.Ганбаатар гишүүн оролцсон М.Оюунчимэг гишүүн ч оролцсон. Тэнд өгсөн саналыг бид нар хуулийн төсөл дээр тусгаад хуулийн төслийн 15.1 дээр жишээлбэл 15.1.4 дээр аж үйлдвэрийн парк байгуулах эдийн засгийн чөлөөт бүсийг хөгжүүлэхэд жижиг дунд үйлдвэр эрхлэгчийн оролцоог нэмэгдүүлэх, 11 дүгээр зүйл дээр сангаас хөнгөлөлттэй зээл олгох төсөл сонгон шалгаруулахад хөдөлмөрийн тухай хуулийн 111.1, 111.2-т заасныг хэрэгжүүлсэн эсэхийг харгалзан үзнэ гээд ингээд баялаг бүтээгчдийн холбооны санал болон Д.Эрдэнэбат гишүүний өгсөн саналуудыг бол тусгаад ингээд ажлын хэсэг дээр санал хураагаад дэмжигдээд явсан. 

Д.Дамба-Очир: Надад нэг Б.Баттөмөр гишүүний нэрийг оруулаарай. Надад нэг ганц асуултад хариулаач. 2,5 тэрбум хүртэл орлоготой аж ахуйн нэгжүүдийн өнөөдрийн төлж байгаа татварын хэмжээ хэр зэрэг байна вэ? Татварын хэмжээ Тэлмүүн гэж энэ Сангийн яамны Төсвийн орлогын хэлтсийн дарга гэж энэ дээр надад нэг хариулж өгөөч тийм асуулт байна. Тэлмүүн хаана байна вэ, 1 номер руу очоод суучихдаа миний дүү. Наадах чинь бас ажиллахгүй байгаа юм байх даа. Тоог нь л хэлчих. 1 номер. 

Б.Тэлмүүн: Д.Дамба-Очир гишүүний асуултад хариулъя. 2017 оны жилийн эцсийн байдлаар 2,5 тэрбум хүртэл борлуулалтын орлоготой аж ахуйн нэгжүүд нийт 48,3 тэрбумын татвар ноогдсон байгаа. Нийт ноогдол бол 850 тэрбум байгаа. Өөрөөр хэлэх юм бол нийт ноогдлын 5,7 хувь нь 2,5 тэрбумаас доош аж ахуйн нэгжүүд хамаарч байгаа. 

Д.Дамба-Очир: Б.Баттөмөр гишүүн асуултаа тавья. 

Б.Баттөмөр: Энэ жижиг дунд үйлдвэрлэлийг хөгжүүлэх чиглэлээр хууль санаачилж ингэж ажиллаж байгааг бол дэмжиж байгаа. Сая манай гишүүд ярьж байна. Банкаар дамжуулж өгье гээд. Яах вэ банкаар дамжихаар хамгийн гол нь нөгөө зээлийн өртөг нэмэгдээд байдаг л даа. Өөрөөр хэлбэл Монгол улсын Засгийн газраас Монголын төрөөс 3 хувийн хүүтэй зээл өглөө гэхэд банкаар дамжаад явахаар 9, 10 хувь болоод явдаг юм. Зүгээр Төрийн банкаараа дамжуулаад бага хүүтэй өгөх тийм хувилбар байхыг бол үгүйсгэхгүй. Миний хувьд бол би тэгж бодож байна. Зүгээр цаашдаа яаж ажиллах юм олон хувийн банк юм уу хөгжлийн банкаар дамжих тийм боломжуудыг бас судалж явах ёстой. Аливаа юманд болохгүй юм гэж бол байхгүй. Зүгээр зөв зохицуулалтуудыг нь хийвэл ийм боломж байж болох юм болов уу гэсэн ийм бодогдож байгаа юм. 

Надад нэг асуулт байна. Би Ж.Ганбаатар гишүүнээс асууя гэж бодож байгаа юм яах вэ хууль санаачлагчаас. Энд юу байна вэ гэхээр энэ татварын багц хууль одоо өнөөдөр ингээд анхны хэлэлцүүлэг хийгдээд ингээд явж байна ажлын хэсэг гарсан байна. Би бас ахлаад явж байгаа ажлын хэсгийг. Тэгэхээр энэ жижиг дунд үйлдвэрийн хуулийн төсөлд жилд нэг удаа тайлагнана 1 хувийн татвар төлнө гэж байгаа юм. Яах вэ энэ бол аж ахуйн нэгжүүдээ хөнгөвчилж байгаа зөв бас арга хэмжээг одоо үгүйсгэхгүй. Тэгэхээр энэ өнгөрсөн 28 жилийн хугацаанд хувийн хэвшил үүсэж энэ жижиг дунд үйлдвэрүүд бүх аж ахуйн нэгжүүд чинь нэг улиралд нэг удаа юм уу тайлан төлдөг нэг ийм нэг юм хэвшил болоод ингээд хүн болгонд ингээд хэвшил болоод ингээд явсан юм. Татвар хөнгөлөх нь зөв. Чөлөөлөх нь зөв хөнгөлөх нь зөв. Гэхдээ энэтэй хамт одоо юу гэхээр татвараа хууль ёсны татвараа хурааж авдаг энэ чадавхаа дээшлүүлэх асуудал хамт явах ёстой. Сая өнгөрсөн жил юунууд бид нар одоо OECD дээр очоод ярьж байгаа энэ нөгөө саарал энэ тэр жагсаалтад ороод байгаа энэ бас нэг шалтгаан бол тэр 34 их наяд төгрөгийн татварыг чөлөөлсөн та нар. Энэнээс чинь болоод танайх татвараа хурааж авч чаддаггүй гэсэн ийм юм яваад байгаа. 

Би юу гэж хэлэх гэж байна вэ гэхээр энэ жижиг дунд үйлдвэрийн энэ хөнгөлөлтийг нь өөрөөр хэлбэл 1 хувийн татварыг жилд нэг удаа тайлагнана гэснийг татварын тэр хуульдаа бол өөрөөр хэлбэл нэг удаа тайлагнана 10 хувиараа татвараа ноогдуулаад татварт тайлагнана. Буцаагаад нэгэнт тэр хугацаандаа тайлагнасан учраас тэр хөнгөлөлт чөлөөлөлтөө аваад явах нь зүйтэй гэсэн ийм санал ороод ирсэн энэ хоёрын зөрчилдөөн явж байна л даа. Тэгэхээр Ж.Ганбаатар гишүүн энэ дээр ямар саналтай байна вэ би бол тэр татварын хуульд орж ирсэн тэр саналыг нь бол би дэмжиж байгаа юм. Яагаад гэхээр энэ татвар төлөхийн чинь цаад талд бол бүртгэл гэж юм байдаг. Цаг хугацаандаа татвараа төлөөд явахад бол тэр хөнгөлөлтөө эдэлдэг төрийн өөрөөр хэлбэл механизм ажиллаж байна гэсэн үг. Ийм олон чухал ач холбогдолтой. Тэгээд татвараа төлөөд хөнгөлөлтөө аваад явахад цаашаа томрох хөрөнгийн зах зээлээс мөнгө босгох тэр одоо гадаад эх үүсвэрээс одоо мөнгөө босгох ийм жижиг дундын юмнаас том үйлдвэрийн том аж ахуйн нэгж рүүгээ дэвших гээд ийм олон сайн талууд байна л даа. Тэгэхээр үүнийг одоо тэр татварын хуультайгаа зохицуулаад 90 хувиа буцаагаад авдаг энэ механизм руу хийх боломж ямар байна вэ үүнийг би Ж.Ганбаатар гишүүнээс асуух гэсэн юм. 

Д.Дамба-Очир: Б.Баттөмөр гишүүний тавьж байгаа санал аягүй зөв санал шүү. Энэ аягүй та хэд нэг Ж.Ганбаатар гишүүн нэг хариулъя даа. Тэгэхгүй бол сүүлд нь 1 хувь гээд тавьдаг татвар төлөхгүй асуудал хүндрэх вий дээ гэж бодож байгаа юм. 5 хувь нь бол үндсэндээ бол татварыг бүрдүүлж байгаа юм байна шүү дээ 2,5 тэрбум хүртэл аж ахуйн нэгжүүд 5 хувийн татварыг бүрдүүлж байгаа юм байна. Ж.Ганбаатар гишүүний микрофоныг өгье. 

Ж.Ганбаатар: Б.Баттөмөр гишүүний ер нь Б.Баттөмөр гишүүнд баярлалаа. Б.Баттөмөр гишүүний болгоомжлол бол ер нь зөв. Гэхдээ татварын багц хууль бол хууль батлагдсаны хэлэлцэх эсэх нь батлагдсаны дараа араас орж ирсэн гэдгийг та мэдэж байгаа. Бид бол хуульдаа бол ер нь бол гэхдээ энэ 1 хувийн татвар гэдэг бол Монгол ардын намын мөрийн хөтөлбөрт суусан. Засгийн газрын үйл ажиллагааны хөтөлбөрт суусан зүйл л дээ. Ганцхан би санаачлаагүй. Тэгэхээр Монгол ардын нам өнөөдөр эрх барьж байгаа. Тэгэхээр Сангийн сайд татварын багц хуулийг барьж орж ирэхдээ өөрөө мөрийн хөтөлбөрөө болоод үндсэн чиглэлээ зөрчсөн гэж би бол бодож байгаа юм. Манай хууль бол түрүүлээд явсан хууль байсан гэдгийг Б.Баттөмөр гишүүнд сануулж хэлье. 

Гэхдээ энэ 2,5 тэрбум төгрөг гэдэг бол их мөнгө бол бас биш шүү дээ. Жилийн орлого нь тийм ээ орлого нь болохоос биш ашиг нь биш. Орлого нь. Тэгэхээр өдөрт 3, 4 сая төгрөгийн л орлоготой би бол ийм жижиг аж ахуйн нэгжүүд маш хурдан хугацаанд томроод манай хуульд нэг хөшүүрэг болоод хурдан гараасай л гэж бодож байгаа юм энэ манай хуулиас хурдан цаашаа дэвшээсэй. Хүмүүст бас засаг эрх барьж байгаа хүмүүс одоо боломж олгодог байх ёстой. Хүн одоо энэ боломжийг ашиглаад хурдан өрсөлдөх чадвартай компани болоод 2,5 тэрбумын орлогоос 1 өдрийн дотор ч гэсэн гардаг байгаасай гэж чин сэтгэлээсээ хүсэж байгаа юм. Яг өнөөдөр бизнес эрхлэх гэж байгаа хүмүүсийг бичлүүд нь тийшээ яв, дунд нь эндээ үлд энэ тэр гээд ийм байдалтай байж бол болохгүй л дээ. Хүн татварт тайлан баланс ч байхгүй барьцаа хөрөнгө ч байхгүй зөвхөн санаа байгаа шүү дээ. Би зүгээр нэг хувийн жилд нэг тайлан гэдэг дээр нэг зүйл Б.Баттөмөр даргад хэлье. Одоо бид нарын одоо үр хүүхэд ах дүү хамаатан саднууд бүгд гадаадад амьдарч байгаа. Амьдраад 20 жил 30 жил болсон байгаа. Тэр хүмүүс жилдээ яаж одоо тайлагнадаг гэдгийг та мэднэ шүү дээ тийм ээ. Бүх талонуудаа цуглуулж байгаад одоо юу гуанз ажиллуулсан ч хамаагүй бензин колонк ч ажиллуулсан хамаагүй тэр юунуудаа цуглуулж байгаад нэг ecount гээд нэг хүнд 200 доллар төлөөд тэгээд л тайлан дуусдаг. Та бол үүнийг сайн мэдэж байгаа. 

Түүнээс биш нэг нягтлан хөлслөөд л өчнөөн хүн хажуудаа суулгаад тэгээд яг Монголынх шиг систем бол бидний дурайж байгаа газарт бол байхгүй. Бидний нөгөө дуурайна гэдэг нь бид нарын араас нь явж байгаа барууны улсуудад яг энэ бичил жижиг дунд аж ахуйн нэгжүүдэд бол тийм бүтэц бол байхгүй. Одоо өөрийнхөө зарлага гаргасан талоноо орлого авсан юмаа л хүн өөрөө цуглуулж байгаад л тэр ecount-ийн том, том компаниудад аваачиж өгөөд л тэгээд л тайлангаа жилдээ нэг удаа өгөөд л ингээд дуусдаг. Би бол үүнийг л хүссэн юм. Уг нь тэр хүн өөрийнхөө бизнесийн урд талыг л ингээд тэртээ тэргүй 1 хувийн татвар төлнө гэдэг бол бүртгэлийн систем бол явна. Яагаад 1 хувь гэж байсан яагаад тэг болгоогүй юм. 1 хувь гэдгийн цаана бол систем бол явна бүртгэлийн систем тийм учраас 1 хувь гэж байгаа юм. Төртэйгөө холбоотой байна. Өөрөө би аж ахуй эрхэлж байгаагийн хувьд бол төрдөө тайлангаа гаргаж өгнө. Энэ бол зөв зарчим гэж би харж байгаа. Гэхдээ яах вэ миний буруу байж болно. Би одоо хэрэв буруу зүйл ярьж байгаа бол одоо гишүүд олонхоороо шийднэ юмаа засаад явна шүү дээ. Гэхдээ яах вэ бизнес эрхэлж байгаа хүмүүс жижиг дундын хүмүүст бол боломж олгох ёстой. Тэр хүмүүст итгэх ёстой л гэж бодож байгаа юм итгэх ёстой. Тэр хүмүүст боломж олгох ёстой. Тэр хүмүүс өнөөдөр юм бүтээж байгаа. Бүтээж чадаж байгаа би бас түрүүн зөндөө л хэлэхийг ойлгохыг хүсэж байгаа юм. Гэхдээ би Сангийн сайдтай энэ талаар ойлголцохыг их хүсэж байгаа уулзаж байгаа, Б.Баттөмөр гишүүн ээ. Гэхдээ 2, 3 зүйл дээр би бас зарим зүйл дээр бол Сангийн сайдтай ойлголцолд хүрсэн. Тэгэхээр зарим зүйл дээр бол хүрэхгүй байна. Гэхдээ яг хууль өргөн баригдаад хэлэлцэх явцад бас ... /минут дуусав/
Д.Дамба-Очир: Одоо зарчмын зөрүүтэй саналын томьёоллоор санал хурааж эхэлнэ. Санал хураана 20-иод санал байгаа. Тэгэхээр саналуудаа оруулж болно. Саналаа оруулаад ирж болно. Зарчмын зөрүүтэй саналын томьёоллыг оруулж болно. Тэгээд дээрээс нь бол Төсвийн байнгын хороо, Нийгмийн бодлогын байнгын хороо бол саналаа ирүүлсэн байж байгаа. Ингээд санал хураалт явуулъя. 
1.Хуулийн төслийн нэрийг “Жижиг, дунд үйлдвэрийн тухай” гэж өөрчлөх. Санал хураалт явуулъя гишүүдээ. 20-иод санал хураалт байгаа. Та чинь тэгнэ гээд байсан биз дээ үүнийг. 90,9 хувиар уг санал дэмжигдэж байна. 
2.Төслийн 5.1.1 дэх заалтын “9” гэснийг“10” гэж, 5.1.2 дахь заалтын “251” гэснийг “250” гэж, 5.1.3 дахь заалтын “51” гэснийг “50” гэж, “501” гэснийг “500” гэж өөрчлөх. Санал хураалт. Уг санал 100 хувиар дэмжигдэж байна. 
3.Төслийн 6.6 дахь хэсгийг доор дурдсанаар өөрчлөн найруулах:

6.6.Жижиг, дунд үйлдвэрийн асуудал хариуцсан төрийн захиргааны байгууллага доор дурдсан үндэслэлээр жижиг, дунд үйлдвэр эрхлэгчийг бүртгэлээс хасна:

6.6.1.ажилтны тоо, борлуулалтын орлогын хэмжээ нь энэ хуулийн 4.1.1-д заасан хязгаараас хэтэрсэн;

6.6.2.жижиг, дунд үйлдвэр эрхлэгч бүртгэлээс хасуулах хүсэлт гаргасан; 
6.6.З.бүртгүүлэхдээ хуурамч баримт бичиг бүрдүүлсэн нь тогтоогдсон; 
6.6.4.аж ахуйн нэгж татан буугдсан;

6.6.5.жижиг, дунд үйлдвэр эрхлэгч байгаль орчин ба хүний эрүүл мэндэд хортой технологи, материал хэрэглэсэн, экологийн хохирол учруулсан нь тогтоогдсон. Санал хураалт. 90 хувиар уг санал дэмжигдэж байна. 
4.Төслийн 8.1.2.Г. дэд заалтын “зөрүүг” гэснийг “татаас” гэж өөрчлөх. Санал хураалт. Найруулгын шинж чанартай санал хураалт явагдаж байна. 90 хувиар уг санал дэмжигдэж байна. 
5.Төслийн 11.2 дахь хэсгийг доор дурдсанаар өөрчлөн найруулах:

“11.2.Хуульд заасан Сангийн чиг үүргийг жижиг, дунд үйлдвэрийн асуудал хариуцсан төрийн захиргааны байгууллага хэрэгжүүлнэ.” Санал хураалт. Уг санал 100 хувиар дэмжигдэж байна. 
6. Төслийн 11 дүгээр зүйлд доор дурдсан агуулгатай 11.8 дахь хэсэг шинээр нэмэх:

“11.8.Дунд үйлдвэр эрхлэгч бүтээгдэхүүнээ экспортод гаргасан тохиолдолд банкнаас авсан зээлийн жилийн хүүгийнх нь 5.0 хүртэл хувийг Сангаас олгож болно.” , дахиад нэг уншъя. “11.8.Дунд үйлдвэр эрхлэгч бүтээгдэхүүнээ экспортод гаргасан тохиолдолд банкнаас авсан зээлийн жилийн хүүгийнх нь 5.0 хүртэл хувийг Сангаас олгож болно.” санал хураалт. Тэгвэл асуултыг Д.Тэрбишдагва гишүүн тодруулна хийе. Санал хураалтыг хүчингүй тооцъё. Д.Тэрбишдагва гишүүн тодруулна. 
Д.Тэрбишдагва: Энэ дунд үйлдвэрлэгч гэж яг дунд үйлдвэр эрхлэгч гэдэг нь яг юуг хэлээд байна вэ? Компанийн тухай хууль, Аж ахуйн нэгжийн тухай хууль дээр яг дунд үйлдвэрлэл эрхлэгч гээд энэ санхүүгийн хувьд юм уу үйл ажиллагааны хувьд ч юм уу ажлын байрны ажилчдын хувьд ч юм уу яг ингэж заасан ийм томьёолол байгаа билүү? Тэгээд жижиг дунд том гэж ялгаж байна уу яг дунд үйлдвэрлэгч гэдгийг яг юугаар нь хязгаарлаж яаж байгаа юм бол гэдгийг тодруулах гэсэн юм. Дунд үйлдвэрлэгч гэж хэн бэ, хэн хариулах вэ? Юу гэсэн үг юм бэ энэ? 
Д.Дамба-Очир: 3 номер хариулна. Дунд үйлдвэрлэгч хэн юм бэ гэж. 

Я.Эрдэнэсайхан: Д.Тэрбишдагва гишүүний асуултад хариулъя. Хуулийн 5.1.3 дээр “дунд үйлдвэр, үйлчилгээ эрхлэгч” гэж 51-200 хүртэл ажилтантай, үйлдвэрлэл, худалдаа, үйлчилгээний салбарт үйл ажиллагаа явуулдаг, 500 сая-2.5 тэрбум төгрөг хүртэлх жилийн борлуулалтын орлоготой аж ахуйн нэгжийг хэлнэ гээд томьёолсон байгаа. Өмнөх хууль дээр бол жижиг дунд гэж хоёр ангилсан. Ингээд ангилсныхаа ялгааг бол бас жижиг рүүгээ яг ямар бодлого барих юм бэ, дунд руугаа ямар бодлого барих юм бэ гэдгийг бол ялгаж зааглаж өгөөгүй хууль хавтгайдаа бүгдэд нь үйлчлээд явж байсан. Бид нар бичил жижиг дунд гэж ангилж өгөөд бичилд нь тусдаа бодлого жижиг дундад нь ингээд тус тусад нь бодлого явж байгаа. Түүний нэг илэрхийлэл бол энэ 11.8 буюу дунд аж ахуйн нэгж экспортод бүтээгдэхүүнээ гаргаж байгаа аж ахуйн нэгжүүдийн ихэнх нь бол дунд байгаа. Тэгэхээр дунд аж ахуйн нэгжүүд маань бүтээгдэхүүнээ экспортод гаргасан тохиолдолд банкнаас авсан зээлийн хүүгийн 5 хүртэл хувийг нь сангаас олгоё. Яагаад вэ гэхээр дунд аж ахуйн нэгжид олгож байгаа зээлийг бол банкаар дамжуулж олгож байгаа учраас бас сангаас олгож байхад бол өнөөдрийн байдлаар 3 хувиар болгож байгаа. Банкаар дамжаад ирэхээр таны хэлдгээр 8-9 хувь болж байгаа юм. Тэгэхээр хэрэв экспортод гаргах юм бол бид нар экспортоо дэмжье гэж байгаа учраас экспортод гаргасан тохиолдолд энэ хөнгөлөлтийг энэ 5 хүртэл хувийг нь сангаас олгодог болгосон ийм зохицуулалт оруулж ирэхээр ажлын хэсэг дээр санал гараад дэмжигдсэн юм. 
Д.Дамба-Очир: Асуултад хариулт авлаа. Санал хураалт явуулъя. 90,9 хувиар уг санал дэмжигдэж байна. 
7. Төслийн 11 дүгээр зүйлд доор дурдсан агуулгатай 11.9 дэх хэсэг шинээр нэмэх:

“11.9.Сангаас зээл, зээлийн хүүгийн татаас олгоход доор дурдсан хязгаарлалтыг баримтална:
11.9.1.Сангийн тухайн жилийн санхүүжилтийн 80-аас доошгүй хувийг үйлдвэрлэлийг дэмжих зориулалтаар олгоно;

11.9.2.3ээлийн хүүгийн татаасын зориулалтаар олгох хөрөнгийн нийт хэмжээ нь Сангийн тухайн жилийн улсын төсвийн санхүүжилтийн 20 хувиас хэтрэхгүй байна.” Санал хураалт. 81,8 хувиар уг санал дэмжигдэж байна. 
8. Төслийн 11 дүгээр зүйлд доор дурдсан агуулгатай 11.10 дахь хэсэг шинээр нэмэх:

“11.10.Энэ хуулийн 11.8-д заасны дагуу Сангаас зээлийн хүүгийн татаас олгох журмыг жижиг, дунд үйлдвэрийн болон санхүү, төсвийн асуудал эрхэлсэн Засгийн газрын гишүүн хамтран батална.” Санал хураалт. Уг санал 100 хувиар  дэмжигдэж байна. 

9. Төслийн 11 дүгээр зүйлд доор дурдсан агуулгатай 11.14 дэх хэсэг нэмэх:

“11.14.Сангаас хөнгөлөлттэй зээл олгох, төсөл сонгон шалгаруулахад жижиг, дунд үйлдвэр эрхлэгчийг Хөдөлмөрийн тухай хуулийн 111.1, 111.2-т заасныг хэрэгжүүлсэн эсэхийг харгалзан үзнэ.” Санал хураалт. Уг санал 100 хувиар дэмжигдэж байна. 
10. Төслийн 11.11 дэх хэсгийн “болон хөнгөлөлттэй зээл олгосон шийдвэрийг үндэслэлийн хамт” гэснийг “шийдвэрийг” гэж, “цахим хуудсаар дамжуулан” гэснийг “цахим хуудас болон өдөр тутмын хэвлэлээр” гэж өөрчлөх. Санал хураалт. 90 хувиар уг санал дэмжигдэж байна. 

11. Төслийн 12.2 дахь хэсгийг хасах, санал хураалт. Уг санал 80 хувиар дэмжигдэж байна. 

12. Төслийн 13.2.3 дахь заалтыг доор дурдсанаар өөрчлөн найруулах:

“13.2.3.эрхлэх үйл ажиллагаа нь энэ хуулийн 7.1-д заасан чиглэлд хамаарч байвал энэ тухайгаа мэдэгдэж, бүртгэлээс хасуулах;” санал хураалт. Уг санал 100 хувиар дэмжигдэж байна. 
13. Төслийн 13.2.8 дахь заалтын “зээлийн” гэснийг хасах, санал хураалт. Уг санал 100 хувиар дэмжигдэж байна. 
14. Төслийн 15.1 дэх хэсэгт доор дурдсан агуулгатай 15.1.4 дэх заалт шинээр нэмэх:

“15.1,4.аж үйлдвэрийн парк байгуулах, эдийн засгийн чөлөөт бүсийг хөгжүүлэхэд жижиг, дунд үйлдвэр эрхлэгчийн оролцоог нэмэгдүүлэх;” санал хураалт явуулъя. Уг санал 100 хувиар дэмжигдэж байна. 
15. Төслийн 16.1.2 дахь заалтын “хөрөнгө” гэснийг “хөрөнгөөр хэрэгжүүлж байгаа төсөл, арга хэмжээ” гэж өөрчлөх. Санал хураалт. Уг санал 100 хувиар дэмжигдэж байна. 

16. Төслийн 17.1 дэх хэсгийг доор дурдсанаар өөрчлөн найруулах:

“17.1.Жижиг, дунд үйлдвэрийн талаарх төрийн бодлогыг хэрэгжүүлэх чиг үүргийг жижиг, дунд үйлдвэрийн асуудал хариуцсан төрийн захиргааны байгууллага эрхлэн дараах бүрэн эрхийг хэрэгжүүлнэ:” санал хураалт. Уг санал 100 хувиар дэмжигдэж байна. 
17. Төслийн 17.1 дэх хэсэгт доор дурдсан агуулгатай 17.1.5 дахь заалт шинээр нэмэх:

“17.1.5.хүний нөөцийг сургах, чадавхжуулах, бүтээгдэхүүн хөгжүүлэх, олон улсын зах зээлд нэвтрэх болон бусад чиглэлээр сургалт зохион байгуулах;” санал хураалт. 90 хувиар уг санал дэмжигдэж байна. 
18.Төслийн 17.1.11 дэх заалтын “байгуулах” гэснийг “байгуулахад дэмжпэг үзүүлэх” гэж өөрчлөх, санал хураалт. Уг санал 100 хувиар дэмжигдэж байна. 
19. Төслийн 8.1.9 дэх заалтыг доор дурдсанаар өөрчлөн найруулах:

“8.1.9.кластерийн хэлбэрээр үйл ажиллагаа явуулдаг жижиг, дунд үйлдвэр эрхлэгчийг төрөөс тухайн орон нутаг дахь түүхий эдийн болон ажиллах хүчний нөөц, чадавх бусад онцлогоос хамааран дэмжих;” санал хураалт явуулъя. 90 хувиар уг санал дэмжигдэж байна. 
20.Төслийн 21.3 дахь хэсгийн 11 “11.5,” гэснийг хасах. Найруулгын санал нь. Санал хураалт явуулъя. 90 хувиар уг санал дэмжигдэж байна. 

Найруулгын санал байна. 1.Төслийн 5 дугаар зүйлийн 5.3 дахь хэсгийн “5.1-д заасан” гэснийг “5.1.1-5.1.3-т заасан ангиллын” гэж, 6 дугаар зүйлийн 6.2.1 дэх заалтын “гэрчилгээ” гэснийг “гэрчилгээний хуулбар” гэж, 9 дүгээр зүйлийн гарчгийн “үйлдвэр, үйлчилгээг кпастерийн хэлбэрээр дэмжих” гэснийг “үйлдвэрийн кластерийг дэмжих” гэж, 21 дүгээр зүйлийн гарчгийг “Хууль зөрчигчид хүлээлгэх хариуцлага” гэж, 21 дүгээр зүйлийн 21.4 дэх хэсгийн “11.1-д” гэснийг “11.10-т” гэж, мөн хэсгийн “11.10-т” гэснийг “11.9-т” гэж тус тус өөрчилсүгэй. 2.Хуулийн төслийн нэрийг өөрчлөх, төсөлд зүйл, хэсэг, заалт нэмэх, хасах, өөрчлөн найруулах саналууд дэмжигдсэнтэй холбогдуулан хууль, тогтоолын төслүүдийн үг хэллэг, эшлэл, дугаарлалтыг өөрчлөх. Санал хураалт явуулъя. Уг санал 90 хувиар дэмжигдэж байна. 

Хоёр. Дагалдах хуулиудтай холбогдуулж өөрчлөлтүүд орж байгаа. Засгийн газрын тусгай сангийн тухай хуульд өөрчлөлт оруулах тухай хуулийн төслийн талаарх саналын томьёолол. 

1.Төслийн 1 дүгээр зүйлийн 1 дэх заалт буюу 14.2 дахь хэсгийн ард “Энэ хэсгийг 2030 оны 01 дүгээр сарын 01-ний өдөр хүртэл дагаж мөрдөнө.” гэсэн 2 дахь өгүүлбэр нэмэх. Санал хураалт явуулъя. 80 хувиар уг санал дэмжигдэж байна. 


2.Төслийн 1 дүгээр зүйлийн 2 дахь заалт буюу 14.6 дахь хэсгийн “Сангаас” гэсний өмнө “Жижиг, дунд үйлдвэрийг хөгжүүлэх” гэж нэмэх, санал хураалт. Уг санал 100 хувиар дэмжигдэж байна. 

Гурав. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийн талаарх саналын томьёолол. 

1.Төслийн 1 дүгээр зүйлийн 3 дахь заалт буюу 16.21 дэх хэсгийг доор дурдсанаар өөрчлөн найруулах:

“3/16 дугаар зүйлийн 16.21 дэх хэсэг:

“16.21.Энэ хуулийн 17.3-т заасан татвар төлөгчийн энэ хуулийн 8.1.1-д заасан албан татвар ногдуулах орлогыг уг орлогын нийлбэр дүнгээр тодорхойлно.” Санал хураалт явуулъя. Уг санал 100 хувиар дэмжигдэж байна. 
2. Төслийн 1 дүгээр зүйлийн 4 дэх заалт буюу 17 дугаар зүйлийн 17.1 дэх хэсгийн дугаарыг 17.3 дахь хэсэг болгож, доор дурдсанаар өөрчлөн найруулах:

4/17 дугаар зүйлийн 17.3 дахь хэсэг:

“17.3.Татвар төлөгч нь энэ хуулийн 16.21-д заасны дагуу тодорхойлоход 2.5 тэрбум төгрөг хүртэлх албан татвар ногдох жилийн орлого олсон бол 1 хувиар албан татвар ногдуулна.” Санал хураалт явуулъя. Энэ дээр, Б.Баттөмөр гишүүн санал хураалтыг хойшлуулъя. Б.Баттөмөр гишүүн тодруулъя гэж байна 1 минут өгье Б.Баттөмөр гишүүнд. 
Б.Баттөмөр: Энэ заалт дээр бүгдээрээ бас ажиллах ийм шаардлагатай. 10 хувиа төлөөд 90 хувийг буцааж тийм хөнгөлөлт гэдэг юм уу урамшуулал байдлаар ингээд олгох зүй нь би одоо бас Татварын ерөнхий газрын дарга байсан хүний хувьд бол зөв гэж ингэж ойлгож байгаа. Яах вэ 1 хувь бол 1 хувь болгосноор бол юу гэхээр энэ 28 жилийн хугацаанд Монголын татварын алба татвар төлөгчдийн хоорондын тогтсон энэ харилцаа бол тодорхой хэмжээгээр тийм сөрөг зүйлүүд гарах болов уу, энэ дээр ямар нэгэн татварынхаа жилд нэг удаа тайлагнах тайлангаа төлөхгүй байгаа тохиолдолд бол юу гэхээр бараг түүнийг төлж байснаас торгууль төлөөд явах нь бараг дээр ийм хэлбэр одоо үүсэж магадгүй юм. Энэ эдийн засгийн эрсдэлийг тооцдог байгууллагуудаас гаргасан судалгаа манай Сангийн яамнаас татварын байгууллагаас гаргасан судалгаагаар бол тэр 10 хувиа төлөөд 90 хувийг нь бол урамшуулал байдлаар аваад явах нь их зөв юм. Ялангуяа одоо татварын байгууллага татвар төлөгчийн … /минут дуусав/
Д.Дамба-Очир: Төсвийн байнгын хорооноос бол үүнийг бол хөндөлгүйгээр энэ 1 хувийг нь дэмжээд ороод ирсэн юм байна лээ. Ер нь бол үүнийг бол зүгээр нээлттэй орхиод бол хэлэлцэх явцад бол эцсийн хэлэлцүүлэг дээр бол эргэж нэг харах нь зүйтэй байх гэж би бодож байна. Тэгэхээр энэ заалтаар бол саяын хэлсэн заалтаар дэмжье гэдгээр санал хураалт явуулъя. 80 хувиар уг санал дэмжигдэж байна. 
3. Төслийн 1 дүгээр зүйлийн 6 дахь заалт буюу 21.6 дахь хэсгийн “санхүү, төсвийн” гэснийг “татварын” гэж өөрчлөх, санал хураалт явуулъя. 90 хувиар уг санал дэмжигдэж байна. 
4. Төслийн 2 дугаар зүйлийг хасах, санал хураалт. Найруулгын саналыг нь тусад нь унших юм уу? Уг санал 100 хувиар дэмжигдэж байна. 
Найруулгын санал байна. 1.Төслийн 1 дүгээр зүйлийн 5 дахь заалт буюу 17.4 дэх хэсгийг доор дурдсанаар найруулах:
“17.4.Энэ хуулийн 7.3 дахь заалтад Жижиг, дунд үйлдвэрийн тухай хуулийн 7.1 дэх заасан үйл ажиллагаа эрхлэгч аж ахуйн нэгжийн орлого хамаарахгүй.”


2. Төслийн 1 дүгээр зүйлийн 6 дахь заалт буюу 21.5 дахь хэсгийг доор дурдсанаар найруулах:
“21.5.Энэ хуулийн 17.3-т заасан хувиар албан татвар ногдуулан төлөх аж ахуйн нэгж жилд нэг удаа хялбаршуулсан татварын тайлан гаргана.”

3.Төслийн 3 дугаар зүйлийн 17 дугаар зүйлийн 17.1 дэх хэсгийн “0-3 тэрбум хүртэл” гэснийг “2,5 тэрбумаас 3 тэрбум” гэж, “17.1.1, 17.2” гэсэн дугаарыг “17.2, 17.3” гэж, “17.2.1-17.2.10” дахь дугаарыг “17.3.1-17.3.10” дахь гэж, 18.1.2 дахь заалтын “17.2.1” дэх гэснийг “17.3.1” гэж, мөн заалтын “17.1” гэснийг “17.1, 17.2” гэж, 18 дахь хэсгийн “17.2.8” гэснийг “17.3.8” гэж, 18.1.2 дугаар заалтын “17.1” гэснийг “18.2” гэж, 21 дэх хэсгийн “17.2.1-17.2.3”, “17.2.7-17.2.9” гэснийг “17.3.1-17.3.3”, “17.3.7-17.3.9” гэснийг хасах. Энэ юмнуудаа жаахан цэгцлээрэй. Жаахан найруулгын хувьд эвтэйхэн хийж өгөөрэй эндээ. Санал хураалт явуулъя. Ажлын хэсэг үүн дээр анхаараарай. Дэд ажлын хэсэг ялангуяа. Дөрөв. Зөрчлийн тухай хуульд, уг санал 100 хувиар дэмжигдэж байна. 
Дөрөв. Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх саналын томьёолол. 
1.Төслийн 1 дүгээр зүйлийн “нэгжээр” гэснийг “нэгжтэй тэнцэх хэмжээний төгрөгөөр” гэж өөрчлөх. Санал хураалт явуулъя. Уг санал 100 хувиар дэмжигдэж байна. 
2.Төслийн 2 дугаар зүйлийн “хэтэрснийг” гэснийг “хэтэрсэн, жижиг, дунд үйлдвэр эрхлэгчид хамаарахгүй чиглэлийн үйл ажиллагаа эрхлэх болсон тухай” гэж өөрчилж, “эсхүл хуурамч баримт бичиг бүрдүүлэн бүртгүүлсэн,” гэснийг хасах, ажлын хэсэг санал хураалт явуулъя. Уг санал 80 хувиар дэмжигдэж байна. Одоо удахгүй ээ дуусах нь байна. 
Тав. Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн талаарх найруулгын санал. 

1. Төслийн 1 дэх хэсгийн “19” гэснийг “20” гэж өөрчлөх, санал хураалт явуулъя. 

2. Төсөлд доор дурдсан агуулгатай 2 дахь хэсэг нэмэх: байж байгаарай. Сая наадах санал хураалтаа зогсоочих. Би бүгдийг нь нэг мөсөн уншъя. Дахиад. 

1. Төслийн 1 дэх хэсгийн “19” гэснийг “20” гэж өөрчлөх.

2. Төсөлд доор дурдсан агуулгатай 2 дахь хэсэг нэмэх:

“2.Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” Улсын Их Хурлын 2016 оны 07 дугаар сарын 21-ний өдрийн 12 дугаар тогтоолын хавсралтаар баталсан “Төрийн захиргааны байгууллагын тогтолцоо, бүтцийн ерөнхий бүдүүвч”-ийн Эрүүл мэндийн сайдын эрхлэх асуудлын хүрээний агентлагийн дугаар “20” гэснийг “21” гэж өөрчилсүгэй.

3.Тогтоолын төслийн гарчгийн “нэмэлт” гэсний дараа “өөрчлөлт” гэж нэмэх санал хураалт явуулъя. 90 хувиар уг санал дэмжигдэж байна. 


Зургаа. Жижиг, дунд үйлдвэр үйлчилгээг дэмжих тухай хууль /шинэчилсэн найруулга/ батлагдсантай холбогдуулан авах арга хэмжээний тухай Улсын Их Хурлын тогтоолын төслийн талаарх саналын томьёолол. 

1.Төслийн 1 дэх хэсгийн 1 дэх заалтын “2018 оны 3 дугаар улиралд” гэснийг “2019 оны 1 дүгээр улиралд” гэж өөрчлөх. 

2.Төслийн 1 дэх хэсэгт доор дурдсан агуулгатай 5, 6 дахь дэд заалт нэмэх:

5/Жижиг, дунд үйлдвэрийг хөгжүүлэх сангийн ажлын албаны орон тоо, төсвийг жижиг, дунд үйлдвэрийн асуудал хариуцсан төрийн захиргааны байгууллагад шилжүүлэх;

6/жижиг, дунд үйлдвэрийн чиглэлээр үйл ажиллагаа явуулж байгаа сангуудыг жижиг, дунд үйлдвэрийн асуудал хариуцсан төрийн захиргааны байгууллагын бүтцэд шилжүүлэхтэй холбогдуулан холбогдох хууль тогтоомжид нэмэлт, өөрчлөлт оруулах тухай хуулийн төслийг боловсруулж, Улсын Их Хуралд өргөн мэдүүлэх^
З.Төслийн 3 дахь хэсгийг хасах. Ажлын хэсэг гэсэн байна. Санал хураалт явуулъя. Энэ юу юм бэ дэмжигдээгүй саналууд юм уу дэмжсэн нь юм уу Байнгын хорооны саналууд юм уу? Уг санал 80 хувиар дэмжигдсэн байна. 
Нийгмийн бодлого, боловсрол, шинжлэх ухааны байнгын хорооны дэмжсэн санал байна. 

1.Төслийн доор дурдсан агуулгатай 1 дүгээр зүйлийг хасах:

“1 дүгээр зүйл.Хөдөлмөр эрхлэлтийг дэмжих тухай хуулийн 7 дугаар зүйлийн 7.1 дэх хэсгийн “бичил үйлдвэрлэл, үйлчилгээ эрхлэгч,” гэснийг, 12 дугаар зүйлийн гарчгийн болон 12.1, 12.2 дахь хэсгийн, 23 дугаар зүйлийн 23.1.7 дахь заалтын “бичил үйлдвэрлэл, үйлчилгээ эрхлэгч,” гэснийг мөн зүйлийн 12.8.4 дэх заалтын “, бичил үйлдвэрлэл, үйлчилгээг дэмжих” гэснийг тус тус хассугай.” Санал гаргасан Улсын Их Хурлын гишүүн Х.Баделхан, С.Чинзориг гэсэн байна. Санал хураалт явуулъя. Хаячих юм уу тийм ээ? Уг санал дэмжигдсэнгүй. 
2.Төсвийн байнгын хороо дэмжсэн санал. 1.Төслийн 1 дүгээр зүйлийн 4, уг санал дэмжигдсэнгүй саяынх тийм. Тийм учраас, үгүй ээ үгүй та чинь орж ирээд үймүүлээд хаяж байгаа шүү дээ. Энэ чинь төслөөрөө үлдэж байгаа байхгүй юу. С.Чинзориг гишүүний микрофоныг өгье. Тодруулга хийе ойлголтын зөрүү гарсан юм шиг байна. Та одоо зүгээр л явах юмыг будилуулаад дундуур нь орж ирээд. 

С.Чинзориг: Та буруу уншаад. Энэ хөдөлмөр эрхлэлтийг дэмжих сан дотор байгаа бичил үйлдвэрлэл үйлчилгээ эрхлэгч гэдгийг нь бол эд нар хасъя гэсэн байхгүй юу. Тэгэхээр манай Нийгмийн бодлогын байнгын хороо бол үүнийг бол хасахгүй гээд дэмжсэн хасахгүй гэсэн эсрэг санал өгсөн. Тэгэхээр одоо Байнгын хорооны дэмжсэн саналыг дэмжье гээд санал хураах энэ чинь болох уу би хассугай гэснийг чинь байхгүй болгох гэж байгаа байхгүй юу Байнгын хороо чинь. Тэгэхээр одоо яаж санал хураах юм бэ? Хэрэв саяынх чинь буруу болсон бол дахиж горим гаргаад дахиж санал хурааж яах юм уу? 

Д.Дамба-Очир: Таны ярьж байгаагаар бол энэ чинь зөв байхгүй юу санал хураасан чинь саяынх. Хассугай гэснийг бид нар хасуулсангүй шүү дээ сая. Хасах юмыг чинь хасахгүй гэж сая санал хураасан байхгүй юу сая. Тэгэхээр таны ярьж байгаа чинь их зөв байхгүй юу. Зөв. 

С.Чинзориг: Би Байнгын хорооны саналыг Нийгмийн бодлогын байнгын хорооны саналыг дэмжсэн саналыг дэмжье гэж санал хураах байсан юм уу хассугай гэсэн саналыг хассугай эсрэгээр явахаар хасахгүй гэж байгаа юм уу? Хассугай гэдгийг хасахгүй л гэсэн байхгүй юу санал явуулах гээд байгаа юм. Хассугай гэдгийг хасахгүй л гэж байгаа байхгүй юу. 

Д.Дамба-Очир: Одоо наадах чинь бол төслөөрөө үлдсэн байна. Өөрөөр хэлбэл одоо ерөөсөө үүнийг чинь хасахгүйгээр үлдээсэн байна гэсэн үг. Хасахаар үлдээсэн байна гэсэн үг. 
С.Чинзориг: Байнгын хорооноос тайлбар сонсъё. Уг нь наадах чинь байна шүү дээ Байнгын хорооны дэмжээгүй санал байхаар байсан энэ буруу бичсэн юм уу манай энэ хассугай гэдгийг манай Байнгын хороо чинь дэмжсэн гэдгээр нь дэмжсэн гээд бас бичсэн байгаа байхгүй юу. Тэгэхээр наадах чинь бас өөрөө бас буруу болчхоод байгаа байхгүй юу. 

Д.Дамба-Очир: С.Чинзориг гишүүний ярьж байгаагаар бол та бол эсрэг юм хийлээ гэж ойлгох хэрэгтэй. 

С.Чинзориг: Тэгэхээр зөв байхгүй юу. Байнгын хороо хассугай гэсэн Байнгын хороо нь дэмжсэн учраас манайх бид дэмжихгүй гэсэн учраас энэ санал хасагдлаа л гэсэн үг байхгүй юу. Хасагдаагүй л гэсэн үг. 
Д.Дамба-Очир: Тэгэхээр та бол өөрийнхөө ярьж байгаагийн эсрэг л хийлээ гэсэн үг. Тэгэхээр одоо та үүнийгээ дахиж санал хураалгая гэдэг горимын санал гаргавал зөв таны ярьж байгаа. Үгүй бол одоо … /үр тасрав/

С.Чинзориг: Үгүй ээ үгүй энэ зөвлөхүүдийн үгийг сонсъё тэгээд аль нь зөв юм бэ? Үгүй ээ үгүй Ж.Ганбаатар дарга буруу яриад байгаа юм. Эрдэнэсайхан буруу яриад байгаа юм. Хөдөлмөр эрхлэлтийг дэмжих сангаас зөвхөн иргэнд зээл өгдөггүй шүү дээ. Иргэн ч зээл өгдөг аж ахуйн нэгжид ч зээл өгдөг юм. 
Д.Дамба-Очир: Ажлын албаны микрофоныг өгье дөө 1 минут өгье. Тодруулах юм байна. Ажлын албаны микрофоныг өгье. Хаана байгаа юм бэ? Миний микрофоноор ярья. Ирсэн үү чимээгүй болъё доо алив. Энхцэцэг манай зөвлөх нэг тайлбарлая ажлын албанаас. Чимээгүй. С.Чинзориг сайд алив сонс доо. 
С.Энхцэцэг: Хуулийн төсөл өргөн мэдүүлсэн төсөл дээрээ хөдөлмөр эрхлэлтийг дэмжих тухай хуулийн эдгээр заалтуудыг хассугай гэж өргөн мэдүүлсэн шүү дээ. Үүнийг Нийгмийн бодлогын байнгын хороо эдгээр саналыг хасах гэдгээр санал хураагаад дэмжээд ирүүлсэн. Энэ хасах саналыг манайх сая дэмжье гэж хураагаад буцаагаад унагалаа шүү дээ. Тэгэхээр одоо өргөн мэдүүлсэн төслөөрөө үлдэж байгаа юм. Чуулган дээр бол хоёр Байнгын хорооны санал хоёулангаар нь санал хураана. Энэ Байнгын хороо дэмжсэн энэ нь дэмжээгүй гэдгээрээ. 
Д.Дамба-Очир: С.Чинзориг гишүүн горимын санал гаргая. Та л будилууллаа явуулчих байсан байхгүй юу. 
С.Чинзориг: Та бас буруу удирдаад будилуулаад байдаг. Тэгэхээр саяын тэр хөдөлмөр эрхлэлтийг дэмжих тухай хуультай холбоотой 7 дүгээр зүйлтэй холбоотой асуудлыг дахиж одоо санал хураалт явуулъя гэсэн горимын санал байна. Хассугай гэдгийг бол хасахгүй гэж үлдээх ийм горимын санал явуулж байгаа юм. Би буруу болохоор наадах чинь будилж байгаа, горимын дахиж санал хураалгаж байна. 
Д.Дамба-Очир: Дахин санал хураалт явуулъя дэмжих. Тэгвэл одоо түрүүний санал сүүлийн санал хураалтыг бол хүчингүйд тооцъё гэдгээр эсхүл санал хураалт явуулъя. Хүчинтэй хэвээрээ үлдэж байх шиг байна. 
2.Төсвийн байнгын хороо дэмжсэн санал байна. 1.Төслийн 1 дүгээр зүйлийн 4 дэх заалт буюу 17 дугаар зүйлийн 17.1 дэх хэсгийн “ногдуулах” гэснийг “ногдох” гэж өөрчлөх, санал хураалт явуулъя. С.Чинзориг гишүүний санал байгаа юм уу тийм ээ, Байгаа юмаа. С.Чинзориг гишүүний нэг хөндлөнгийн санал байна. Саяын санал бол 90 хувиар уг санал дэмжигдэж байна. 

С.Чинзориг гишүүний санал. Төслийн 5 дугаар зүйлийн 11 болон 5.1.1 болон 11.6 дах хэсэг 11.6.1, 11.7, “бичил” гэснийг тус тус хасах гэж байгаа юм байна. Бичил гэснийг байхгүй болгох. 2. 11.7-д банкаар дамжуулан зээл олгоно гэсний дараа банкийг тендер сонгон шалгаруулалтаар сонгоно, банканд жижиг, дунд үйлдвэрийн сангийн эх үүсвэрийг байршуулах, зээл олгох журмыг Засгийн газар батална гэж С.Чинзориг гишүүн, энэ тэгэх юм бол энэ чинь бүр энэ хуулийн чинь бүх юмнууд чинь урд тал нь тэгээд санал хураасан юмнууд чинь бүгдээрээ хүчингүй болох нь байна шүү дээ. Яах вэ гишүүнийхээ хувьд бол санал хураалт хийгээд явъя. Санал хураалт явуулъя. Дэмжихгүй энэ чинь тэгэх юм бол өнөөдөр баахан санал хураалт явуулсан тэгээд энэ чинь бүр болохоо байх юм байна. Ингэж болохгүй л дээ энэ чинь. Уг санал дэмжигдсэнгүй. Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг хийж дууслаа. Санал, дүгнэлтийг Улсын Их Хурлын чуулганд М.Оюунчимэг гишүүн танилцуулна. Дараагийнхаа асуудалдаа оръё. 


Гурав. Валютын зохицуулалтын тухай хуульд өөрчлөлт оруулна. Ажлын хэсгийг урьж байна. Ерөнхийлөгчийн Тамгын газрын дарга Энхболд даргыг урьж байна. Валютын зохицуулалтын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Төв банкны тухай хуульд нэмэлт, өөрчлөлт оруулах тухай хуулийн төслийн талаарх төсөл санаачлагчийн илтгэлийг сонсоно. Илтгэлийг Монгол Улсын Ерөнхийлөгчийн Тамгын газрын дарга Энхболд дарга танилцуулна. Энхболд даргыг микрофонд урьж байна. 2 номер өгье. 

З.Энхболд: Эдийн засгийн байнгын хорооны гишүүдэд энэ өдрийн мэнд хүргэе. 2018 оны, ярих уу хүлээх үү? 


Д.Дамба-Очир: Ярь, ярь ярья. 

З.Энхболд: 2018 оны 10 дугаар сарын 12-ны өдрийн Монгол Улсын Ерөнхийлөгчийн А/25 дугаараар Их Хурлын дарга М.Энхболдод хуулийн төсөл өргөн мэдүүлэх тухай бичиг ирүүлсэн. Монгол Улсын Үндсэн хуулийн 26 дугаар зүйлийн 1 дэх хэсэгт заасан бүрэн эрхийнхээ дагуу Валютын зохицуулалтын хуульд нэмэлт оруулах тухай хуулийн төслийг санаачлан боловсруулж байна. Хэлэлцэж өгнө үү гэдэг ийм байна. Энэ хуулийг танилцуулгыг уншъя. 

Д.Дамба-Очир: С.Чинзориг сайд бид нар хурлаа явуулж байна. Энхболд дарга танилцуулгаа хийгээд явъя. 

З.Энхболд: Давхар яриад байхаар болохгүй байна л даа. 


Д.Дамба-Очир: Одоо наадахаа боль л доо боль. Хурлын дэгийн дагуу явцгаая. Санал хураалт аль хэдийн дууссан. Хурал үймүүлэхээ боль. Одоо 2 номер. Чуулган дээрээ ярьдаг юмнуудаа ярьцгаа. Байнгын хорооны хурлыг эд нар хэлэлцэх асуудал дууссан. Энхболд дарга. 

З.Энхболд: Төгрөгийн тогтвортой байдлыг хангах гадаад валютын улсын нөөцийг эзэмшин удирдах гадаад валютын нөөцийг нэмэгдүүлэх чиг үүргийн хүрээнд стратегийн ач холбогдол бүхий ашигт малтмалын ордыг ашиглаж валютын орлого олдог хуулийн этгээдийн мөнгөн гүйлгээ төлбөр тооцоог Монголбанк гүйцэтгэх эрх зүйн зохицуулалтыг бий болгох зорилгоор Валютын зохицуулалтын тухай хуульд нэмэлт оруулах тухай хуулийн төслийг боловсрууллаа. Валютын зохицуулалтын тухай хуульд нэмэлт оруулах тухай хуулийн төсөлд Засгийн газартай хөрөнгө оруулалтын гэрээ байгуулсан стратегийн ач холбогдол бүхий ашигт малтмалын ордыг ашигладаг Монголбанкнаас тодорхойлсон хэмжээний экспортын гадаад валютын орлого олдог шаардлагыг хангасан хуулийн этгээдийн төлбөр тооцооны дансыг Монголбанк өөр дээрээ байршуулж болохоор тусгасан. 

Хууль батлагдсан тохиолдолд Монголбанк өөр дээрээ байршуулсан тодорхой шаардлага хангасан хуулийн этгээдийн дансаар дамжуулан гадаад валютын улсын нөөцийг нэмэгдүүлэх арга хэмжээ тэдгээрийн экспортын орлогыг Монгол Улсаар дамжуулах эерэг үр нөлөөтэй талаар хууль санаачлагчдын хийсэн судалгааны ажлуудад дүгнэгддэг байсан. Хууль батлагдсанаар Монгол Улсын Их Хурлын 2016 оны 71 дүгээр тогтоолд заасан гадаад валютын улсын нөөцийг нэмэгдүүлэх зорилт хангагдах эрх зүйн боломж бүрдэнэ. Валютын зохицуулалтын тухай хуульд нэмэлт оруулах тухай хуулийн төсөлтэй холбогдуулан Төв банк Монголбанкны тухай хуульд нэмэлт оруулах тухай хуулийн төслийг боловсруулсан болно. 

Валютын зохицуулалтын тухай хуульд нэмэлт оруулах тухай хуулийн төслийн талаар Монгол Улсын Ерөнхийлөгчийн Тамгын газар албан ёсны цахим хуудсаараа 2018 оны 5 сарын 18-ны өдрөөс 2018 оны 6 сарын 18-ны өдөр хүртэлх иргэд олон нийтээс санал авсан бөгөөд тодорхой санал ирүүлээгүй болно. Энэ хуулийн төсөл өргөн баригдаад хэлэлцэхгүй гэдэг шалтгаанаар нэг удаа буцсан. Одоо дахин өргөн барьж байгаа. Дахин өргөн барих хооронд М.Оюунчимэг гишүүн нарын билүү ганцаараа билүү би бас юу тодорхой санахгүй байна. Өөрчлөлт оруулах гэж байгаа хуулийн төслийн шинэчилсэн найруулга өргөн бариад хэлэлцэх эсэх шийдэгдсэн байгаа юм Байнгын хороон дээр. Тэгэхээр энэ хуулийн төслийн хэлэлцүүлгийг хэлэлцэх эсэх шийдсэний дараа нэгтгэхгүй бол нөгөө өөрчлөлт оруулах гэж байгаа хууль маань өөрөө алга болоод байгаа юм. Ер нь М.Оюунчимэг гишүүний хуульд ч гэсэн адил төстэй заалт байгаа юм. Гэхдээ одоогийн хуулийн шинэчилсэн найруулгыг дагаж Монголбанкны тухай хуульд эрхийг нь нээж өгөх заалт байхгүй учраас манай өргөн баригдсан хуулийн 2 заалтыг нь нэг нь Валютын зохицуулалтын хуулийн нэмэлт нэг нь Төв банк Монголбанкны тухай хуульд нэмэлт оруулах нь бол хэрэгтэй гэж үзээд дахин өргөн мэдүүлж байгаа. Хэлэлцэн шийдвэрлэж өгнө үү. 

Д.Дамба-Очир: Энхболд даргад баярлалаа. Ажлын хэсгийг танилцуулъя. Энхболд Монгол Улсын Ерөнхийлөгчийн Тамгын газрын дарга, Ганбат Монголбанкны Хууль эрх зүйн газрын захирал, Аюуш Монголбанкны дотоод аудитын газрын захирал, Батсүрэн Монголбанкны Судалгаа статистикийн газрын Статистикийн хэлтсийн захирал, Дэлгэрхүү Монголбанкны Хууль эрх зүйн газрын ахлах мэргэжилтэн эдгээр хүмүүс оролцож байна. Хэлэлцэж байгаа асуудалтай холбогдуулж асуух асуулт гишүүд нэрсээ өгье. Ажлын хэсэг наашаагаа суугаарай байрандаа суугаарай. М.Оюунчимэг гишүүнээр тасаллаа. Т.Аюурсайхан гишүүн асуултаа тавиад явъя. 


Т.Аюурсайхан: Энэ өргөн баригдаж байгаа бол бас нэлээн хэрэгтэй манай эдийн засагт ач холбогдолтой. Өмнө нь орж ирэхэд нь бас дэмжсэн л дээ Байнгын хороон дээр ч дэмжээд хэлэлцэхийг нь дэмжээд чуулган дээр бол хэлэлцэх шаардлагагүй гээд унасан л даа харамсалтай. Гэхдээ яах вэ ажлын хэсэг дээр бид ажлын хэсгээ байгуулаад зарим зүйл заалтыг нь бас засъя гэж уг нь ярьж байсан юм. Яах вэ яг өргөн баригдсан хэлбэрээрээ бас тодорхой засахаар юмнууд байсан л даа. Тухайлбал юу юм бэ гэх юм бол ерөнхийдөө стратегийн ач холбогдол бүхий орд газар байх юм байна, 2 дугаарт Засгийн газартай тодорхой хөрөнгө оруулалтын ашиглалтын гэрээтэй байх юм байна. Тэгээд тэр гүйлгээний холбогдох дансыг нь Монголынхоо банкаар дамжуулъя гэдэг энэ санаачилга бол зүйтэй л дээ 1 дүгээрт хяналтаа тавина. 2 дугаарт бас энэ эдийн засгийн бас энэ тодорхой энэ салбаруудын бас дэмжих юм байна бас гэдэг утгаар дэмжиж байсан боловч зөвхөн Монголбанканд байршина гэдэг ийм заалт орсон байсан л даа. Түүнийг бас Засгийн газраас ч гэсэн одоо санал дээр нь тодорхой байдлаар шүүмжлээд дэмжихгүй ийм явдлууд одоо энэ удаад ч гэсэн бас гарч байх шиг байна. 


Гэхдээ зөвхөн Монголбанк дээр гэдгээрээ юм уу эсхүл энэ нь Монголбанк болон төрийн мэдлийн болон хувийн хэвшлийн арилжааны банкнуудыг ч гэсэн бас хамруулах боломжтой юм уу яагаад гэвэл өнөөдрийн нөхцөл байдлаар бол хараад байна л даа. Арилжааны банкнуудын олон улсын шаардлагагүй хангахгүй хэн нь баталгаа гаргах юм хэн нь хариуцах юм бэ гээд. Гэтэл Монголбанк гэхээр тодорхой итгэл үнэмшил төрүүлж байгаа учраас боломжтой гээд байх шиг байгаа юм. Гэтэл хууль бол удаан хугацаанд үргэлжлэх алсыг харсан настай хууль бид нар батална гэж өнөөдөр энд сууж байгаа шүү дээ. тэгэхээр хэт дээ энэ чинь арилжааны банкнууд үргэлж л ийм олон улсын стандарт шаардлага хангахгүй гээд яваад байхгүй. Түүнийг хангуулахын тулд бид нар зөндөө л алхам хийж эрх зүйн зохицуулалтыг бас бүрдүүлэх гээд л ажиллаж байгаа шүү дээ. Тэгэхээр түүнийгээ төрийн мэдлийн болон хувийн хэвшлийн арилжааны банк гээд нэмээд оруулж болох юм уу. Тэгээд өнөөдрийн энэ нөхцөл байдал дээрээ тэр Монголбанк байна уу төрийн мэдлийн гэхээр тэр өнөөдрийн байдлаар Төрийн банк нь байна уу эсхүл арилжааны цаашдаа хөрөнгө оруулалтын банкны асуудлыг ч бид нар ярьж байна. Гадаадын банкнуудыг оруулах асуудлууд ч ярьж байна. Ийм боломжийг харж байгаа юм уу ингээд оруулах боломжтой юм уу гэдэг ийм асуулт байна даа. 

Д.Дамба-Очир: 2 номер ажлын хэсэг 2 номер өгье. 

З.Энхболд: Ердийн арилжааны банканд хадгалуулах нь одоо ч гэсэн нээлттэй байгаа юм түүнийг хориглосон заалт ерөөсөө байхгүй. Оюутолгойн гэрээнд яагаад тийм заалт орсон бэ гэхээр танай арилжааны банкнууд дэндүү жижигхэн байна. Дампуураад харилцахад байгаа мөнгө алга болговол яах юм бэ гэж 1 дүгээрт тийм зорилгоор орсон. 2 дугаарт танай татварын байцаагч нар дуртай үедээ ирээд данс хаагаад байх юм. Тэгээд энэ хоёроос болоод Оюутолгойн гэрээн дотор мөнгөө дамжуулахгүй байж болно гэдэг заалт орсон юм. Тэгэхээр одоо Монголбанкныхан Оюутолгойтой дахиж юу гэж ярих вэ гэхээр Монгол Улсын Төв банк бол дампуурахгүй. Дурын татварын байцаагч ирээд хаахгүй бид бол одоо арилжааны банкнаас арай өөр байгууллага гээд дансыг нь авах тухай л яриад байгаа юм. 

Нөгөө компанийн хувьд дуртай арилжааны банкдаа дуртай дансаа нээгээд явах нь бүрэн нээлттэй байгаа учраас энэ заалтыг энэ хэвээр нь л хуульд оруулж өгвөл сайн байгаа юм. Ер нь бол Үндсэн хуулийн 6.1-т байгалийн баялаг ард түмний мэдэлд төрийн хамгаалалтад байна гэдэг заалт хэрэгжихгүй байгаа хамгийн тод жишээ бол энэ байгаа юм. Ямар хэмжээний баялаг ямар гэрээгээр гараад ямар мөнгө нь орж ирээд байгаа нь мэдэгдэхгүй байгаа юм. Тэгэхээр татвар авах сууриа бас бид нар мэдэхгүй байгаа гэсэн үг. Тэгэхээр энэ бол бүртгэлийн зорилго валютын нөөцийг бүрдүүлэх зорилго татвар авах зорилго олон зүйлд Үндсэн хуулийн 6.1-ийг хэрэгжүүлэхэд шууд одоо шууд утгаараа хэрэгжинэ гэж Ерөнхийлөгч үзэж байгаа юм. 

Д.Дамба-Очир: Т.Аюурсайхан гишүүнд 1 минут тодруулга өгье. 

Т.Аюурсайхан: Энэ асуусан асуултаа яг тодорхой хариулт та миний асуултыг сайн ойлгоогүй юу үгүй юу. Үндэслэлийг нь ойлгоод байгаа ямар нөхцөл байдал болж байгааг ойлгоод байгаа юм. Оюутолгойн жишээ дээр яагаад арилжааны банкнууд дээр дамжуулахгүй байгааг ойлгоод байгаа. Монголбанк дээр яагаад бас боломжийг хараад байгааг чинь ойлгож байгаа. Гэхдээ явцуу хүрээллээр зөвхөн Монголбанк гэсэн болоод энэ чинь түрүүн унаад яваад байгаа байхгүй юу. Цаашлаад энэ гол зорилгоо авч гарахын тулд Монголбанк болон тийм ээ эсхүл буюу эсхүл төрийн мэдлийн болон хувийн хэвшлийн арилжааны банкнуудад байршуулна гээд оруулах юм бол хүрээллийг нь өргөн болгоод тэгээд өнөөдөр ямар боломжтой байна хуулиа хэрэгжүүлэхдээ Монголбанк байна уу Монголбанк. Цаашдаа бас гадаадын ч юм уу дотоодын ч юм уу энэ банкнууд орж ирэх юм бол энэ чинь нөхцөл бидний үзүүлэлтүүд үргэлж өнөөдрийнх шиг муу байхгүй шүү дээ. Тэр нөхцөл нь хангагдах юм бол тэнд ч гэсэн байршуулах боломжтой болох байдлаар хуулиа баталж болохгүй юм уу? 

Д.Дамба-Очир: 2 номер хариулъя. Энэ бол ерөөсөө зөвхөн Төв банк дээр л нэмэлт өөрчлөлт оруулаад л ороод ирж байгаа шүү дээ тийм ээ Төв банканд нээж өгөөд л. 2 номер. 

З.Энхболд: Арилжааны банканд дансаа нээлгэх нь одоо ч гэсэн нээлттэй энэ хууль гарсан ч нээлттэй гараагүй ч нээлттэй. Тийм энэ бол зөвхөн Монголбанканд эрх нээж өгч байгаа болохоос арилжааны банкны асуудлыг авч хэлэлцээгүй болно. Хэлэлцүүлгийн явцад гишүүд үүнийг засаж болно. Нэмж болно гэсэн үг. 

Д.Дамба-Очир: Д.Эрдэнэбат гишүүн асуултаа тавья. 

Д.Эрдэнэбат: Манай Монголчууд одоо заримдаа дэндүү итгэмтгий ч юм шиг заримдаа дэндүү бодлогогүй маанаг ч юм шиг. Одоо энэ чинь энгийн жишээ шүү дээ. Монголын хамгийн том уул уурхайн гол тоглогч Монголын баялгийг гадагш нь авчхаад Монголд нь буцаагаад мөнгийг нь оруулж ирэхгүй байгаа байхгүй юу. Жирийн айл хүртэл тийм наймаа  хийхгүй шүү дээ. Бид яахаараа итгээд ингээд гаргаад өгдөг итгэдэг. Тэд нар яахаараа ингээд орлогыг оруулж ирэхгүй байгаа юм бэ гэдэг нь одоо энэ Монголбанк өнөөдөржингөө төлбөрийн тэнцлийн тухай л хүндрэлийг ярилаа. Хамгийн том орлого оруулагч ийм үйлдэл хийж болохгүй л гэж байгаа юм шүү дээ. Үүнийгээ хэдүүлээ засъя гээд байгаа юм. 

Би Оюутолгойн удирдлагуудтай ярихдаа үүнийг л хэлсэн. Та нар өчнөөн тэрбумаар нь долларын бүтээгдэхүүн авчхаад худалдаж авсан бүтээгдэхүүнээ энэ гадаад энэ төлбөр тооцооныхоо журмаар Монголд ингээд оруулж ир л дээ наадах чинь тэгэхгүй бол энэ Монгол чинь дандаа ингээд ханшийн хямралд байгаад байна. Үүнийг л болиулъя гэсэн ийм санаа Ерөнхийлөгч оруулж ирж байгаа гэж ингэж хараад байгаа байхгүй юу. Тэгээд түрүүнийх дээр нь улс төржөөд унагаасан шүү дээ үүнийг. Ерөнхийлөгч оруулж ирсэн учраас гээд. Одоо буцаагаад оруулж ирж байгаа юм тэгсэн чинь буцаагаад оруулж ирсэн чинь М.Оюунчимэг нарын энэ өргөсөн Валютын зохицуулалтын шинэчилсэн найруулга дээр энэ өгүүлбэр адилхан л явж байгаа байхгүй юу. Агуулгын хувьд адилхан явж байгаа юм зарим нэг юм засах юм байгаа байх. 

Үүнийг бол би бол хувьдаа бодохдоо бол  хэн нь ч гадагшаагаа ямар ч бүтээгдэхүүн зөвхөн Оюутолгой ч биш ер нь бол бүтээгдэхүүн Монголын баялгийг гадагш нь гаргаж байгаа хэн болов ч гадаад төлбөр тооцоогоо бол заавал Монголд оруулдаг энэ журмыг л хуульчлах гэж байгаа гэж ингэж ойлгож байгаа. Тийм учраас манай гишүүд үүнийг маш сайн ойлгож өгөөрэй гэж би ингэж хүсээд байгаа юм. Би Монголбанкнаас нэг асуумаар байна. Монголбанканд бол өнөөдөр Оюутолгой зүгээр урсгал зардлынхаа хэмжээний мөнгийг Оюутолгой валютаар оруулж ирээд байх шиг байгаа юм. Энэ сүүлийн үед нэг ийм яриа яваад байх юм. Оюутолгойтой Монголбанк валютын арилжаа хийгээд эхэллээ гэж аж ахуйн нэгжтэй валютын арилжаа хийж болдог юм уу? Одоо явж, явж Монголбанкны ханшийг валютын ханшийг Оюутолгой тодорхойлдог болоод байгаа юм биш биз дээ. Надад нэг ийм мэдээлэл байна. Үүнийг та нар надад хэлж өгөөч. Хэрэв та нар үгүй гэж байгаа бол би энэ мэдээллийг нотлох баримтыг бол хаана нэгнээс эрэн сурвалжлах шаардлагатай болох нь байна шүү дээ. Тэгсэн мөртөө Оюутолгой Монголбанктай арилжаа хийж байгаа мөртөө яагаад гадаад төлбөр тооцоогоо Монголын банкаар дамжуулж хийхгүй байгаа нь хамгийн сонирхол татсан сэдэв болж байгаа байхгүй юу. Бид үүнийг нэг тодруулж үзмээр байна. 


Тийм учраас би нэг санал байгаа. Одоо би саналаа нэг мөсөн хэлье. Ер нь энэ хоёр хуулийг нэгтгээд нэг ажлын хэсэг байгуулаад яг энэ Ерөнхийлөгчийн ерөөсөө 2-хон заалт байгаа. Энэ хоёр заалт хоёулан дээр нь энэ М.Оюунчимэг нарын өргөн барьсан дээр байж байгаа. Үүнийг нь аль заалт нь агуулгын хувьд үг өгүүлбэрийнхээ хувьд ямар эрэмбэ дараатай байвал зөв байна вэ гэдгээ ингээд шийдээд үүнийг цаашаа дэмжээд явах хэрэгтэй. Би ер нь нэг юм дээр санал нэг байгаа шүү. Оюутолгойд бол алдаатай юм бий оноотой ч юм бий. Гэхдээ Оюутолгой бол Монголын эдийн засгийг авч яваа нь яах аргагүй өнөөдрийн бодит байдал мөн. Гэхдээ энэ дээр тулгуурласан ямар нэгэн улс төрийн хаацайлал хамгаалалт эдийн засгийн нөхцөл байдал санхүүгийн гүйлгээ дээр бол хэний ч ямар ч улс төрчдийн толгойнд байж болохгүй гэдгийг л би сануулж хэлэх гээд байгаа юм. Тийм учраас энэ хууль бол цаашаа би яваасай гэж бодож байгаа. Дэмжээд бүгдээрээ ойлголцоод энэ Монгол орны эрх ашгийн төлөө бүгдээрээ хамраад ажиллаад үзье дахиад битгий унагаасай гэж би ингэж бодож байна өөр юм алга. 

Д.Дамба-Очир: М.Оюунчимэг гишүүний өргөн барьсантай нь хамтатгаад хэлэлцээд явна нэг ажлын хэсэг гараад явна. Хэлэлцээд явна ерөөсөө асуудал бол ойлгомжтой байгаа шүү дээ. Гаргасан бүтээгдэхүүний хэмжээний орлогоо оруулж ир гэж байгаа юм өөр юм байхгүй байгаад байгаа. М.Оюунчимэг гишүүн асуултад хариулъя 2 номер, 3 номер Монголбанк хариулъя. Саяын яриад байгаа тэр Оюутолгойтой арилжаа хийж байгаа энэ тэр гээд. 

Б.Ганбат: Монголбанкны Хууль, эрх зүйн газрын захирал Ганбат гэж хүн байна. Д.Эрдэнэбат гишүүний асуултад хариулъя. Тэгэхээр Монголбанкнаас бол валютын арилжааг арилжааны банкнуудын хүрээнд бол зохион байгуулж явуулж байгаа. Энэ хүрээнд бол Оюутолгой компани бол арилжааны банк бусад хуулийн этгээдүүд буюу компаниудад бол Оюутолгой компани бол валют арилждаг худалддаг ийм үйл ажиллагаа бас явж байгаа. Энэ асуудлыг зохицуулах хүрээнд дээр нь бид нар ханшаа төгрөгийн тогтвортой байдлыг хангах энэ асуудлынхаа хүрээнд бол Монголбанкнаас Оюутолгой компанитай компанид бол удаа дараагийн хүсэлт бол тавьж байгаа. Энд бол яаж байна вэ гэхээр Монголбанканд одоо наад валютынхаа худалдах тэр эх үүсвэрийг манайд худалдаач Монголбанканд худалдаач. Монголбанканд худалдахгүйгээр бусад арилжааны банк хуулийн этгээд буюу компаниудад ингэж битгий их хэмжээгээр худалдаач энэ чинь бол одоо валютын ханшийн үйл ажиллагаанд бол зохих хэмжээний савлагаа үүсгэж байна гэсэн ийм шаардлага бичгийг бол бид нар удаа дараа тавьсан. Энэ асуудлын хүрээнд бол бид нар Оюутолгой компанитай валют худалдах худалдан авах гэрээ байгуулаад ингээд зохих хэмжээний одоо валютыг худалдаж авах ийм үйл ажиллагаа бол хийгдэж байсан. 

Энэ хуулийн төсөлтэй холбогдуулаад орж ирж байгаа санал бол яг Төв банкны тухай хуульд заасан одоогийн зохицуулалтаар бол Монголбанк дээр Засгийн газрын данс хадгаламж даатгалын корпорацийн данс арилжааны банкнуудын данс л байдаг. Одоо байгаа хуулийн зохицуулалтаар бол ийм зохицуулалт байгаа. Энэ саяын дурдсан 3 этгээдээс бусад аж ахуйн нэгж байгууллага иргэдийн данс бол Монголбанк дээр бол байхгүй. Тийм учраас одоо Монгол Улсын Ерөнхийлөгчөөс санаачлаад оруулж ирсэн энэ хуулийн төсөл дээр зохицуулалтын хувьд бол бид нар одоо байгаа энэ хуулийн хүрээнд Монголбанк дээр бол стратегийн ач холбогдолтой тэр орд газар дээр тэгээд хөрөнгө оруулалтын гэрээг бол Монгол Улсын Засгийн газартай байгуулсан тэр этгээдүүдтэй бол дансыг нь нээж гэхдээ энэ данс нь бол валютын данс байх юм байна гэдэг ийм ойлголтоор бол бид нар авч үзэж байгаа. 

Өнөөгийн зохицуулалт бол хорьсон одоо байлгахыг хорьсон ийм хуулийн заалттай учраас энэ асуудлыг хууль зүйн зохицуулалтын хүрээнд бол хуулиар тусгайлан зохицуулж өгөхөөс бол өөр арга бол байхгүй. Тийм учраас бол хуулийн төсөл өргөн баригдсан байх гэж бид нар бол бодож байгаа. Валютын зохицуулалттай холбогдолтой 1994 оны хуулийн төслийг бол бид нар энэ 2018 онд шинэчлэн найруулсан найруулах ийм төслийг бол Улсын Их Хуралд өргөн барьж байгаа. Энэ бол М.Оюунчимэг гишүүнээр дамжуулаад өргөн барьсан ийм хуулийн төсөл байгаа. Энэ хуулийн зохицуулалтын хүрээнд бол энэ одоо саяын ярьж байгаа хөндөгдөж байгаа асуудлыг хууль зүйн хувьд бол яаж оновчтой зохицуулах вэ гэдэг энэ асуудлыг бас бид нар оруулж ирсэн. Яг энэ хуулийн одоо өргөн баригдсан байгаа хуулийн төсөл дээр бол 10.4 гэдэг ийм заалт бол орсон. Энэ санал дээр Монгол Улсын Засгийн газрын санал бол бас ирсэн байгаа. Засгийн газрын санал бол энэ 10.4 гэдэг энэ заалтыг хасах нь зүйтэй гэсэн ийм санал ирсэн байгаа. Тэгээд энэ асуудлыг бол Улсын Их Хурал өөрийнхөө бүрэн эрхийн хүрээнд бол хэлэлцэж шийдвэрлээд ингээд хуульчлан батлах юм бол асуудлыг ингээд хэрэгжүүлээд явах бололцоотой юм болов уу гэж бид нар бол бодож байгаа. Ингэж үзэж байгаа. 

Д.Дамба-Очир: М.Оюунчимэг гишүүн асуултаа тавья. 

М.Оюунчимэг: Валютын зохицуулалтын тухай хуулийн шинэчилсэн найруулгын бас өргөн барьж санаачилсан гишүүний хувьд энэ Ерөнхийлөгчийн оруулж ирж байгаа нэмэлт, өөрчлөлтийг бол бас дэмжиж байгаа юм. Энэ дээр сая Ганбат ч бас хэлж байна. Энэ 10.4 дээр бол бид нарын оруулж ирсэн томьёоллоор бол Монголбанк Монгол Улсын эдийн засаг төсвийн орлогын бүрдэлтэд чухал ач холбогдолтой стратегийн хөрөнгө оруулагч эдийн засгийн харьяат бус этгээдэд харилцан тохиролцсоны үндсэн дээр валютын данс нээх төлбөр тооцоо гүйцэтгэж болно гэж оруулж ирсэн байгаа. Ерөнхийлөгчийн оруулж ирсэн дээр бол яг Төв банк дээр дансыг нээнэ гэж ийм оруулж ирж байгаа учраас бид нар ажлын хэсэг дээр энэ хоёрыг нэгтгээд харин томьёоллоо яг яаж хийх вэ гэдгээр хамтраад явах бүрэн бололцоотой учраас нэгт үүнийг дэмжиж байгаа юм. 

Ер нь бол энд нэг хэлэхэд гадуур одоо ингээд Валютын зохицуулалтын тухай хуулийн энэ шинэчилсэн найруулга Ерөнхийлөгч оруулж ирж байгаа энэ нэмэлт, өөрчлөлтүүд бүгдээрээ Монгол улсын энэ гадаад валютын гүйлгээ хаах хязгаарлах хориглох ийм юм орж ирж байна гэсэн нэг тийм зохион байгуулалттай ч юм уу эсхүл одоо санаандгүй хуулиа сайн сурч мэдээгүй болохоор ийм юм уу нэг ийм юм яваад байгаа учраас энэ дээр бол тийм юм байхгүй. Зүгээр Монгол улс өөрөө энэ гадаад дотоод төлбөр тооцоогоо хяналтаа авч статистик мэдээлэлтэй болж өөрөө эргээд энэ валютын нөөцөө бүрдүүлэх үндэсний аюулгүй байдал гээд энэ бүх юмтайгаа холбоотойгоор л энэ асуудал орж байгаа болохоос биш хязгаарлах хориглох хяналт тавих гэсэн нэг тийм юмнууд дээр бол энэ хуулийн гол зорилго байхгүй байгаа юм шүү гэдгийг бас хэлэхийг хүсэж байна. Тэгээд үүнийг бол ингээд нэгтгээд хийгээд явах бүрэн бололцоотой. 

Түрүүн Д.Эрдэнэбат гишүүн 1 чухал юм ярилаа. Яг үнэнийг хэлэхэд Оюутолгойн компани Монголын эдийн засагт том үүрэг гүйцэтгэж байгаа бид хөрөнгө оруулагчаа дэмжиж байгаа. Гэхдээ алдаатай юмнууд байгаад байгаа нь бас байна. Сая яг ярьж байгаа тэр сүүлийн үед Монголд нийлүүлж байгаа валютынхаа 80 хувь нь Монголбанканд нийлүүлэхдээ тухайн өдрийн Монголбанкны ханшаар нийлүүлж байгаа хэр нь үлдэж байгаа 20 орчим хувийн арилжааны 4 банканд нийлүүлэхдээ хэн өндөр ханш хэлсэнд нь илүү эрх өгч худалдаад сүүлдээ нөгөө алт зэс стратегийн олборлолт түүнийг борлуулах үйл ажиллагаа эрхлэхээсээ гадна валютын зах зээл дээр тоглогч болж орох гээд байгаа юм уу яах гээд байгаа юм ийм юм бол үнэхээр гарсан шүү. Сүүлдээ Хаан банк хамгийн өндөр үнэлгээ авсан гэсэн яриа ч байгаа тэгэхээр Төв банк одоо энэ бүхнээ одоо хянаж зохицуулалт хийхийн тулд л одоо энэ Валютын зохицуулалтын тухай хуулийн шинэчилсэн найруулгын бас нэг зүйл нь энэ байгаа юм. Тэгэхээр энэ бүгдэд бас Төв банк өөрөө хяналтаа тавьж анзаарахгүй бол нэгэнт л бүгдэд зарж байгаа юм бол Монголбанкны ханш л үйлчлэх ёстой. Түүнээс биш Үндсэн хууль зөрчөөд тэр хэн өндөр үнэ хаясанд нь илүү их боломж олгодог ч гэдэг юм уу түүнийг тэгээд Оюутолгой компани өөрөө хийж байдаг ч юм уу тиймэрхүү зүйл байвал энэ бол байж болохгүй зүйл. 

Тэгэхээр бид нарын оруулж ирж байгаа Валютын зохицуулалтын тухай хуулийн шинэчилсэн найруулгад орж байгаа зарим заалтууд ч гэсэн бас үүнтэй холбоотой зүйлүүд байгаа. Тэгэхээр үүнийг бол хамтатгаад хэлэлцээд явах бүрэн бололцоотой гээд дэмжиж байгаа юм. 

Д.Дамба-Очир: М.Оюунчимэг гишүүн үг хэллээ. Б.Жавхлан гишүүн асуултаа тавья. 

Б.Жавхлан: Баярлалаа. Монголбанк энэ асуудал аягүй бөөрөнхий хариулт тавиад байна яриад байна. Уг нь Төв банк маань одоо яг энэ асуудал дээр хагалаад өгөх гол яг бодлогын институт нь юм байдаг. Тэгэхээр үүн дээр яг одоо миний ойлгосноор бол Валютын зохицуулалтын хуульд оруулж байгаа шинэчилсэн найруулга тийм ээ өөрчлөлт юм уу шинэчилсэн найруулга юм уу? Шинэчилсэн найруулга гээд ингээд Улсын Их Хурлын нэр бүхий гишүүд өргөн барьсан мөн Ерөнхийлөгчийн Тамгын газраас ингэж бас нэмэлт, өөрчлөлт нь давхар цуг орж ирж байгаа юм гэж ойлгож байгаа шүү дээ. Тэгэхээр мэдээж тэнд нэр бүхий гишүүдийн барьсан хуулийн төсөл дээр бол Монголбанк ажилласан нь бол тодорхой. Ерөнхийлөгчийн зүгээс орж ирж байгаа энэ асуудал дээр Төв банк ямар байр суурьтай байгаа юм бэ яг үүнийгээ дэмжиж байна уу зөв байна үгүй байна уу одоо яг түүнийг нэг тийм үгүй гээд хэлээч. Их Хурал бол өөрийн харьяа энэ бодлогын гол институтийнхээ л одоо санал зөвлөмжийг сонсоно шүү дээ. 

Гол институт үүн дээр бол гол мэдээлэл зөвлөмж өгөх байгууллага нь бол танайх. Тэгэхээр үүн дээр нэг маш тодорхой зөвлөмж чиглэл гэх юм уу одоо юу гэх юм чиглэл хаашаа юм зүгээр ер нь бол зөвлөмж бодлого нь ямар байдаг юм бид нар нэг сонсмоор байх юм. Үүн дээр нэг хэлээч. Маш тодорхой хариулмаар байна. Уг нь бол одоо яг Оюутолгойн гэрээг одоо сайжруулах тэнд эргэж харах ажлын хэсэг ажиллаж байгаа. Миний бодлоор ингэж дансаа одоо арга ядсан байдлаар одоо ингээд нааш нь цааш нь ингэж гулдчиж чирч байхаар үүн дээр гэрээндээ өөрчлөлт оруулаад бүх төлбөр тооцоо бүх юмыг нь дотоодын Монгол Улсын нутаг дэвсгэр дээр байдаг аль нэг санхүүгийн институтээр одоо хэрэв үнэхээр манай дотоодын банкнууд гологдоод байдаг бол тэр шаардлагыг нь хангадаг гадаадын банк нь манай нутаг дэвсгэр дээр салбараа байгуулдаг юм уу нэгжээ байгуулдаг юм уу ингээд явуулах боломжууд уг нь байгаад байдаг. Түүн рүүгээ л уг нь гол өөрчлөлтөө оруулж чадах юм бол нэлээн урт настай аливаа нэг тийм улс төржилтөөс ангид байхаар ийм амь бөхтэй ийм шинэчлэлт өөрчлөлт болж чадна гэж харж байгаа юм л даа. Тийм. Энэ дээр Төв банк нэг олигтойхон нэг зөвлөмж хэлээч. 

Д.Дамба-Очир: 3 номер Төв банк Монголбанк хариулна Ганбат. 

Б.Ганбат: Б.Жавхлан гишүүний асуултад хариулъя. Тэгэхээр энэ М.Оюунчимэг гишүүний боловсруулаад Улсын Их Хуралд өргөн мэдүүлсэн энэ хуулийн төсөл дээр бол бид нар одоо яриад байгаа асуудалтай холбогдсон зохицуулалт бол орсон байгаа юм. Тийм учраас одоо Монгол улсын Ерөнхийлөгчийн өргөн мэдүүлсэн энэ хуулийн төслийн зохицуулалт Улсын Их Хурлын гишүүний өргөн мэдүүлсэн хуулийн зохицуулалт хоёр бол давхардаж байгаа учраас нэгтгээд зохицуулаад хуульчлан батлах бол бололцоотой гэж бид нар бол харж байгаа. Ер нь бол Оюутолгой компанийн асуудал хөрөнгө оруулалтын Монгол Улсын Засгийн газартай байгуулсан тэр хөрөнгө оруулалттай холбогдсон асуудлуудыг бол арай тусгайлсан зохицуулалт бас явдаг байгаа. Үүнийг бол манай Их Хурлын гишүүд бол мэдэж байгаа байх. Өөрөөр хэлбэл хөрөнгө оруулалтын гэрээ хувь нийлүүлэгчийн гэрээ 2 гэрээ байдаг шүү дээ. Тэгээд энэ гэрээнд орсон зохицуулалт бол зөвхөн тэр Оюутолгой компанид хамаардаг. Бусад бол аж ахуйн нэгжүүд дээр бол тийм зохицуулалт байхгүй. Тийм учраас энэ агуулгаар нь авч үзэх юм бол илүү одоо тухайн компанийн үйл ажиллагаатай холбогдсон тусгайлсан зохицуулалт гэж ингэж харж явж байгаа. 

Тэгэхээр бид нар одоо хуулийн төсөлдөө оруулаад зохицуулах бол энэ одоо нэлээн нийтлэг шинж чанартай нийтийн шинж чанартай болох ийм зохицуулалт болно. Тийм учраас одоо хязгаарлалтуудыг бол бас тодорхой хэмжээнд бол хийж өгөх ёстой. Энэ нь бол ямар асуудал байна вэ гэхээр 1 дүгээрт стратегийн ач холбогдол бүхий орд газартай холбоотой гэдэг ийм хязгаарлалтыг хийж өгөх бололцоотой байх. Дээр нь хөрөнгө оруулалтын гэрээтэй байх ёстой шүү гэдэг ийм зайлшгүй шаардлага бас тавих ёстой. Ингээд бас бус тусгайлсан зохицуулалт буюу хязгаарлалтыг одоо Улсын Их Хурлаар энэ асуудлыг хэлэлцэх явцад бол хэлэлцээд шийдэх бүрэн бололцоотой гэж бид нар харж байгаа. 

Д.Дамба-Очир: Асуулт асууж дууслаа. Үг хэлэх гишүүд байвал үг хэлье. Бараг ер нь ихэнх нь хэллээ дээ. Д.Эрдэнэбат гишүүн, одоо цайндаа орохгүй бол бас болохгүй нь. Б.Баттөмөр гишүүн үгээ хэлье. 

Б.Баттөмөр: Энэ Монголын гарал үүсэлтэй бараа бүтээгдэхүүний үнэ Монголд оруулж ирэхийг хүсэхгүй байгаа нэг ч Монгол хүн байхгүй гэж би бодож байна. Өнөөдөр үдээс урагш бид нар 2019 оны мөнгөний бодлогыг ярьсан. Энэ дээр яригдсан нэг гол асуудал бол энэ мөнгөний урсгал хаашаа яваад байна вэ энэ өнгөрсөн ардчилал зах зээлийн нийгэмд шилжсэн 28 жилийн хугацаанд энэ гадагшилж байгаа бараа бүтээгдэхүүнийхээ үнийг гаалийн байгууллагаас мэдээлэл авдаг боловч буцаж орж ирж байгаа дотогшилж байгаа урсгалын талаар ямар ч мэдээлэлгүй л бид нар 28 жил болсон байгаа байхгүй юу. Энэ бол их ноцтой асуудал шүү дээ. Монголын эдийн засаг энэ 28 жилийн хугацаанд яагаад сэхсэнгүй вэ гэвэл үүнтэй ч холбоотой байж магадгүй. 

Хөрөнгө оруулалт нь бол Монголын ард түмэнд ээлгүй хийгддэг. Тэгээд Монголын гарал үүсэлтэй барааны үнэ Монголд ордоггүй. Энэ гадна дотнын одоо энэ судалгааны байгууллагуудын гаргасан судалгаагаар энэ хар саарал жагсаалтад ороод байгаа чинь бол бас үүнтэй холбоотой. Энэ Монголд одоо бүртгэлгүй мөнгө гэсэн үг шүү дээ. Бүртгэлгүй мөнгө одоо хаашаа яваад байгаа нь бол тэр бас судалгаа хийдэг байгууллагууд бас гаргасан л байдаг юм байна лээ. Тийм учраас энэ хуулийн төслийг бол дэмжиж байгаа юм. Түрүүний орж ирэхэд ч дэмжсэн. Энэ Валютын зохицуулалтын хуульд бол энэ мэт ийм зүйлүүдийг өөрчилж шинэчлэх шаардлагад нийцүүлж зохицуулах ийм шаардлага бол байгаа гэж бодож байгаа 1 дүгээрт. 

2 дугаарт 2019 оны мөнгөний бодлогыг бид нар батлахдаа энэ Монголын гарал үүсэлтэй бараа бүтээгдэхүүний энэ үнийн урсгал одоо хаашаа явж байна вэ? Үүнийг бид нар бас мэддэг үүнийг Монголбанк нь ерөнхий төлөвлөгөөг нь гаргадаг Сангийн яам бас үүн дээр оролцдог энэ төлбөрийн тэнцэл гэдэг юм бол ер нь хамгийн чухал энэ удирдагч хүмүүсийн одоо ширээн дээр л өдөр тутам байж байх ёстой л үзүүлэлт шүү дээ. Энэ маань хаягдсан. Ямар хэмжээний бараа гараад яаж орж ирж байгаагаа мэдэхгүй байгаа юм чинь төлбөрийн тэнцэл гэдэг юмаа мэдэхгүй л байгаа шүү дээ. Сургаар ажилладаг ийм зүйл бол байж болохгүй үүнийг бол өөрчлөх ёстой. Валютын захын одоо мэдээллийн нэгдсэн систем байгуулах хэрэгтэй. Энэ гадаад валютын нэгдсэн бодлогоо бид нар их тодорхой болгох ёстой. Монголбанкан дээр данс нээхээр зэрэг л бүх юм сайн сайхан болно гэж бодохгүй. Монголоос гарал үүсэлтэй барааны үнэ Монголд орж ирээд дахиад Монголоосоо дахин хуваарилалт хийгддэг ийм л юм руу бид нар явахгүй бол болохгүй л байгаа юм л даа. Тэгээд энэ хуулийг бол бид нар хэлэлцээд валютын зохицуулалтынхаа хуультай нэгтгээд ингээд зохицуулаад явах нь зүйтэй гэсэн ийм саналтай байна.  

Д.Дамба-Очир: Т.Аюурсайхан гишүүн үгээ хэлье. 

Т.Аюурсайхан: Оюутолгойн одоо гадаадын хөрөнгө оруулагч тал энэ орлогоо гүйлгээгээ Монголын банкаар бас явуулдаг ийм зохицуулалтыг нь хуулиар хийж болно л доо. Тэр битгий хэл бид Улсын Их Хурлын тогтоолоор хүртэл хийх ийм алхмыг хийсэн боловч харамсалтай нь энэ Олон улсын валютын сан дэмжихгүй байгаа гэдэг ийм учир шалтгаанаар тэр өөрсдөө баталсан тогтоолоо өөрсдөө л хүчингүй болгож байсан л даа. Энэ үнэхээр Монгол улсад орж ирээд үйл ажиллагаа явуулах болохоор нийгэм эдийн засгийн нөхцөл байдал тэр банк санхүүгийн салбарын нөхцөл байдлыг нь голохгүй чамлахгүйгээр орж ирчхээд тэгээд баялгийг нь ухаад гаргаж авах болохоор элдэв шалтаг шалтгаан хэлээд юмнуудыг нь муучилж гоочлоод ингээд хараа хяналтгүйгээр зөөгөөд явдаг. 

Тэгэхээр энэ арилжааны Монголын банк Монголбанк ч байна уу арилжааны банк ч байна уу ер нь аль алинаар л хуульчлаад өгөх юм бол хөрөнгө оруулалтын хувь нийлүүлэгчдийн бусад энэ Дубайн гэрээ гээд байгаа энэ ажлын төлөвлөгөөнд нь өөрчлөлт оруулаад явахаас өөр аргагүй л байдалд л ороод нөхцөлөө хангаад л явна. Тэгэхээр хамгийн гол энэ М.Оюунчимэг гишүүний өргөн барьсан төсөл Ерөнхийлөгчийн өргөн барьсан төсөл хоёрыг нэгтгэх юм бол гэхдээ энэ хоёр төсөл чинь хоёулаа яг ижилхэн ойролцоо утгатай гэж Монголбанк ярьж байгаа чинь буруу шүү. Тэгж бас худлаа ингэж бөөрөнхийлж ярьж болохгүй. Зарчмын ялгаатай маш том ийм зөрүүтэй ийм агуулгатай байгаа. Гишүүдийн өргөн барьсан дээр бол Монголбанк өөр дээрээ данс нээж одоо төлбөр тооцоо хийж болно гээд заасан байгаа боловч Ерөнхийлөгчийн оруулж ирсэн төсөл бол үүрэгжүүлсэн ерөөсөө тэр орлого гүйлгээг Монголбанкаар дамжуулна гэсэн маш тодорхой зохицуулалт. Болно гэх юм бол бид өнөөдөр тэр энэ хуулийг яриад байх ямар ч шаардлагагүй шүү дээ. Тийм учраас энэ хоёр төслийг хэрэв нийлүүлэхээр бол үүрэгжүүлсэн байдлаар ингэж зохицуулалтыг нь хийх ёстой гэдэг 1 дүгээр миний санал. 

2 дугаарт нь бол энэ Монголбанк чинь өөрөө энэ арилжааны үйл ажиллагаа явуулахыг хориглосон хуулийн зохицуулалттай шүү дээ. Төв банкны тухай Монголбанкны тухай хууль дээр маш тодорхой ийм зохицуулалттай. Гэтэл аж ахуйн нэгжийн дансыг өөр дээрээ байрлуулна гэдэг бол наанадаж данс нээх, төлбөр хураамж гүйлгээний хураамж хүү зэрэг энэ арилжааны үйл ажиллагаа явуулаад энэ хууль зөрчих асуудал руу орж байгаа байхгүй юу. Тийм учраас энэ гаргалгаанд ер нь наад өмнө нь Ерөнхийлөгч өргөн барихад энэ чинь унаад байгаа байхгүй юу. Тэгэхээр үүнийг өргөн аливаа өргөн хүрээтэй болгоод Монголбанкны хууль дээрээ өөрчлөлтийг нь хажууд нь оруулаад дагалдах бусад хуулийн өөрчлөлт шүү дээ. Үүний зэрэгцээгээр Монголбанк эсхүл төрийн мэдлийн болон хувийн хэвшлийн арилжааны банканд бас байршуулна гэдэг энэ заалтыг нь оруулах юм бол арай илүү алсаа харсан дээрээс нь гадаадын банк ч орж ирнэ дээрээс нь манай банкнууд энэ чинь үргэлж л өнөөдрийн байдлаар ийм байхгүй. 

2 дугаарт хуульчлаад өгөх юм бол тэр аж ахуйн нэгжүүд чинь стратегийн орд газар ашиглаж байгаа аж ахуйн нэгжүүд чинь бас нэг сонголттой болоод эд нар чинь Монголбанканд ч юм уу арилжааны банканд ч юм уу төрийн мэдлийн болон хувийн хэвшлийн байршуулах ийм үүргийг нь өгөх юм бол энэ чинь муучилж гоочлоод байхгүйгээр гэрээ хэлэлцээр тэр баталгаа юмнуудаа гаргуулж байгаад бас үйл ажиллагаа явуулах боломжтой болно шүү дээ. Тэгээд ийм байдлаар явах юм бол энэ хууль нь бас ач холбогдолтой хууль юм даа бас хэрэгтэй юм даа тэгээд үүнийгээ аль болохоор бас үр дүнг нь гаргах юмсан гэдэг бодолтой байна. Тэгээд хууль санаачлагчийн хувьд ч гэсэн миний хэлсэн энэ 2 санал дээр анхаараад бас хамтраад ажиллаад өгөх юм бол энэ хууль явах байх гэж бодож байна. Ер нь бол дэмжиж байна. 

Д.Дамба-Очир: Д.Эрдэнэбат гишүүн үгээ хэлье. 

Д.Эрдэнэбат: Монголбанк саяын миний асуусан асуултад хариулт өгч байгаа нь бараг л зөв л хэлж байна л даа. Тэгээд үүн дээр анхаарахгүй бол болохгүй. Ингээд том валюттай компани болгон манай муу хэдэн жижиг арилжааны банкнуудтай ингээд арилжаа хийх гээд байх юм бол наадах чинь утгагүй юм болно шүү дээ. Үүн дээр хяналт тавих үүрэг нь танайх л даа тэгээд. Энэ дээр ямархуу байдалтай байгаа юм бэ? Үүнийг нэг анхаарахгүй бол буруу л тийшээ яваад байна. Наадах чинь бол ноцтой асуудал шүү дээ. Жижиг гэж хаяж бид нар ерөөсөө болохгүй. Гишүүдийн бас нэг ойлголт жаахан зөрүү байгаад байгаад байх шиг байна. 

Ерөнхийлөгчийн өргөн барьсан хуульд бол жишээлбэл төлбөр тооцооны дансыг Монголбанк өөр дээрээ байршуулж болно гэж байгаа юм түүнээс биш заавал байршуул гэсэн хатуу заалт бас байхгүй. М.Оюунчимэг гишүүн нарын өргөн барьсан дээр төлбөр тооцоог гүйцэтгэж болно гэж байгаа юм бас болно гэсэн заалт байгаа. Хоёулаа болно гэсэн заалт. Болно гэдэг бол чи бас өөр газар бол хэрэв итгэж байгаа бол итгэхгүй байгаа бол үүн дээр байршуулчих итгэж байгаа бол бусад арилжааны банкнуудад байршуул гэсэн үг шүү дээ тэгж хориглоогүй шүү гэсэн заалт байхгүй юу. Тэгэхээр гишүүд үүн дээр нэг ийм нэг долгион дээр очихгүй бол өөр, өөр юм байх шиг байна. Тэгээд үүнийг нь хэлэлцээд ингээд явах хэрэгтэй. Би ер нь зарчмын хувьд нэг юм дээр санал нэгддэг нь юу вэ гэхээр гол том стратегийн том ордуудын энэ орлого арилжааны банкаар дамжихгүй болох юм бол арилжааны банкнууд чинь өөрөө бас хүндэрнэ шүү дээ давхар тийм юм байгаа. Үүнийг харин зөв зохицуулдаг ажлын хэсэг дээр хэдүүлээ яаж ярилцах вэ гэдэг дээрээ нэлээн сайн ярьж байж зөв голдиролыг олж зөв томьёоллыг хамгийн зөв нь тавих хэрэгтэй би ингэж хэлээд байгаа юм. 

Нэг зарчмын санал нь гэх юм бол дахиад энэ улс төр ороод лобби орох вий дээ. Бид үүнийгээ эхнээсээ зөв ойлголцоод ямар ч байсан энэ стратегийн том ордыг эзэмшигч нар Монголд бол улсын болон төрийн болон хувийн бүх банкнуудад тийм үү дансаа нээх эрхтэй юм байна. Ганцхан та нар төлбөр тооцоогоо заавал хий гэдэг үүргийг үүрэгжүүлсэн ийм ерөнхий томьёоллоор бид нар үүнийг хуульдаа зааж өгөх ёстой юм болов уу гэж ингэж харж байгаа. Тэгээд М.Оюунчимэг энэ ажлын хэсгийнхэн бас үүн дээр их анхаарна биз. Тэгээд үүнийг бол цааш нь ингээд хэлэлцээд явах нь зөв байх дэмжиж байна. 

Д.Дамба-Очир: Гишүүд асуулт асууж, үг хэлж дууслаа. Ер нь зүгээр М.Оюунчимэг гишүүн нарын өргөн барьсан Валютын зохицуулалтын хуулийн ажлын хэсэг гарсан байгаа. Ажлын хэсгийг бол манай Ж.Бат-Эрдэнэ гишүүн ахалж байгаа. Тэгэхээр Ж.Бат-Эрдэнэ гишүүн дээр бол нэмээд ажлын хэсэг дээр нь энэ хуулийг нь оруулаад л явна. Тийм ингээд шийдээд явна. Тийм Ж.Бат-Эрдэнэ гишүүн ахалж байгаа. Та орж байгаа, З.Нарантуяа орж байгаа бүгдээрээ орж байгаа. Тийм ингээд явж байна. Санал хураалт явуулъя. Валютын зохицуулалтын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг болон хамт өргөн мэдүүлсэн Төв банк /Монголбанк/-ны тухай хууль нэмэлт, өөрчлөлт оруулах тухай хуулийн төслийг дэмжиж Улсын Их Хурлын чуулганы нэгдсэн хуралдаанд  оруулж хэлэлцүүлэх нь зүйтэй гэдэг саналын томьёоллоор санал хураалт явуулъя. Санал хураалт. Чуулганы нэгдсэн, уг асуудал 100 хувиар саналаар дэмжигдэж байна. Чуулганы нэгдсэн хуралдаанд Ж.Бат-Эрдэнэ гишүүн танилцуулна. Дараагийнхаа асуудалдаа оръё. Валютаа ярихгүй юм уу, нефтиэ ярихгүй юм уу? Тэгвэл 3 цагаас 3 цаг хүртэл хоолондоо оръё. Тэгээд 3 цагаас хуралдаа эргэж орно шүү. 

ПРОТОКОЛЫН АЛБАНЫ 

ШИНЖЭЭЧ

